
Vakatutu ni Veivosaki




●○○ IMATAI NI VEISIKO


Taro: E vukei ira vakacava na veiwatini na iVolatabu?

Tikinivolatabu: Kol 3:12

Vakatutu: E vukei ira vakacava na itubutubu na iVolatabu?







○●○ IMATAI NI VEISIKOVI LESU


Taro: E vukei ira vakacava na itubutubu na iVolatabu?

Tikinivolatabu: Kol 3:21

Vakatutu: E vukei ira vakacava na itabagone na iVolatabu?







○○● IKARUA NI VEISIKOVI LESU


Taro: E vukei ira vakacava na itabagone na iVolatabu?

Tikinivolatabu: Vvb 2:11

Vakatutu: Na cava e dau yaga tu ga kina na ivakasala ena iVolatabu?











^ (Kolo. 3:12) O koya gona, ni oni nona digitaki na Kalou, oni savasava qai lomani, moni vakaisulu ena yalo ni veikauaitaki dina, yalololoma, yalomalumalumu, yalomalua, kei na vosovoso.



^ (Kolo. 3:21) Kemuni na tama, ni kua ni vakacudrui ira na luvemuni, de ra yalolailai kina.



^ (Vkai. 2:11) Ena qai taqomaki iko na raiyawa, Ena viribaiti iko na yalomatua,








Okosita 6-12

LUKE 17-18





	  Sere 18 kei na Masu



	  iTekivu ni iVakamacala (Me kua ni sivia na 3 na miniti)










IYAU MAI NA VOSA NI KALOU


	  “Dau Vakavinavinaka”: (10 min.)

	Lu 17:11-14—Vakabula o Jisu  (“e tini na vukavuka”  Lu 17:12, nwtsty; “vakaraitaki kemudou vei ira na bete” ivakamacala ni vosa ena Lu 17:14, nwtsty)



	Lu 17:15, 16—Dua ga na vukavuka e lesu tale me vakavinavinaka vei Jisu



	Lu 17:17, 18—E vakabibitaki ena tikinivolatabu qo ni vinakati meda dau vakavinavinaka (w08-E 1/8 14-15 ¶8-9)







	  Vakekeli ena Vosa ni Kalou: (8 min.)

	Lu 17:7-10—Na cava e vakabibitaka o Jisu ena vosa vakatautauvata qo? (“tawayaga” ivakamacala ni vosa ena Lu 17:10, nwtsty)



	Lu 18:8—Na mataqali vakabauta vakacava e tukuna tiko o Jisu ena tikinivolatabu qo? (“na vakabauta [qo]” ivakamacala ni vosa ena Lu 18:8, nwtsty)



	Na cava o vulica me baleti Jiova ena wili iVolatabu ni macawa qo?



	Na cava eso tale na iyau vakayalo o raica ena wili iVolatabu ni macawa qo?







	  Wili iVolatabu: (Me kua ni sivia na 4 na miniti) Lu 18:24-43










GUMATUA ENA CAKACAKA VAKAITALATALA


	  Vidio ni iMatai ni Veisiko: (4 min.) Me saravi qai veivosakitaki na vidio.



	  iMatai ni Veisikovi Lesu: (Me kua ni sivia na 3 na miniti) Vakayagataka na vakatutu ni veivosaki.



	  Vuli iVolatabu: (Me kua ni sivia na 6 na miniti) fg lesoni 4 ¶1-2










NODA BULA VAKARISITO


	  Sere 39



	  “Nanuma na Wati Loti”: (15 min.) Mera vakaitavi na vakarorogo.



	  Vuli iVolatabu ni iVavakoso: (30 min.) jy wase 32



	  Railesuvi na ka e vulici qai vakamacalataka vakalekaleka na ka ena vulici ena macawa tarava (3 min.)



	  Sere 117 kei na Masu















^ (Luke 17:11-14) Ni gole tiko i Jerusalemi, e takosova na vanua o Samaria kei Kalili. 12 Ni curu yani ina dua na koro, eratou raici koya sara mai e tini na vukavuka, ia eratou tu ga mai vakayawa. 13 Eratou kacivaka yani: “Jisu, Qasenivuli, ni lomani keitou!” 14 Ni raici ratou, e kaya: “Dou lai vakaraitaki kemudou vei ira na bete.” Ni ratou se lako tiko ga, sa savasava na yagodratou.



^ (Luke 17:15, 16) E qai lesu tale e dua vei ratou ni raica ni sa vakabulai, e vakacaucautaka na Kalou ena domolevu. 16 E tekicuva e mata i Jisu qai vakavinavinakataki koya, ia e kai Samaria.



^ (Luke 17:17, 18) Mani kaya o Jisu: “A sega beka ni vakabulai e le tini? I vei ga o ratou na le ciwa? 18 Na kaitani ga qo e lesu mai me mai vakacaucautaka na Kalou? Sega tale ni dua?”



^ (Luke 17:7-10) “O cei vei kemudou ena kaya vua na nona tamata cakacaka e dau siviyara se vakatawa manumanu ni lesu mai na iteitei, ‘Lako sara mai na teveli mo kana’? 8 Sega, ena kaya ga, ‘Vakarautaka mai na kequ ivakayakavi, dara mai nomu isulu ni vakarau kakana mo qaravi au. Oti noqu kana kei na noqu gunu, mo qai kana o iko, mo gunu tale ga.’ 9 Ena sega ni vakavinavinaka vua na tamata cakacaka ya ni cakava na ka ga e lesi me cakava, se vakacava? 10 O kemudou tale ga, ni dou sa cakava na ka kece e lesi vei kemudou, mo dou qai kaya: ‘Keitou dauveiqaravi tawayaga. Na ka keitou cakava e dodonu ga me keitou cakava.’”



^ (Luke 18:8) Au tukuna vei kemuni, ena raica me tau vakatotolo vei ira na lewadodonu. Ia ni yaco mai na Luve ni tamata, ena kunea e vuravura na vakabauta?”








IYAU MAI NA VOSA NI KALOU | LUKE 17-18

Dau Vakavinavinaka





17:11-18



[image: Eratou kerei Jisu e tini na vukavuka me lomani ratou, eratou vakasavasavataki, ia e dua ga e vakavinavinaka vei Jisu]


Na cava eda vulica ena italanoa qo me baleta na vakavinavinaka?

	  Kua ni vakavinavinaka ga, meda vakaraitaka sara ga



	  E laurai kina na loloma vaKarisito, e ivakaraitaki tale ga ni itovo vinaka



	  O koya e via vakamarautaki Karisito, me vakaraitaka na loloma kei na vakavinavinaka vei ira kece na tamata, se matatamata cava se lotu e lewena











Se gauna cava sara au vakavinavinakataka kina e dua ni vukei au?

Se gauna cava sara au vola kina e dua na ivola ni vakavinavinaka?



[image: E vola tiko e dua na tacida yalewa na ivola ni vakavinavinaka]








^ (Luke 17:11-18) Ni gole tiko i Jerusalemi, e takosova na vanua o Samaria kei Kalili. 12 Ni curu yani ina dua na koro, eratou raici koya sara mai e tini na vukavuka, ia eratou tu ga mai vakayawa. 13 Eratou kacivaka yani: “Jisu, Qasenivuli, ni lomani keitou!” 14 Ni raici ratou, e kaya: “Dou lai vakaraitaki kemudou vei ira na bete.” Ni ratou se lako tiko ga, sa savasava na yagodratou. 15 E qai lesu tale e dua vei ratou ni raica ni sa vakabulai, e vakacaucautaka na Kalou ena domolevu. 16 E tekicuva e mata i Jisu qai vakavinavinakataki koya, ia e kai Samaria. 17 Mani kaya o Jisu: “A sega beka ni vakabulai e le tini? I vei ga o ratou na le ciwa? 18 Na kaitani ga qo e lesu mai me mai vakacaucautaka na Kalou? Sega tale ni dua?”









[image: E raivuki o wati Loti me raici Sotoma qai duru masima]



NODA BULA VAKARISITO

Nanuma na Wati Loti





Na cava e railesu kina o wati Loti ni sa biuti Sotoma mai? E sega ni tukuna na iVolatabu. (Vte 19:17, 26) Na ivakasala i Jisu ena veitikina wavolita, e dusia ni a rairai diva na veika sa biuta mai. (Lu 17:31, 32) Na cava meda cakava me vakadonui keda tiko ga kina na Kalou? Meda kua ni vakaliuca na noda tikovinaka vakayago. (Mac 6:33) E vakavulica o Jisu nida “sega ni rawa ni qarava na Kalou kei na iYau.” (Mac 6:24) Ia vakacava ke da liaca ni sa vakaruguta tiko noda bula vakayalo na iyau? Meda kerea vei Jiova na yalomatua meda kila na veiveisau meda cakava, meda kerea tale ga na yaloqaqa kei na kaukaua meda cakava kina.

VAKASAMATAKA NA VIDIO E TOLU NA KENA IWASEWASE NANUMA NA WATI LOTI, QAI SAUMA NA TARO QO:

	

[image: E tiko o Ana ena vanua ni cakacaka; o Lora kei nona momo; rau masu vata o Bai kei Lora]
Ena laurai vakacava ena ka au cakava niu “nanuma na wati Loti”?





  E rawai vakacava na vakasama i Lora, ivosavosa, kei na itovo me rawailavo vakalevu?



	  E ka ni vuli vakacava vei keda nikua na ivakaraitaki i wati Loti?



	  E yaga vakacava vei Jo kei na nona vuvale na ivakavuvuli vakaivolatabu?



	  E vakaleqa vakacava na bula vakayalo i Ana o ira na nona ilala e vanua ni cakacaka?



	  Na cava meda yaloqaqa kina ke da uqeti meda vakaliuca na rawailavo?



	  Rau qai vakaliuca tale vakacava o Bai kei Lora na veika vakayalo?



	  Na ivakavuvuli vakaivolatabu cava o raica ni vakamacalataki ena vidio qo?













^ (Vkte. 19:17) Ni ratou yaco ga yani ena taudaku ni koro, e tukuna sara e dua vei rau: “Dro mo bula! Kua ni raimuri, kua ni cegu ena dua na yasayasa qo! Dro sara ina veiulunivanua mo kua kina ni taviraki laivi!”



^ (Vkte. 19:26) Ia o wati Loti, a muri koya tiko yani, e railesu, mani vuki me durumasima.



^ (Luke 17:31, 32) “Ena siga ya, me kua ni suka tale i vale o koya e tiko e delanivale me lai kauta na nona iyaya, o koya tale ga e tiko ena iteitei me kua ni lesuva na ka e sa biu tu yani. 32 Dou nanuma na wati Loti.



^ (Maciu 6:33) “Dou vakaliuca tiko ga na Matanitu ni Kalou kei na nona yalododonu, ena qai vakaikuritaki vei kemudou na ka kece qo.



^ (Maciu 6:24) “E sega ni dua e rawa ni qarava e rua na turaga, ni na cata e dua qai lomana e dua, ena doka e dua qai beca e dua. Dou sega ni rawa ni qarava na Kalou kei na iYau.








Okosita 13-19

LUKE 19-20





	  Sere 84 kei na Masu



	  iTekivu ni iVakamacala (Me kua ni sivia na 3 na miniti)










IYAU MAI NA VOSA NI KALOU


	  “Vuli ena Vosa Vakatautauvata ni Tini na Mina”: (10 min.)

	Lu 19:12, 13—E tukuna e dua na tagane “sucu turaga” vei ratou na nona tamata me ratou cakacaka tiko me yacova ni lesu mai (jy 232 ¶2-4)



	Lu 19:16-19—E duidui na ka eratou rawata na tamata dau dina, ia eratou vakaicovi kece(jy 232 ¶7)



	Lu 19:20-24—A kau tani vua na tamata ca na ka e soli vua ni sega ni cakacakataka (jy 233 ¶1)







	  Vakekeli ena Vosa ni Kalou: (8 min.)

	Lu 19:43—E vakayacori vakacava na ka e tukuna qo o Jisu? (“viribaiti . . . ena bai momoto” ivakamacala ni vosa ena Lu 19:43, nwtsty)



	Lu 20:38—E vakadeitaka vakacava noda nuitaka na veivakaturi na vosa i Jisu? (“vei koya era se bula tu ga” ivakamacala ni vosa ena Lu 20:38, nwtsty)



	Na cava o vulica me baleti Jiova ena wili iVolatabu ni macawa qo?



	Na cava eso tale na iyau vakayalo o raica ena wili iVolatabu ni macawa qo?







	  Wili iVolatabu: (Me kua ni sivia na 4 na miniti) Lu 19:11-27










GUMATUA ENA CAKACAKA VAKAITALATALA


	  iMatai ni Veisiko: (Me kua ni sivia na 2 na miniti) Vakayagataka na vakatutu ni veivosaki.



	  Vidio ni iMatai ni Veisikovi Lesu: (5 min.) Me saravi qai veivosakitaki na vidio.



	  Vunau: (Me kua ni sivia na 6 na miniti) w14 15/8 29-30—Ulutaga: Vakacava e Dusia na Veivakaturi e Vuravura na ka e Cavuta o Jisu ena Luke 20:34-36?










NODA BULA VAKARISITO


	  Sere 83



	  “Meda Maqosa Tiko ga ena Cakacaka Vakaitalatala—Vaqaqara ena JW.ORG”: (15 min.) Mera vakaitavi na vakarorogo. Me saravi na vidio.



	  Vuli iVolatabu ni iVavakoso: (30 min.) jy wase 33



	  Railesuvi na ka e vulici qai vakamacalataka vakalekaleka na ka ena vulici ena macawa tarava (3 min.)



	  Sere 116 kei na Masu















^ (Luke 19:12, 13) E mani kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai. 13 E kaciva e tini nona tamata qai solia vei ratou e tini na mina,* e tukuna vei ratou, ‘Dou lai cakacakataka me yacova niu lesu mai.’

E dua na mina vaKirisi e 340 na karamu na kena bibi (10.9 na onisi) ya e rauta ni 100 na drakema. Raica na iKuri B14.


^ (Luke 19:16-19) E mani lako yani na kena imatai, e kaya, ‘Turaga, au sa rawata tale e tini na mina ena kena oni solia vei au.’ 17 E tukuna vua, ‘Vinaka vakalevu. O iko na tamata vinaka! Ni o dina ena ka lailai sara, mo lewa e tini na koro.’ 18 E lako tale ga yani na kena ikarua, e kaya, ‘Turaga, au sa rawata tale e lima na mina ena kena oni solia vei au.’ 19 E tukuna vua, ‘O iko tale ga mo lewa e lima na koro.’



^ (Luke 19:20-24) Ia e lako yani e dua tale, e kaya, ‘Turaga, qo na nomuni mina, au a ologa toka ga ena dua na tikinisulu. 21 Au rerevaki kemuni ni oni turaga voravora, oni dau taura na ka e sega ni nomuni, oni tamusuka tale ga na ka oni sega ni tea.’ 22 E kaya vua, ‘O iko na tamata ca, au na lewai iko ena ka o tukuna. O kila niu tamata voravora, au taura na ka e sega ni noqu, au tamusuka tale ga na ka au sega ni tea. 23 Na cava ga o sega ni biuta kina ena baqe na noqu ilavo?* Meu qai taura na kena tubu niu lesu mai.’ 24 “E qai kaya vei ira na tucake tu e kea, ‘Kauta tani vua na mina, solia vei koya e tini na nona.’

Kir., “noqu siliva.”


^ (Luke 19:43) Ena yaco na siga era na viribaiti iko na kemu meca ena bai momoto. Era na tagavi iko, era na viribaiti iko mai na veiyasana kece.



^ (Luke 20:38) E sega ni nodra Kalou na mate o koya, e nodra Kalou ga na bula, baleta vei koya* era se bula tu ga.”

Se “mai na nona rai.”


^ (Luke 20:34-36) E kaya vei ira o Jisu: “Era vakawati na gone ni vuravura qo,* era soli tale ga yani mera vakawati, 35 ia o ira na vakadonui mera bula ena gauna se bera mai kei ira na vakaturi mai na mate, era na sega sara ni vakawati se soli mera vakawati. 36 Era na sega mada ga ni mate tale nira na vakataki ira na agilosi. Era sa na luve ni Kalou tale ga nira vakaturi.

Se “ni itabagauna qo.”







IYAU MAI NA VOSA NI KALOU | LUKE 19-20

Vuli ena Vosa Vakatautauvata ni Tini na Mina





19:12-24



[image: Na turaga, ratou na nona tamata, kei na taga ilavo]


Na cava na ibalebale ni vosa vakatautauvata qo?

	            Na turaga e dusi Jisu



	            Ratou na nona tamata, o ira na nona tisaipeli lumuti



	             Na ilavo e tataunaka na turaga vei ratou na nona tamata, oya na itavi dokai ni veivakatisaipelitaki





E tiko ena vosa vakatautauvata qo na ivakasala ena ka ena yaco ke ra bucina na tisaipeli lumuti i Karisito na itovo e tiko vua na dauveiqaravi ca. E namaka o Jisu mera vakayagataka vinaka na nodra iyau mera veivakatisaipelitaki kina vakalevu.

Au na vakatotomuri ira vakacava na lotu vaKarisito lumuti era yalodina ena veivakatisaipelitaki?












[image: E vakayagataka e dua na tacida tagane na jw card me dusimaka e dua na turaga ena jw.org]



NODA BULA VAKARISITO

Meda Maqosa Tiko Ga ena Cakacaka Vakaitalatala—Vaqaqara ena JW.ORG





VUNA E BIBI KINA: Na ka kece e tiko ena kato iVukevuke ni Veivakavulici e dusimaki keda ina jw.org. Na inaki levu ni jw card kei na tikidua Eda na Raica e Vei na iSau ni Taro Bibi me Baleta na Bula?, me dusimaki ira na lewenivanua ina noda website. O rawa ni vakayagataka na jw.org mo vakauta e dua na ivola se vidio ena imeli. E yaga sara qo ni o vunau vei ira e duatani nodra vosa. Kena ikuri, era rawa ni taroga na lewenivanua eso na taro e tiko na kedra isau ena ivola e sega ni tiko ena kato iVukevuke ni Veivakavulici. Ke da vaqaqara ena website, ena vuavuaivinaka na noda cakacaka vakaitalatala.

KENA IWALEWALE:

	

[image: Dua e vakayagataka tiko na jw card me vaqaqara kina ena jw.org]


  Vakayagataka na iwasewase “IVAKAVUVULI VAKAIVOLATABU” Kaya mada ni o vunau vua e dua na itubutubu ena via kila eso tale na itukutuku me tuberi luvena kina. Rai ena IVAKAVUVULI VAKAIVOLATABU > VAKAWATI & VUVALE.



	  Vakayagataka na iwasewase “KA E VAKARAUTAKI” Kaya mada ni o vunau tawalokuci tiko e koronivuli o qai via wasea vua e dua drau vuli vata na brochure iSau ni 10 na Taro Era Taroga na iTabagone. Rai ena KA E VAKARAUTAKI > IVOLA & BROCHURE.



	  Vakayagataka na iwasewase “BALETI KEIMAMI” Kaya mada ni o vunau tiko vua e dua drau cakacaka vata ena via wilika e dua na itukutuku lekaleka ni ka eda vakabauta. Rai ena BALETI KEIMAMI > TARO E TAROGI WASOMA.





SARAVA NA VIDIO VAQAQARA ENA JW.ORG, QAI VAKASAMATAKA NA VANUA O NA RAI KINA ENA WEBSITE MO VUKEA:

	  e dua e sega ni vakabauta na Kalou



	  e dua se qai sotava ga e dua na ituvaki rarawataki



	  e dua na tacida sa malumu tu vakayalo



	  e dua na veisikovi lesu e via kila na kena vakailavotaki na noda cakacaka



	  e dua e lako mai vanuatani e via tiko ena soqoni ena nona vanua















Okosita 20-26

Luke 21-22





	  Sere 27 kei na Masu



	  iTekivu ni iVakamacala (Me kua ni sivia na 3 na miniti)










IYAU MAI NA VOSA NI KALOU


	  “Dou sa Vakarau Vakabulai”: (10 min.)

	Lu 21:25—Ena yaco na veika vakatubuqoroqoro ena veivakararawataki levu (kr 226 ¶9)



	Lu 21:26—Era na rere na meca i Jiova



	Lu 21:27, 28—Nona lako mai o Jisu e kena ibalebale me vakabulai ira na yalodina (w16.01 10-11 ¶17; w15 15/7 17-18 ¶13)







	  Vakekeli ena Vosa ni Kalou: (8 min.)

	Lu 21:33—Na cava e rairai dusia na vosa qo i Jisu? (“Ena takali o lomalagi kei vuravura,” “na noqu vosa ena sega sara ni takali” ivakamacala ni vosa ena Lu 21:33, nwtsty)



	Lu 22:28-30—Na veiyalayalati cava e vakayacora o Jisu, e veiyalayalati kei cei, cava na kena inaki? (w14 15/10 16-17 ¶15-16)



	Na cava o vulica me baleti Jiova ena wili iVolatabu ni macawa qo?



	Na cava eso tale na iyau vakayalo o raica ena wili iVolatabu ni macawa qo?







	  Wili iVolatabu: (Me kua ni sivia na 4 na miniti) Lu 22:35-53










GUMATUA ENA CAKACAKA VAKAITALATALA


	  iMatai ni Veisiko: (Me kua ni sivia na 2 na miniti) Tekivu ni o vakayagataka na vakatutu ni veivosaki. Sauma e dua na ile e dau vakavu veivosaki ena yalava.



	  iMatai ni Veisikovi Lesu: (Me kua ni sivia na 3 na miniti) Tekivu ni o vakayagataka na vakatutu ni veivosaki qai tukuna o itaukeinivale ni osooso, cava o na tukuna?



	  Vidio ni iKarua ni Veisikovi Lesu: (5 min.) Me saravi qai veivosakitaki na vidio.










NODA BULA VAKARISITO


	  Sere 136



	  Veika e Gadrevi ena iVavakoso: (15 min.)



	  Vuli iVolatabu ni iVavakoso: (30 min.) jy wase 34



	  Railesuvi na ka e vulici qai vakamacalataka vakalekaleka na ka ena vulici ena macawa tarava (3 min.)



	  Sere 41 kei na Masu















^ (Luke 21:25) “Ena laurai tale ga na ivakatakilakila ena matanisiga, vula, kei na kalokalo, ia era na yaluma na veimatanitu e vuravura, era na sega ni kila mera dro vakacava ena voravora kei na seuseua ni wasawasa.



^ (Luke 21:26) Era na cibati ira na tamata ena nodra rere nira namaka tiko na veika ena vakarau yaco e vuravura, nira na yavavala na veika kaukaua ni lomalagi.



^ (Luke 21:27, 28) Era na qai raica na Luve ni tamata ni lako mai ena o ena lewa kei na lagilagi e sega ni tukuni rawa. 28 Ia nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.”



^ (Luke 21:33) Ena takali o lomalagi kei vuravura, ia na noqu vosa ena sega sara ni takali.



^ (Luke 22:28-30) “Ia o kemudou ga dou sa dau tiko vata kei au niu sotava na veika dredre, 29 au sa veiyalayalati tale ga kei kemudou me baleta e dua na matanitu, me vaka ga keirau a veiyalayalati kina kei Tamaqu, 30 mo dou kana mo dou gunu ena noqu teveli ena noqu Matanitu, mo dou dabe ena idabedabe vakatui mo dou lewa na 12 na yavusa e Isireli.








IYAU MAI NA VOSA NI KALOU | LUKE 21-22

“Dou sa Vakarau Vakabulai”







[image: E vodoka o Jisu na ose vula]


21:25-28

Sa na vakarau veivakarusai o Jisu, me veivakabulai tale ga. Meda vakabulai, e bibi meda vakarautaki keda vakayalo.







EDA NA VAKAVAKARAU VAKACAVA?


	Bucina meda NUITAKI JIOVA,



	eda na YALOQAQA,



	ena DONU NODA RAI,



	salavata kei na noda LOMANI IRA NA TACIDA



	eda na VAKAYALOQAQATAKI ira tale ga











^ (Luke 21:25-28) “Ena laurai tale ga na ivakatakilakila ena matanisiga, vula, kei na kalokalo, ia era na yaluma na veimatanitu e vuravura, era na sega ni kila mera dro vakacava ena voravora kei na seuseua ni wasawasa. 26 Era na cibati ira na tamata ena nodra rere nira namaka tiko na veika ena vakarau yaco e vuravura, nira na yavavala na veika kaukaua ni lomalagi. 27 Era na qai raica na Luve ni tamata ni lako mai ena o ena lewa kei na lagilagi e sega ni tukuni rawa. 28 Ia nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.”








Okosita 27–Seviteba 2

Luke 23-24





	  Sere 130 kei na Masu



	  iTekivu ni iVakamacala (Me kua ni sivia na 3 na miniti)










IYAU MAI NA VOSA NI KALOU


	  “Tu Vakarau Moni Veivosoti”: (10 min.)

	Lu 23:34—O Jisu e vosoti ira na sotia ni Roma era vakoti koya ena kaunirarawa (cl 297 ¶16)



	Lu 23:43—O Jisu e vosoti koya na daubasulawa (g 2/08 11 ¶5-6)



	Lu 24:34—E vosoti Pita o Jisu (cl 297-298 ¶17-18)







	  Vakekeli ena Vosa ni Kalou: (8 min.)

	Lu 23:31—Na cava e rairai vakaibalebaletaka o Jisu ena tikinivolatabu qo? (“ni se drokadroka na kau, . . . ni sa madu” ivakamacala ni vosa ena Lu 23:31, nwtsty)



	Lu 23:33—Na ivakadinadina cava e laurai ena kelikeli ni dau vakayagataki na ivako me vakoti kina o koya e vakamatei ena kau? (“iVako ena Sui ni Bukubukuniyava” ivakamacala ni vosa ena Lu 23:33, nwtsty)



	Na cava o vulica me baleti Jiova ena wili iVolatabu ni macawa qo?



	Na cava eso tale na iyau vakayalo o raica ena wili iVolatabu ni macawa qo?







	  Wili iVolatabu: (Me kua ni sivia na 4 na miniti) Lu 23:1-16










GUMATUA ENA CAKACAKA VAKAITALATALA


	  iKarua ni Veisikovi Lesu: (Me kua ni sivia na 3 na miniti) Vakayagataka na vakatutu ni veivosaki. Vakaraitaka e dua na ivola e ganiti itaukeinivale ena kato iVukevuke ni Veivakavulici.



	  iKatolu ni Veisikovi Lesu: (Me kua ni sivia na 3 na miniti) Digia ga na tikinivolatabu qai solia na ivola ni vuli iVolatabu.



	  Vuli iVolatabu: (Me kua ni sivia na 6 na miniti) fg lesoni 4 ¶3-4










NODA BULA VAKARISITO


	  Sere 20



	  “E Mate Tale ga o Jisu ena Vuku i Tacimu”: (15 min.) Mera vakaitavi na vakarorogo. Me saravi na vidio Bucina na iTovo Vinaka! (iwasewase ni vidio NA IVOLATABU).



	  Vuli iVolatabu ni iVavakoso: (30 min.) jy wase 35 ¶1-11



	  Railesuvi na ka e vulici qai vakamacalataka vakalekaleka na ka ena vulici ena macawa tarava (3 min.)



	  Sere 82 kei na Masu















^ (Luke 23:34) Ia e kaya o Jisu: “Tamaqu, vosoti ira, era sega ni kila na ka era cakava tiko.” Era sa qai vakawirimadigi mera vota nona isulu.



^ (Luke 23:43) E qai kaya vua: “Au tukuna vakadodonu vei iko nikua, daru na tiko vata mai Parataisi.”



^ (Luke 24:34) era kaya: “Sa vakaturi dina na Turaga, a vakaraitaki koya vei Saimoni!”



^ (Luke 23:31) Baleta ke ra cakava tiko qo ni se drokadroka na kau, ena qai wacava ni sa madu?”



^ (Luke 23:33) Nira yaco ina vanua e vakatokai o Qavokavoka, era sa qai vakoti koya ena kau e yasadrau na daubasulawa, e dua ena imatau, dua tale ena imawi.









[image: E veivosoti o Jisu]



IYAU MAI NA VOSA NI KALOU | LUKE 23-24

Tu Vakarau Moni Veivosoti





24:34



[image: Rau vakayagataka na tacida tagane na iVolatabu me rau veivosakitaka na duidui e basika, rau qai veivosoti]
O cei au na vosota?





Na cava na ibalebale ni “tu vakarau moni veivosoti”? (Sm 86:5) Rau vakaraica o Jiova kei na Luvena na ivakatakilakila ni sa veisau na lomada, me rau yalololoma kina vei keda na ivalavala ca.











^ (Luke 24:34) era kaya: “Sa vakaturi dina na Turaga, a vakaraitaki koya vei Saimoni!”



^ (Sm. 86:5) Ni o kemuni Jiova, oni vinaka qai tu vakarau moni veivosoti, E vuabale na dei ni nomuni loloma vei ira kece na kaci yani vei kemuni.









[image: E vosa tiko o Jisu vei ira na nona imuri]



NODA BULA VAKARISITO

E Mate Tale ga o Jisu ena Vuku i Tacimu





E cabora o Jisu na nona bula ena vukuda na kawa ivalavala ca. (Rom 5:8) Dua na ka noda vakavinavinaka ni vakaraitaka o Jisu nona lomani keda ni solia nona bula ena vukuda. Ia ena so na gauna, meda nanuma tiko ni a mate tale ga o Karisito ena vukudra na tacida. Eda na vakaraitaka vakacava na loloma vaKarisito vei ira na tacida era valavala ca tale ga? Raica mada qo e tolu. Kena imatai, me kua ni duadua tu ga noda ilala, meda vakaitokani tale ga kei ira e duidui nodra isususu. (Rom 15:7; 2Ko 6:12, 13) Kena ikarua, meda qarauna me kua ni veivakacudrui na ka eda tukuna se cakava. (Rom 14:13-15) Kena ikatolu, meda totolo ni veivosoti ni dua e cala vei keda. (Lu 17:3, 4; 23:34) Ke da gumatua ni vakatotomuri Jisu ena sala qo, ena vakalougatataka tiko ga o Jiova na ivavakoso ena vakacegu kei na duavata.

SARAVA NA VIDIO BUCINA NA ITOVO VINAKA! QAI SAUMA NA TARO QO:

	

[image: E kidavaki o Miki ena nona ivavakoso vou]


  Na cava na rai nei Miki me baleta na nona ivavakoso ni se qai yaco yani?



	

[image: E votivoti vei Miki na nodra itovo ena ivavakoso]


  E veisau vakacava na nona rai?



	

[image: Eratou mocelutu na yapositolo i Jisu, ia e yalovinaka tiko ga vei ratou]


  E uqeti Miki vakacava na ivakaraitaki i Jisu me donu nona rai? (Mar 14:38)



	

[image: E dredre o Miki ni coqai koya e dua na gonetagane lailai qai tasova na sucu ena nona isulu]


  E vukei keda vakacava na Vosa Vakaibalebale 19:11 me donu tiko ga noda rai me baleti ira na tacida?













VAKASAMATAKA VAKATITOBU:


Au dau katona tale tiko na nodra cala na taciqu e dodonu meu raibaleta?







^ (Roma 5:8) Ia e vakaraitaka na Kalou na nona lomani keda ni mai mate na Karisito ena vukuda nida se ivalavala ca tu.



^ (Roma 15:7) O koya gona, moni dau veiciqomi me vaka ga nona ciqomi keda o Karisito, me vakalagilagi kina na Kalou.



^ (2 Kor. 6:12, 13) E sega ni qiqo na loma i keitou ena vukumuni, o kemuni ga e qiqo na lomamuni ena nomuni vakaraitaka na loloma. 13 O koya gona—au vosa vei kemuni me vaka au vosa vei ira na luvequ—moni lomasavu tale ga.



^ (Roma 14:13-15) O koya gona, sa rauta mada na veivakalewai, qo ga na ka moni vakadeitaka, ni kua ni biuta e dua na ka me tarabe se bale kina na tacimuni. 14 Au kila, au vakabauta tale ga ena veiuqeti ni Turaga o Jisu ni sega ni dua na ka e nakiti me dukadukali, ena dukadukali ga vei koya e nanuma ni dukadukali. 15 Ke o vakaleqa na tacimu ena vuku ni kakana, o sa sega ni lako tiko ena loloma. Kua ni vakalaiva na kemu kakana me vakavuna nona rusa* o koya a mate ena vukuna o Karisito.

Oya me vakarusai se vakaleqai na nodra vakabauta se inuinui me baleta nodra bula tawamudu mai muri.


^ (Luke 17:3, 4) Mo qarauni iko. Ke valavala ca na tacimu, vunauci koya, ke veivutuni, vosoti koya. 4 Ke valavala ca mada ga vakavitu vei iko ena dua na siga qai lesu mai vakavitu vei iko me kaya, ‘Au sa veivutuni,’ e dodonu mo vosoti koya.”



^ (Luke 23:34) Ia e kaya o Jisu: “Tamaqu, vosoti ira, era sega ni kila na ka era cakava tiko.” Era sa qai vakawirimadigi mera vota nona isulu.



^ (Mari. 14:38) Dou yadra, dou masu tiko ga mo dou kua ni temaki. E gu na yalo, ia e malumalumu na yago.”



^ (Vkai. 19:11) Na nona yalomatua na tamata e berabera kina ni cudru, E kena idivi ni dau raibaleta na cala.







1 2 3 4 5 6 7 8









^ (Luke 17:1-18:43) E qai kaya vei ratou nona tisaipeli: “Ena dredre me sega ni yaco eso na ka ni veivakatarabetaki. Ia e kalouca o koya e vakavuna! 2 Ena vinaka cake me valiligi e domona e dua na vatuniqaqaqi me qai kolotaki i wasawasa, me kua ga ni vakatarabetaka e dua vei ira na lalai qo. 3 Mo qarauni iko. Ke valavala ca na tacimu, vunauci koya, ke veivutuni, vosoti koya. 4 Ke valavala ca mada ga vakavitu vei iko ena dua na siga qai lesu mai vakavitu vei iko me kaya, ‘Au sa veivutuni,’ e dodonu mo vosoti koya.” 5 Eratou mani kaya vua na Turaga na yapositolo: “Ni vakalevutaka mada na neitou vakabauta.” 6 E qai kaya na Turaga: “Ke mani vaka na levu ni sore ni musita na nomudou vakabauta, dou rawa ni kaya ina vunikau levu qo, ‘Mo tacavu mo lai tei i wasawasa!’ ena talairawarawa vei kemudou. 7 “O cei vei kemudou ena kaya vua na nona tamata cakacaka e dau siviyara se vakatawa manumanu ni lesu mai na iteitei, ‘Lako sara mai na teveli mo kana’? 8 Sega, ena kaya ga, ‘Vakarautaka mai na kequ ivakayakavi, dara mai nomu isulu ni vakarau kakana mo qaravi au. Oti noqu kana kei na noqu gunu, mo qai kana o iko, mo gunu tale ga.’ 9 Ena sega ni vakavinavinaka vua na tamata cakacaka ya ni cakava na ka ga e lesi me cakava, se vakacava? 10 O kemudou tale ga, ni dou sa cakava na ka kece e lesi vei kemudou, mo dou qai kaya: ‘Keitou dauveiqaravi tawayaga. Na ka keitou cakava e dodonu ga me keitou cakava.’” 11 Ni gole tiko i Jerusalemi, e takosova na vanua o Samaria kei Kalili. 12 Ni curu yani ina dua na koro, eratou raici koya sara mai e tini na vukavuka, ia eratou tu ga mai vakayawa. 13 Eratou kacivaka yani: “Jisu, Qasenivuli, ni lomani keitou!” 14 Ni raici ratou, e kaya: “Dou lai vakaraitaki kemudou vei ira na bete.” Ni ratou se lako tiko ga, sa savasava na yagodratou. 15 E qai lesu tale e dua vei ratou ni raica ni sa vakabulai, e vakacaucautaka na Kalou ena domolevu. 16 E tekicuva e mata i Jisu qai vakavinavinakataki koya, ia e kai Samaria. 17 Mani kaya o Jisu: “A sega beka ni vakabulai e le tini? I vei ga o ratou na le ciwa? 18 Na kaitani ga qo e lesu mai me mai vakacaucautaka na Kalou? Sega tale ni dua?” 19 Sa qai kaya vua: “Tucake mo lako, e sa vakabulai iko nomu vakabauta.” 20 Ia nira taroga na Farisi na gauna ena yaco mai kina na Matanitu ni Kalou, e sauma vei ira: “Ena sega ni laurai levu sara na yaco mai ni Matanitu ni Kalou, 21 era na sega tale ga ni kaya, ‘Raica i ke!’ se ‘Raica i kea!’ Ni sa tiko maliwai kemudou na Matanitu ni Kalou.” 22 E qai kaya vei ratou na tisaipeli: “Ena yaco na gauna dou na via raica kina e dua na siga ni Luve ni tamata, ia dou na sega ni raica. 23 Era na kaya vei kemudou, ‘Raica i kea!’ se ‘Raica i ke!’ Dou kua ni lako se cicimuri ira. 24 Ni na vaka ga na tibi ni liva e laurai ena dua na yasa i lomalagi ina dua tale, ena vaka tale ga kina na Luve ni tamata ena nona siga. 25 Ena sotava mada e liu e levu na ka rarawa, ena cati koya tale ga na itabatamata qo. 26 Kena ikuri, na nona siga na Luve ni tamata ena vaka ga na siga i Noa: 27 era kana tiko, era gunu, era vakawati na tagane kei na yalewa me yacova na siga e vodo kina i waqa o Noa, e yaco mai na waluvu qai vakarusai ira kece. 28 E vaka tale ga kina na ka e yaco ena siga i Loti: era kana tiko, era gunu, era volivoli, era volivolitaki, era teitei, era taravale. 29 Ia ena siga e biuti Sotoma kina o Loti, e tau mai lomalagi na bukawaqa kei na sulifure qai vakarusai ira kece. 30 Ena va tale ga qo na siga ena vakatakilai kina na Luve ni tamata. 31 “Ena siga ya, me kua ni suka tale i vale o koya e tiko e delanivale me lai kauta na nona iyaya, o koya tale ga e tiko ena iteitei me kua ni lesuva na ka e sa biu tu yani. 32 Dou nanuma na wati Loti. 33 O koya e via maroroya nona bula ena vakayalia, ia o koya e vakayalia ena maroroya. 34 Au tukuna vei kemudou, ena bogi ya, erau na moce tu e le rua ena dua na idavodavo, e dua ena kau, dua ena biu tu mai. 35 Erau na qaqaqi tiko e rua na yalewa ena dua ga na iqaqaqi, e dua ena kau, dua ena biu tu mai.” 36* —— 37 Era mani tarogi koya: “I vei Turaga?” E sauma vei ira: “Na vanua e tiko kina na yago mate era na soqoni vata kina na ikeli.” 
18 E qai tukuna vei ira e dua na vosa vakatautauvata me baleta na bibi ni nodra masu tiko ga mera kua ni soro koso, 2 e kaya: “E tiko ena dua na koro e dua na turaganilewa e sega ni rerevaka na Kalou, e sega tale ga ni doka na tamata. 3 E tiko tale ga ena koro ya e dua na yada e dau lai tukuna tiko vua, ‘Au vinakata me tau vakadodonu na lewa vei koya e via veilewaitaki au tiko.’ 4 Dua toka na gauna nona sega ni via kauai na turaganilewa, e muri sa qai kaya e lomana, ‘Au sega ni rerevaka na Kalou, au sega tale ga ni doka e dua na tamata, 5 ni sa rui vakasosataki au na yada qo, au na raica me tau vua na lewadodonu, de lakolako au na ciba tale ena levu ni nona veivakasosani.’”* 6 E qai kaya na Turaga: “E sega ni turaga yalododonu na turaganilewa, ia rogoca na ka e kaya! 7 Me na qai sega vakacava ni raica na Kalou me vakayacori na lewadodonu vei ira nona digitaki era tagi vua ena siga kei na bogi, dina ga ni dau vosoti ira? 8 Au tukuna vei kemuni, ena raica me tau vakatotolo vei ira na lewadodonu. Ia ni yaco mai na Luve ni tamata, ena kunea e vuravura na vakabauta?” 9 Sa qai cavuta tale ga na vosa vakatautauvata qo vei ira eso era nanuma nira yalododonu, ra beci ira na vo ni lewenivanua: 10 “Erau lako cake ina valenisoro e rua na tagane me rau lai masu, e dua na Farisi kei na dua na daukumuni ivakacavacava. 11 E tucake na Farisi qai masu lo ni kaya, ‘Kemuni na Kalou, au vakavinavinaka vei kemuni niu sega ni vakataki ira na so, era dau kocokoco, era sega ni yalododonu, era dau veibutakoci, seu vakataki koya na daukumuni ivakacavacava qo. 12 Au lolo vakarua ena dua na macawa, au solia na ikatini ni ka kece au rawata.’ 13 Ia e duri tu mai vakayawa na daukumuni ivakacavacava, e sega mada ga ni tacake rawa i lomalagi. E tavia tiko ga na serena, e kaya, ‘Kemuni na Kalou, ni lomani au niu tamata ivalavala ca.’ 14 Au tukuna vei kemuni, e vakadonui na tagane qo ni lako sobu i nona vale, e sega ni vakadonui na Farisi. Ni o koya e vakacerecerei koya ena vakalolovirataki, o koya e vakamalumalumutaki koya ena vakacerecerei.” 15 Era kauti ira tale ga yani na gone dramidrami vua me tarai ira, ia ni ratou raica qo na tisaipeli, eratou qai cudruvi ira mai. 16 Ia e tukuna ga o Jisu mera kau yani vua na gone dramidrami, e kaya: “Laivi ira na gone lalai mera lako mai vei au, dou kua ni tarovi ira, ni o ira va qo e nodra na Matanitu ni Kalou. 17 Au tukuna vakadodonu vei kemuni, o koya e sega ni ciqoma na Matanitu ni Kalou me vaka e dua na gone lailai, ena sega sara ni curu kina.” 18 E qai tarogi koya e dua na iliuliu, “Qasenivuli Vinaka, na cava meu cakava meu bula tawamudu kina?” 19 E kaya vua o Jisu: “Na cava o tukuna kina niu vinaka? Sega tale ni dua e vinaka, na Kalou ga. 20 O kila vinaka na ivunau, ‘Mo kua ni veibutakoci, kua ni laba, kua ni butako, kua ni bubului lasu, mo rokovi tamamu kei tinamu.’” 21 E qai kaya: “Na ka kece qo au se cakava makawa mai niu se gone.” 22 Ni rogoca ya o Jisu, e qai kaya vua: “E dua na ka o se sega ni cakava: Lai volitaka na ka kece e tu vei iko, solia na kena ilavo vei ira na dravudravua, o na qai vakaiyau mai lomalagi, oti mo muri au.” 23 Ni rogoca qo, dua na ka nona rarawa ni rui vutuniyau. 24 E raici koya o Jisu qai kaya: “Ena dredre sara vei ira na vakailavo mera curu ina Matanitu ni Kalou! 25 Ena rawarawa cake vua na kameli me curuma na matanicula, ena dredre vua na vutuniyau me curu ina Matanitu ni Kalou.” 26 Era kaya na rogoca na vosa qo: “Ena dua e bula rawa?” 27 E kaya: “Na ka e dredre vua na tamata e rawarawa vua na Kalou.” 28 Ia e qai tukuna o Pita: “Raica! Keitou sa biuta na ka e neitou me keitou muri kemuni.” 29 Mani kaya vei ira o koya: “Au tukuna vakadodonu vei kemuni, e sega ni dua e biuta na vale se watina, se tacina, se nona itubutubu, se luvena ena vuku ni Matanitu ni Kalou 30 me na sega ni vakalevutaki tale vua ena gauna qo, ena bula tawamudu tale ga ena gauna se bera mai.”* 31 E kauti ratou vakatikitiki na le Tinikarua qai kaya vei ratou: “Tou sa lako cake tiko qo i Jerusalemi me na lai vakayacori kina na ka kece era a vola na parofita me baleta na Luve ni tamata. 32 Kena ivakaraitaki, ena soli o koya vei ira na kai veimatanitu, era na vakalialiai koya, era na beci koya qai kasiviti koya. 33 Nira kuitataki koya oti, era na qai vakamatei koya, ia ena tucake tale ena ikatolu ni siga.” 34 Ia eratou sega ni taura rawa na ibalebale ni ka kece ya, e vunitaki vei ratou, eratou sega kina ni kila na ka e cavuti. 35 Ni volekati Jeriko yani o Jisu, e dabe toka e batinisala e dua na daukerekere mataboko. 36 Ni rogoca nodra maue na lewenivanua, e mani vaqaqa se cava ya. 37 Era qai kaya vua: “Sa lako ya o Jisu na kai Nasareci!” 38 Ni rogoca, sa qai kaci yani: “Jisu, Luvei Tevita, ni lomani au!” 39 Era karaci koya na liu tiko me tiko lo, ia sa qai rogolevu ga na domona: “Luvei Tevita, ni lomani au.” 40 E tu vakadua o Jisu qai tukuna mera kauti koya yani vua. Ni voleka yani, e qai tarogi koya o Jisu: 41 “Na cava o vinakata meu cakava vei iko?” E sauma: “Turaga, meu bau rai mada ga.” 42 Mani kaya vua o Jisu: “Mo rai. Sa vakabulai iko na nomu vakabauta.” 43 E rai ena gauna vata ga ya, mai muri Jisu sara yani qai vakalagilagia na Kalou. Nira raica qo na lewenivanua, era vakacaucautaka tale ga na Kalou.

Raica na iKuri A3.
Se “tuki au tiko meu ciba.”
Se “ena itabagauna mai muri.” Raica na iVakamacala ni Vosa.


^ (Luke 18:24-43) E raici koya o Jisu qai kaya: “Ena dredre sara vei ira na vakailavo mera curu ina Matanitu ni Kalou! 25 Ena rawarawa cake vua na kameli me curuma na matanicula, ena dredre vua na vutuniyau me curu ina Matanitu ni Kalou.” 26 Era kaya na rogoca na vosa qo: “Ena dua e bula rawa?” 27 E kaya: “Na ka e dredre vua na tamata e rawarawa vua na Kalou.” 28 Ia e qai tukuna o Pita: “Raica! Keitou sa biuta na ka e neitou me keitou muri kemuni.” 29 Mani kaya vei ira o koya: “Au tukuna vakadodonu vei kemuni, e sega ni dua e biuta na vale se watina, se tacina, se nona itubutubu, se luvena ena vuku ni Matanitu ni Kalou 30 me na sega ni vakalevutaki tale vua ena gauna qo, ena bula tawamudu tale ga ena gauna se bera mai.”* 31 E kauti ratou vakatikitiki na le Tinikarua qai kaya vei ratou: “Tou sa lako cake tiko qo i Jerusalemi me na lai vakayacori kina na ka kece era a vola na parofita me baleta na Luve ni tamata. 32 Kena ivakaraitaki, ena soli o koya vei ira na kai veimatanitu, era na vakalialiai koya, era na beci koya qai kasiviti koya. 33 Nira kuitataki koya oti, era na qai vakamatei koya, ia ena tucake tale ena ikatolu ni siga.” 34 Ia eratou sega ni taura rawa na ibalebale ni ka kece ya, e vunitaki vei ratou, eratou sega kina ni kila na ka e cavuti. 35 Ni volekati Jeriko yani o Jisu, e dabe toka e batinisala e dua na daukerekere mataboko. 36 Ni rogoca nodra maue na lewenivanua, e mani vaqaqa se cava ya. 37 Era qai kaya vua: “Sa lako ya o Jisu na kai Nasareci!” 38 Ni rogoca, sa qai kaci yani: “Jisu, Luvei Tevita, ni lomani au!” 39 Era karaci koya na liu tiko me tiko lo, ia sa qai rogolevu ga na domona: “Luvei Tevita, ni lomani au.” 40 E tu vakadua o Jisu qai tukuna mera kauti koya yani vua. Ni voleka yani, e qai tarogi koya o Jisu: 41 “Na cava o vinakata meu cakava vei iko?” E sauma: “Turaga, meu bau rai mada ga.” 42 Mani kaya vua o Jisu: “Mo rai. Sa vakabulai iko na nomu vakabauta.” 43 E rai ena gauna vata ga ya, mai muri Jisu sara yani qai vakalagilagia na Kalou. Nira raica qo na lewenivanua, era vakacaucautaka tale ga na Kalou.

Se “ena itabagauna mai muri.” Raica na iVakamacala ni Vosa.





^ ***sjj sere 18 Vakavinavinakataka na iVoli***


SERE 18

Vakavinavinakataka na iVoli


(Luke 22:20)


	1. Keimami tu Jiova,

ena matamuni,

Sega ni dolei rawa

na nomu loloma.

Oni soli Luvemuni

vei keimami.

Sega tale na iloloma

e uasivia.

(ITALETALE)

Nona bula e solia.

Mai voli keda nona dra.

Keimami na

dau vakamuduo e veisiga.





	2. E lomasoli o Jisu

me mai mate.

Solia nona bula

ena vukuda kece.

Vakaraitaka na inuinui

e matata.

Meda nuitaka

na bula sega ni rusa.

(ITALETALE)

Nona bula e solia.

Mai voli keda nona dra.

Keimami na

dau vakamuduo e veisiga.









(Raica tale ga na Iper. 9:13, 14; 1 Pita 1:18, 19.)





^ (Luke 22:20) E vaka tale ga kina na bilo ni ratou sa vakayagataka oti na ivakayakavi, e kaya: “Na bilo qo e vakaibalebaletaka na veiyalayalati vou e vakadeitaki ena noqu dra, ena vakadavei ena vukumudou.



^ (Iper. 9:13, 14) Ke sa rawa ni vakasavasavataki na dukadukali ni yagodra ni kureitaki vei ira na dra ni me, na dra ni bulumakau tagane, kei na dravusa ni luvenibulumakau yalewa, 14 sa na qai wacava na dra i Karisito, o koya a cabori koya vua na Kalou ena vuku ni yalo tabu tawamudu ni a sega na nona cala, me vakasavasavataka na noda lewaeloma mai na cakacaka tawayaga, meda vakaraitaka kina vua na Kalou bula na veiqaravi tabu!



^ (1 Pita 1:18, 19) Me vaka oni kila, na ka e caca wale, na siliva kei na koula, a sega ni sereki* kemuni mai na nomuni ivalavala tawayaga e dewa mai vei ira na tukamuni.* 19 Oni sereki ga ena dra talei i Karisito, me vaka na dra ni lami savasava e sega ni ca e dua na tikina.

Kir., “oni voli, oni sorovaki.”
Se “mai na ivakarau vakavanua.”








^ ***mwbr18 Okosita t. 1 iDusidusi ni iVola ni Soqoni ni Bula vaKarisito kei na Cakacaka Vakaitalatala***

e tini na vukavuka: Ena gauna vakaivolatabu, o ira na vukavuka era dau sosoqoni vata se vakailawalawa me rawa nira veivukei. (2Tu 7:3-5) E vakaroti ena Lawa mera tiko vakatikitiki. Me kilai ni tauvi vukavuka tiko e dua, ena kacivaka: “Dukadukali, dukadukali!” (Vns 13:45, 46) Me salavata kei na ka e tukuni ena Lawa, eratou tu ga mai vakayawa na vukavuka ni ratou raici Jisu.—Raica na ivakamacala ni vosa ena Mac 8:2 kei na iVakamacala ni Vosa ena iVolatabu, “Vukavuka.”



^ (2 Tui 7:3-5) Eratou tiko ena matamatanikoro e va na vukavuka, eratou veivosakitaka: “Na cava me datou tiko ga kina eke me datou mate? 4 Ke tou kaya, ‘Me datou lako ina koro,’ ni sa dausiga tu na koro, tou na mate e kea. Ke tou tiko ga eke tou na mate tale ga. Ia me datou lako yani ena nodra keba na kai Siria. Ke ra vakabulai kedatou, tou na bula, ia ke ra vakamatei kedatou tou sa na mate ga.” 5 Eratou cavutu ena yakavi ni sa buto, eratou curu ina nodra keba na kai Siria. Ni ratou yaco ina ibili ni nodra keba na kai Siria, sa sega ni dua e tu e kea.



^ (Vunau 13:45, 46) Ia o koya na vukavuka e tu vua na mate, me dresulaki na nona isulu, me qai laiva tu ga na uluna me sakuca, me ubia tale ga na nona sominiwai me qai kacivaka, ‘Dukadukali, dukadukali!’ 46 Ena dukadukali tiko o koya ena gauna kece e tu kina vua na mate. Ni dukadukali o koya, me tiko taudua. Ena vakaitikotiko ena taudaku ni keba.



^ (Maciu 8:2) Mani lako vua e dua e tauvi vukavuka, e cuva vua qai kaya: “Turaga, ke oni vinakata, ni vakasavasavataki au mada.”









^ ***mwbr18 Okosita t. 1 iDusidusi ni iVola ni Soqoni ni Bula vaKarisito kei na Cakacaka Vakaitalatala***

vakaraitaki kemudou vei ira na bete: Ni tiko e vuravura o Jisu Karisito, e dau muria na Lawa, e kila tale ga nira se tiko na matabete i Eroni, e tukuna gona vei ira na vakabulai mai na vukavuka mera lai raica na bete. (Mac 8:4; Mar 1:44) Ena Lawa e vola o Mosese, me vakadeitaka na bete ni sa oti na vukavuka. Ena lai vakacaboisoro e valenisoro o koya sa oti na nona vukavuka, ya me cabora e rua na manumanuvuka savasava, na kau sitari, isulu kulakula, kei na isopi.—Vns 14:2-32.

Vakekeli ena Vosa ni Kalou



^ (Maciu 8:4) E kaya vua o Jisu: “Kua mada ni lai talanoataka vua e dua, mo lai vakaraitaki iko ga vua na bete, mo qai cabora na isolisoli e vakarota o Mosese, me ivakadinadina vei ira.”



^ (Mari. 1:44) e kaya vua: “Kua mada ni lai talanoa vua e dua, mo lai vakaraitaki iko ga vua na bete, mo qai cabora na ka e vakarota o Mosese mo vakasavasavataki kina, me ivakadinadina vei ira.”



^ (Vunau 14:2-32) “Qo na lawa ena vuku i koya e vukavuka ena siga e vakadeitaki kina nona vakasavasavataki, ni sa kau vua na bete. 3 Ena lako ena taudaku ni keba na bete qai dikevi koya. Ke sa bula mai na vukavuka o koya e tauvi vukavuka, 4 ena vakaroti koya na bete me kauta yani e rua na manumanuvuka savasava rau se bula tu, na kau sitari, na isulu kulakula, kei na isopi me vakasavasavataki kina o koya. 5 Ena vakarota na bete me vakamatei e dua na manumanuvuka ena dela ni itawatawa qele e tu kina na waidranu. 6 Ia me taura o koya na manumanuvuka se bula tiko, kei na kau sitari, na isulu kulakula, kei na isopi, me tonia vata ena dra ni manumanuvuka a vakamatei e dela ni waidranu. 7 Ena qai kureitaka vakavitu vei koya e vakasavasavataki tiko mai na vukavuka, oti me tukuna ni sa savasava o koya, ena qai laiva me vuka yani e lomanivanua na manumanuvuka se bula tu. 8 “Me savata na nona isulu o koya e vakasavasavataki tiko, qai toroya na yagona taucoko, me sili tale ga ena wai, ena qai savasava. Oti oya e rawa ni lako i loma ni keba, ia ena tiko ga ena taudaku ni nona valelaca me vitu na siga. 9 Ena ikavitu ni siga, me toroya na drauniuluna kece, na kumina, kei na vacuna. Ni toroya oti kece na vutiniyagona, ena savata na nona isulu, me sili tale ga ena wai, ena qai savasava o koya. 10 “Ena ikawalu ni siga, ena kauta o koya e rua na luvenisipi tagane vinaka, e dua na lami yalewa vinaka yabaki dua, e tolu na ikatini na efa* falawa vinaka sara e vakawaiwaitaki me isoro kakana, kei na dua na loka* na ivakarau ni waiwai, 11 na bete tale ga e tukuna ni sa savasava o koya, ena kauta na tamata e vakasavasavataki tiko, kei na isoro, ena mata i Jiova ena icurucuru ni valelaca ni veitavaki. 12 Ena taura na bete e dua na luvenisipi tagane qai cabora me isoro ni cakacala kei na dua na loka na ivakarau ni waiwai, ena qai yalovaka me isoro yalovaki ena mata i Jiova. 13 Ena qai vakamatea na luvenisipi tagane ena vanua vata ga e dau vakamatei kina na isoro ni ivalavala ca kei na isoro kama, ena dua na vanua tabu, baleta, me vaka ga na isoro ni ivalavala ca, na isoro ni cakacala e nona na bete. Qo e ka tabu sara. 14 “Ena qai taura na bete eso na dra ni isoro ni cakacala, ena biuta na bete ena belenidaligana imatau o koya e vakasavasavataki tiko, ena idovidovinikakana tale ga ni ligana imatau, kei na iqaqalo levu ni yavana imatau. 15 Ena qai taura na bete eso na waiwai mai na dua na loka na ivakarau ni waiwai qai livia ena qeteqeteniligana imawi. 16 Ena qai tonia na bete na iqaqaloniligana imatau ena waiwai e tu ena qeteqeteniligana imawi, qai kureitaka vakavitu ena iqaqaloniligana eso na waiwai ena mata i Jiova. 17 Ena qai biuta na bete eso na waiwai e vo tu ena qeteqeteniligana, ena belenidaligana imatau i koya e vakasavasavataki tiko, ena idovidovinikakana tale ga ni ligana imatau, kei na iqaqalo levu ni yavana imatau, ena dela ni dra ni isoro ni cakacala. 18 Ena biuta na bete na waiwai e vo tu e qeteqeteniligana ena ulu i koya e vakasavasavataki tiko, ena qai sorovaki koya na bete ena mata i Jiova. 19 “Ena cabora na bete na isoro ni ivalavala ca, qai veisorovaki ena vuku i koya e vakasavasavataki tiko mai na nona duka, oti oya ena qai vakamatea o koya na isoro kama. 20 Ena cabora tale ga na bete na isoro kama kei na isoro kakana ena icabocabonisoro, ena veisorovaki ena vukuna na bete, ena qai savasava o koya. 21 “Ia ke dravudravua o koya qai sega ni veirauti na ka e tu vua, ena kauta e dua na luvenisipi tagane me isoro ni cakacala, me isoro yalovaki me veisorovaki ena vukuna, kei na dua na ikatini na efa* falawa vinaka sara e vakawaiwaitaki me isoro kakana, e dua na loka na ivakarau ni waiwai, 22 e rua tale ga na kukuru se rua na ruve gone, me vakatau ga ena ka e rawata. E dua me isoro ni ivalavala ca, dua tale me isoro kama. 23 Ena ikawalu ni siga, ena kauta yani o koya me vakadeitaki kina nona vakasavasavataki vua na bete ena icurucuru ni valelaca ni veitavaki, ena mata i Jiova. 24 “Ena kauta na bete na luvenisipi tagane e isoro ni cakacala kei na dua na loka na ivakarau ni waiwai, ena qai yalovaka na bete me isoro yalovaki ena mata i Jiova. 25 Ena qai vakamatea na luvenisipi tagane e isoro ni cakacala, ena taura tale ga eso na dra ni isoro ni cakacala na bete qai biuta ena belenidaligana imatau i koya e vakasavasavataki tiko, ena idovidovinikakana tale ga ni ligana imatau, kei na iqaqalo levu ni yavana imatau. 26 Ena livia na bete eso na waiwai ena qeteqeteniligana imawi, 27 ena qai kureitaka vakavitu ena dua na iqaqaloniligana imatau ena mata i Jiova eso na waiwai e tu ena qeteqeteniligana imawi. 28 Ena qai biuta na bete eso na waiwai e tu ena qeteqeteniligana ena belenidaligana imatau i koya e vakasavasavataki tiko, ena idovidovinikakana tale ga ni ligana imatau, kei na iqaqalo levu ni yavana imatau, ena vanua vata ga e biuta kina na dra ni isoro ni cakacala. 29 Ena qai biuta na bete na waiwai e vo tu e qeteqeteniligana ena ulu i koya e vakasavasavataki tiko, me veisorovaki ena vukuna ena mata i Jiova. 30 “Ena cabora o koya e dua na kukuru se dua na ruve gone, me vakatau ena ka e rawata, 31 na ka ga e rawata o koya me isoro ni ivalavala ca, kei na dua tale me isoro kama kei na isoro kakana, ena qai veisorovaki na bete ena vuku i koya e vakasavasavataki tiko ena mata i Jiova. 32 “Qo na lawa me baleti koya a tu vua na mate ni vukavuka, ia e sega tu vua na ka me vakadeitaki kina na nona vakasavasavataki.”

Tolu na ikatini na efa e tautauvata kei na 6.6 na lita (6 na ivakarau mamaca). Raica na iKuri B14.
Dua na loka e tautauvata kei na 0.3 na lita (0.66 na paidi). Raica na iKuri B14.
Dua na ikatini na efa e tautauvata kei na 2.2 na lita (2 na ivakarau mamaca). Raica na iKuri B14.








^ ***mwbr18 Okosita t. 1 iDusidusi ni iVola ni Soqoni ni Bula vaKarisito kei na Cakacaka Vakaitalatala***

tawayaga: vaKirisi, “sega na betena; macawa.” E sega ni tukuna tiko o Jisu ena vosa vakatautauvata qo ni ratou tawayaga se macawa o ratou na dauveiqaravi, se o ira na tisaipeli. Na ibalebale ni “tawayaga” ena tikinivolatabu qo, ya me ratou kua ni vakabibitaki ratou na dauveiqaravi, me ratou kua ni vakacerecerei se dokai. Era kaya eso na dauvakadidike ni vakayagataki ena tikinivolatabu qo na vosa tawayaga me vakalevutaka na ka (hyperbole), kena ibalebale “keitou dauveiqaravi ga, me keitou kua ni vakacerecerei.”






^ ***mwbr18 Okosita t. 1 iDusidusi ni iVola ni Soqoni ni Bula vaKarisito kei na Cakacaka Vakaitalatala***

na vakabauta [qo]: Se “na mataqali vakabauta qo.” vaKirisi, “na vakabauta.” Ni volai e liu na mata ni matanauni vaKirisi qai tarava na “vakabauta,” e sega ni vakaibalebaletaka tiko o Jisu na vakabauta raraba, e dusia ga e dua na mataqali vakabauta, e tautauvata kei na vakabauta ni yada ena vosa vakatautauvata i Jisu. (Lu 18:1-8) Qo e okati kina noda vakabauta na kaukaua ni masu kei na noda vakabauta ni na lewai ira vakadodonu na nona digitaki na Kalou. E rairai sega ni sauma o Jisu na ka e tarogi me baleta na vakabauta me rawa nira vakasamataka nona tisaipeli na ivakarau ni nodra dui vakabauta. E veiganiti na vosa vakatautauvata ni masu kei na vakabauta, ni se qai vakamacalataka tiko ga o Jisu na veika dredre eratou na vakatovolei kina na nona tisaipeli.—Lu 17:22-37.



^ (Luke 18:1-8) E qai tukuna vei ira e dua na vosa vakatautauvata me baleta na bibi ni nodra masu tiko ga mera kua ni soro koso, 2 e kaya: “E tiko ena dua na koro e dua na turaganilewa e sega ni rerevaka na Kalou, e sega tale ga ni doka na tamata. 3 E tiko tale ga ena koro ya e dua na yada e dau lai tukuna tiko vua, ‘Au vinakata me tau vakadodonu na lewa vei koya e via veilewaitaki au tiko.’ 4 Dua toka na gauna nona sega ni via kauai na turaganilewa, e muri sa qai kaya e lomana, ‘Au sega ni rerevaka na Kalou, au sega tale ga ni doka e dua na tamata, 5 ni sa rui vakasosataki au na yada qo, au na raica me tau vua na lewadodonu, de lakolako au na ciba tale ena levu ni nona veivakasosani.’”* 6 E qai kaya na Turaga: “E sega ni turaga yalododonu na turaganilewa, ia rogoca na ka e kaya! 7 Me na qai sega vakacava ni raica na Kalou me vakayacori na lewadodonu vei ira nona digitaki era tagi vua ena siga kei na bogi, dina ga ni dau vosoti ira? 8 Au tukuna vei kemuni, ena raica me tau vakatotolo vei ira na lewadodonu. Ia ni yaco mai na Luve ni tamata, ena kunea e vuravura na vakabauta?”

Se “tuki au tiko meu ciba.”


^ (Luke 17:22-37) E qai kaya vei ratou na tisaipeli: “Ena yaco na gauna dou na via raica kina e dua na siga ni Luve ni tamata, ia dou na sega ni raica. 23 Era na kaya vei kemudou, ‘Raica i kea!’ se ‘Raica i ke!’ Dou kua ni lako se cicimuri ira. 24 Ni na vaka ga na tibi ni liva e laurai ena dua na yasa i lomalagi ina dua tale, ena vaka tale ga kina na Luve ni tamata ena nona siga. 25 Ena sotava mada e liu e levu na ka rarawa, ena cati koya tale ga na itabatamata qo. 26 Kena ikuri, na nona siga na Luve ni tamata ena vaka ga na siga i Noa: 27 era kana tiko, era gunu, era vakawati na tagane kei na yalewa me yacova na siga e vodo kina i waqa o Noa, e yaco mai na waluvu qai vakarusai ira kece. 28 E vaka tale ga kina na ka e yaco ena siga i Loti: era kana tiko, era gunu, era volivoli, era volivolitaki, era teitei, era taravale. 29 Ia ena siga e biuti Sotoma kina o Loti, e tau mai lomalagi na bukawaqa kei na sulifure qai vakarusai ira kece. 30 Ena va tale ga qo na siga ena vakatakilai kina na Luve ni tamata. 31 “Ena siga ya, me kua ni suka tale i vale o koya e tiko e delanivale me lai kauta na nona iyaya, o koya tale ga e tiko ena iteitei me kua ni lesuva na ka e sa biu tu yani. 32 Dou nanuma na wati Loti. 33 O koya e via maroroya nona bula ena vakayalia, ia o koya e vakayalia ena maroroya. 34 Au tukuna vei kemudou, ena bogi ya, erau na moce tu e le rua ena dua na idavodavo, e dua ena kau, dua ena biu tu mai. 35 Erau na qaqaqi tiko e rua na yalewa ena dua ga na iqaqaqi, e dua ena kau, dua ena biu tu mai.” 36* —— 37 Era mani tarogi koya: “I vei Turaga?” E sauma vei ira: “Na vanua e tiko kina na yago mate era na soqoni vata kina na ikeli.”

Raica na iKuri A3.








^ ***fg lesoni 4***


O Jisu e sega ni vaka na tamata, a dua tu na kabula vakayalo mai lomalagi ni bera ni mai sucu e vuravura. (Joni 8:23) A imatai sara ga ni ibulibuli ni Kalou qai veivuke ena buli ni ka kece. Ni buli koya taudua sara ga o Jiova, e veiganiti kina me vakatokai me Luvena “duabau” na Kalou. (Joni 1:14) Na Kalou e vakayagataki Jisu me nona gusunivosa, oya na vuna e vakatokai tale ga kina “na Vosa.”​—Wilika Vosa Vakaibalebale 8:22, 23, 30; Kolosa 1:15, 16.

2. Na cava a mai bula kina e vuravura o Jisu?

A tala mai vuravura na Kalou na Luvena ni tokitaka nona bula mai lomalagi ina katonigone i Meri, e dua na goneyalewa Jiu. E sega gona ni vakataivi e dua na tama ena nona kunekunetaki o Jisu. (Luke 1:30-35) A mai bula e vuravura o Jisu (1) me vakavulica na ka dina me baleta na Kalou, (2) me vakaraitaka vei keda na sala meda vakayacora kina na loma ni Kalou ke da sotava mada ga na ituvaki dredre, (3) me solia tale ga nona bula uasivi me “ivoli.”​—Wilika Maciu 20:28.





^ para. 1 (Joni 8:23) E kaya tale vei ira: “O kemuni oni lako mai ra, o yau au lako mai cake. Oni vu mai vuravura, o yau au sega ni vu mai vuravura qo.



^ para. 1 (Joni 1:14) E mai tamata* na Vosa, e tiko vata kei keda, eda raica tale ga nona lagilagi, na lagilagi qo e solia o tamana vua na luvena duabau. E sinai ena loloma soli wale kei na dina.

Kir., “lewe.”


^ para. 1 (Vkai. 8:22, 23) “E buli au o Jiova meu itekitekivu ni nona cakacaka, Na imatai ni ka e cakava ena gauna makawa sara. 23 Au a vakatikori mai liu sara,* Mai na ivakatekivu, na gauna se bera kina o vuravura.

Se “gauna makawa sara.”


^ para. 1 (Vkai. 8:30) Au a tiko e yasana meu matai ligamaqosa. E taleitaki au vakalevu ena veisiga, Au marau tiko e matana ena gauna kece,



^ para. 1 (Kolo. 1:15, 16) O koya na iyaloyalo ni Kalou tawaraici, na ulumatua ni kabuli kece, 16 e vakaitavi o koya ena buli ni ka kece tale eso mai lomalagi kei vuravura, na ka e laurai kei na ka e sega ni laurai, se ra idabedabe vakatui se veiliutaki se matanitu se lewa. E vakaitavi ena buli ni veika tale eso, era buli tale ga ena vukuna.



^ para. 2 (Luke 1:30-35) Ia e kaya vua na agilosi: “Kua ni rere Meri, sa vakadonui iko na Kalou. 31 Raica! O na bukete, o na vakasucuma tale ga e dua na gonetagane, qai vakayacani koya o Jisu. 32 Ena dokai o koya, ena vakatokai me Luvei koya e Cecere Duadua, ena solia vua na Kalou o Jiova* na idabedabe vakaturaga i Tevita na tamana, 33 ena lewa vakatui ena vuvale i Jekope me tawamudu, ena sega ni mudu na nona Matanitu.” 34 Ia e kaya o Meri vua na agilosi: “Ena yaco vakacava qori niu se sega ni veiyacovi kei na dua na tagane?” 35 E sauma na agilosi: “Ena sobuti iko na yalo tabu, ena vakaruguti iko na kaukaua i koya e Cecere Duadua. Oya na vuna ena vakatokai kina o koya o na vakasucuma me yalosavasava, na Luve ni Kalou.

Raica na iKuri A5.


^ para. 2 (Maciu 20:28) Me vaka ga ni a sega ni lako mai na Luve ni tamata me qaravi, ia me veiqaravi ga, me solia tale ga na nona bula me kedra ivoli e le levu.”









^ ***sjj sere 39 Me Vinaka na Keda iRogorogo Vua na Kalou***


SERE 39

Me Vinaka na Keda iRogorogo Vua na Kalou


(Dauvunau 7:1)


	1. Gauna ni bula, Meda sa dau saga

Yaca vinaka, Muria lawa i Jiova.

Ke raica o Jiova Nida dodonu ga,

Lomana ena Dau marau ga.



	2. Ke da dau saga Voli meda rogo,

Se meda dokai, Yaco meda kilai.

E ka wale dina, Wekai vuravura,

Na loma i Jiova Da calata.



	3. Io na yacada Jiova me nanuma,

Rogo vinaka Me tawamudu ga.

E rui dau nuitaki, Dina mo karona,

Yaca vinaka, Meda saga.







(Raica tale ga na Vkte. 11:4; Vkai. 22:1; Mala. 3:16; Vkta. 20:15.)





^ (Dauv. 7:1) E vinaka na yaca rogo* vinaka e ca na waiwai talei, e vinaka na siga ni mate e ca na siga ni sucu.

Se “na irogorogo.” Ipe., “na yaca.”


^ (Vkte. 11:4) Era kaya: “Mai! Meda tara e dua noda koro, me dua tale ga na kena valececere me yaco sara i lomalagi na delana, me rogo kina na yacada, meda kua kina ni talabusese e dela i vuravura.”



^ (Vkai. 22:1) Me digitaki na yaca rogo vinaka* me kua na iyau levu, E vinaka meda dokai* e ca na siliva kei na koula.

Se “irogorogo vinaka.” Ipe., “na yaca.”
Ipe., “lomani.”


^ (Mala. 3:16) Era veivosaki ena gauna oya o ira na dokai Jiova, o ira yadua kei na nodra itokani, e vakarorogo tiko qai vakatudaliga o Jiova. E volai e matana e dua na ivola ni ivakananumi me baleti ira era dokai* Jiova kei ira era vakananuma* tiko na yacana.

Ipe., “rerevaki.”
Se “vakasamataka.” Se rawa ni, “vakamareqeta.”


^ (Vkta. 20:15) Kena ikuri, era kolotaki ina drano bukawaqa o ira kece era sega ni volai ena ivola ni bula.









^ ***jy t. 78-t. 79 para. 7 Cava e Vakatarai ena Siga ni Vakacecegu?***


WASE 32

Cava e Vakatarai ena Siga ni Vakacecegu?


MACIU 12:9-14 MARIKA 3:1-6 LUKE 6:6-11

	           VEIVAKABULAI ENA SIGA NI VAKACECEGU








A veisiko o Jisu ena dua tale na Siga ni Vakacecegu, rairai ena valenilotu e Kalili. E raica e kea e dua na tagane e mate na ligana imatau. (Luke 6:6) Era vakaraici Jisu matua toka na vunivola kei na Farisi. Sa qai kilai nodra inaki nira taroga: “E tara na veivakabulai ena Siga ni Vakacecegu?”​—Maciu 12:10.

Era vakabauta na iliuliu ni lotu vakaJiu ni vakatarai ga na veivakabulai ena Siga ni Vakacecegu ke leqataki na nona bula e dua. Kena ibalebale e sega ni vakatarai me vakadodonutaki na sui se vadretitaki na qiovuki ena Siga ni Vakacecegu, na ituvaki va qori e sega ni leqataki kina na bula. Era sega ni vakatarogi Jisu na vunivola kei na Farisi nira kauaitaka dina na tagane e mate na ligana. Era vaqara tiko ga e dua na yavu mera beitaki Jisu kina.

Ia e kila o Jisu na ka ca era veinanuyaka. E kila tale ga ni sa sivia tale nodra vakatatabu me baleta na Siga ni Vakacecegu qai sega ni vakaivolatabu nodra rai me baleta na cakacaka e beci kina na siga ya. (Lako Yani 20:8-10) E cala na kena vakalewai na veika vinaka e cakava. Sa qai vakaraitaka vei ira o Jisu e dua na ka vakatubuqoroqoro ni tukuna vua na tagane e mate na ligana: “Mai tucake mada e loma donu.”​—Marika 3:3.

Sa qai tukuna o Jisu vei ira na vunivola kei na Farisi: “O cei vei kemudou e dua ga nona sipi qai lutu na sipi qori ina qara ena Siga ni Vakacecegu, ena sega ni lai vueta mai?” (Maciu 12:11) E ivurevure ni ilavo na sipi, era na sega kina ni biuta tu ena qara me yacova na siga tarava, de mate ena loma ni gauna qori ra qai sega ni rawailavo. E kaya tale ga na iVolatabu: “Na tamata yalododonu e maroroya na nona manumanu.”​—Vosa Vakaibalebale 12:10.

Sa qai tomana o Jisu: “E macala tu ga ni uasivia na sipi na tamata! O koya gona, e tara me caka na ka vinaka ena Siga ni Vakacecegu.” (Maciu 12:12) A sega kina ni beca o Jisu na Siga ni Vakacecegu ni vakabula na tagane e mate na ligana. Era sega ni tukuna rawa e dua na ka na iliuliu ni lotu ni dina na vosa i Jisu, e ivakaraitaki ni yalololoma.

E veiraiyaki o Jisu, e cudru qai rarawataka nodra rai cala. E kaya sara vua na tagane: “Dodoka mai na ligamu.” (Maciu 12:13) E dodoka na ligana, mani vinaka tale na ligana a mate tu. Dua na ka nona marau na tagane ya, ia vakacava o ira na via nakicataki Jisu?

Era sega ni marautaka ni sa vinaka tale na ligana na tagane, ia era lai bosea sara “kei ira na ito i Eroti mera vakamatei [Jisu].” (Marika 3:6) Era rairai wili ena ilawalawa vakapolitiki qori na lewe ni ilawalawa vakalotu na Setoki. Era dau veisevaki na Setoki kei na Farisi, ia qo era sa duavata mera saqati Jisu.



	            Na ka vakatubuqoroqoro cava e cakava o Jisu mera raica na iliuliu ni lotu vakaJiu?



	            Na rai cala cava e tu vei ira na iliuliu ni lotu vakaJiu me baleta na lawa ni Siga ni Vakacecegu?



	            E vakadodonutaka vakacava o Jisu nodra rai cala me baleta na Siga ni Vakacecegu?











^ (Maciu 12:9-14) E mani biuta na vanua ya, e gole sara ina nodra valenilotu, 10 e tiko kina e dua na tagane e mate e dua na ligana. Nira via beitaki Jisu era mani taroga, “E tara na veivakabulai ena Siga ni Vakacecegu?” 11 E kaya vei ira: “O cei vei kemudou e dua ga nona sipi qai lutu na sipi qori ina qara ena Siga ni Vakacecegu, ena sega ni lai vueta mai? 12 E macala tu ga ni uasivia na sipi na tamata! O koya gona, e tara me caka na ka vinaka ena Siga ni Vakacecegu.” 13 E qai kaya vua na tagane: “Dodoka mai na ligamu.” E dodoka yani, mani vinaka tale me vaka ga na ligana adua. 14 Ia era curu i tuba na Farisi ra qai bosea mera vakamatei koya.



^ (Mari. 3:1-6) E curu ina dua tale na valenilotu, sa tiko mai kina e dua na tagane e mate* e dua na ligana. 2 Era vakaraici Jisu matua toka na Farisi se na vakabula na turaga ya ena Siga ni Vakacecegu se sega, mera beitaki koya kina. 3 E kaya o Jisu vua na tagane e mate* na ligana: “Mai tucake mada e loma donu.” 4 E qai kaya vei ira: “Vakacava, e vakatarai ena Siga ni Vakacecegu me caka na ka vinaka se ka ca, na veivakabulai se na veivakamatei?” E sega ni dua e vosa. 5 Oti nona vakaraici ira ena levu ni nona rarawataki ira nira sa rui lomaqa, mani kaya vua na tagane ya: “Dodoka mai na ligamu.” E dodoka yani, mani vinaka tale na ligana. 6 Nira raica qori na Farisi, era curu i tuba ra lai bosea sara kei ira na ito i Eroti mera vakamatei koya.

Se “paralase.”
Se “paralase.”


^ (Luke 6:6-11) Ena dua tale na siga ni vakacecegu, e curu o Jisu ina valenilotu qai tekivu veivakavulici. E tiko kina e dua na tagane e mate* na ligana imatau. 7 Era vakaraici Jisu matua toka na vunivola kei na Farisi se na veivakabulai ena Siga ni Vakacecegu se sega, mera kunea na ka mera beitaki koya kina. 8 E kila sara o koya na ka era veinanuyaka tiko, mani kaya vua na tagane e mate* na ligana: “Mai tucake mada e lomadonu.” E tucake sara qai lai tu e lomadonu. 9 E qai kaya vei ira o Jisu: “Au tarogi kemuni mada, e vakatarai ena Siga ni Vakacecegu me caka na ka vinaka se na ka ca, na veivakabulai se na veivakamatei?” 10 E vakaraici ira kece qai kaya vua na tagane ya: “Dodoka mai na ligamu.” E dodoka yani, mani vinaka tale na ligana. 11 Dua na ka nodra cudru, era lai bosea sara na ka mera cakava vei Jisu.

Se “paralase.”
Se “paralase.”


^ para. 1 (Luke 6:6) Ena dua tale na siga ni vakacecegu, e curu o Jisu ina valenilotu qai tekivu veivakavulici. E tiko kina e dua na tagane e mate* na ligana imatau.

Se “paralase.”


^ para. 1 (Maciu 12:10) e tiko kina e dua na tagane e mate e dua na ligana. Nira via beitaki Jisu era mani taroga, “E tara na veivakabulai ena Siga ni Vakacecegu?”



^ para. 3 (Lako 20:8-10) “Dau nanuma na Siga ni Vakacecegu me vakatabui tiko ga. 9 Mo cakacaka qai cakava na ka kece o vinakata ena ono na siga, 10 ia na ikavitu ni siga e siga ni vakacecegu vei Jiova na nomu Kalou. Mo kua ni cakava kina e dua na cakacaka, o iko, se na luvemu tagane se luvemu yalewa, se na nomu tagane bobula se yalewa bobula, se na nomu manumanu, se na vulagi ena loma ni nomu itikotiko.*

Ipe., “matamata.”


^ para. 3 (Mari. 3:3) E kaya o Jisu vua na tagane e mate* na ligana: “Mai tucake mada e loma donu.”

Se “paralase.”


^ para. 4 (Maciu 12:11) E kaya vei ira: “O cei vei kemudou e dua ga nona sipi qai lutu na sipi qori ina qara ena Siga ni Vakacecegu, ena sega ni lai vueta mai?



^ para. 4 (Vkai. 12:10) Na tamata yalododonu e maroroya na nona manumanu,* Ia na nodra loloma na tamata ca e veivakalolomataki.

Se “na bula ni nona manumanu.”


^ para. 5 (Maciu 12:12) E macala tu ga ni uasivia na sipi na tamata! O koya gona, e tara me caka na ka vinaka ena Siga ni Vakacecegu.”



^ para. 6 (Maciu 12:13) E qai kaya vua na tagane: “Dodoka mai na ligamu.” E dodoka yani, mani vinaka tale me vaka ga na ligana adua.



^ para. 7 (Mari. 3:6) Nira raica qori na Farisi, era curu i tuba ra lai bosea sara kei ira na ito i Eroti mera vakamatei koya.









^ ***sjj sere 117 Na iTovo Vinaka***


SERE 117

Na iTovo Vinaka


(2 Veigauna 6:41)


	1. Jiova oni rui vinaka

Ni vu ni kalougata.

Oni rui dau yalodina

Vinaka nomu sala.

E rui uasivi dina ga,

Nomuni veivukei tu.

Sokalou ga vei kemuni,

Mami marautaka tu.



	2. Laurai nomuni vinaka

Vei ira oni digia,

Laurai na nodra itovo

Nodra vunau tale ga.

Nomuni veiva’vulici,

Tubu ena veivanua.

Mami kerea yalomuni,

Dusimaki keimami.



	3. Ni vakalougatataka

Neimami dau vinaka.

Mami mareqeti ira,

Ena caka vinaka.

Vuvale, ivavakoso,

Kei na itikotiko,

Nomuni veitokoni ga,

Mami veivukei kina.







(Raica tale ga na Same 103:10; Mari. 10:18; Kala. 5:22; Efeso 5:9.)





^ (2 Vei 6:41) Moni lako cake ina nomuni ivakavakacegu kemuni Jiova na Kalou, o kemuni kei na Kato ni nomuni kaukaua. Mera vakaisulu ena bula na nomuni bete, kemuni Jiova na Kalou, mera marautaka vakalevu na nomuni yalovinaka na nomuni tamata yalododonu.



^ (Sm. 103:10) E sega ni totogitaki keda me vaka na noda ivalavala ca, Se me sauma vei keda na ka e dodonu me isau ni noda cala.



^ (Mari. 10:18) E kaya vua o Jisu: “Na cava o kaya kina niu vinaka? Sega tale ni dua e vinaka, na Kalou ga.



^ (Kala. 5:22) Ena yasana adua, e okati ena vua ni yalo tabu na loloma, marau, vakacegu, vosovoso,* yalololoma, yalovinaka, vakabauta,

Se “vosota vakadede.”


^ (Efeso 5:9) Na vua ni rarama e okati kina na ivalavala vinaka kece, na yalododonu, kei na dina.















^ (Luke 17:1-18:43) E qai kaya vei ratou nona tisaipeli: “Ena dredre me sega ni yaco eso na ka ni veivakatarabetaki. Ia e kalouca o koya e vakavuna! 2 Ena vinaka cake me valiligi e domona e dua na vatuniqaqaqi me qai kolotaki i wasawasa, me kua ga ni vakatarabetaka e dua vei ira na lalai qo. 3 Mo qarauni iko. Ke valavala ca na tacimu, vunauci koya, ke veivutuni, vosoti koya. 4 Ke valavala ca mada ga vakavitu vei iko ena dua na siga qai lesu mai vakavitu vei iko me kaya, ‘Au sa veivutuni,’ e dodonu mo vosoti koya.” 5 Eratou mani kaya vua na Turaga na yapositolo: “Ni vakalevutaka mada na neitou vakabauta.” 6 E qai kaya na Turaga: “Ke mani vaka na levu ni sore ni musita na nomudou vakabauta, dou rawa ni kaya ina vunikau levu qo, ‘Mo tacavu mo lai tei i wasawasa!’ ena talairawarawa vei kemudou. 7 “O cei vei kemudou ena kaya vua na nona tamata cakacaka e dau siviyara se vakatawa manumanu ni lesu mai na iteitei, ‘Lako sara mai na teveli mo kana’? 8 Sega, ena kaya ga, ‘Vakarautaka mai na kequ ivakayakavi, dara mai nomu isulu ni vakarau kakana mo qaravi au. Oti noqu kana kei na noqu gunu, mo qai kana o iko, mo gunu tale ga.’ 9 Ena sega ni vakavinavinaka vua na tamata cakacaka ya ni cakava na ka ga e lesi me cakava, se vakacava? 10 O kemudou tale ga, ni dou sa cakava na ka kece e lesi vei kemudou, mo dou qai kaya: ‘Keitou dauveiqaravi tawayaga. Na ka keitou cakava e dodonu ga me keitou cakava.’” 11 Ni gole tiko i Jerusalemi, e takosova na vanua o Samaria kei Kalili. 12 Ni curu yani ina dua na koro, eratou raici koya sara mai e tini na vukavuka, ia eratou tu ga mai vakayawa. 13 Eratou kacivaka yani: “Jisu, Qasenivuli, ni lomani keitou!” 14 Ni raici ratou, e kaya: “Dou lai vakaraitaki kemudou vei ira na bete.” Ni ratou se lako tiko ga, sa savasava na yagodratou. 15 E qai lesu tale e dua vei ratou ni raica ni sa vakabulai, e vakacaucautaka na Kalou ena domolevu. 16 E tekicuva e mata i Jisu qai vakavinavinakataki koya, ia e kai Samaria. 17 Mani kaya o Jisu: “A sega beka ni vakabulai e le tini? I vei ga o ratou na le ciwa? 18 Na kaitani ga qo e lesu mai me mai vakacaucautaka na Kalou? Sega tale ni dua?” 19 Sa qai kaya vua: “Tucake mo lako, e sa vakabulai iko nomu vakabauta.” 20 Ia nira taroga na Farisi na gauna ena yaco mai kina na Matanitu ni Kalou, e sauma vei ira: “Ena sega ni laurai levu sara na yaco mai ni Matanitu ni Kalou, 21 era na sega tale ga ni kaya, ‘Raica i ke!’ se ‘Raica i kea!’ Ni sa tiko maliwai kemudou na Matanitu ni Kalou.” 22 E qai kaya vei ratou na tisaipeli: “Ena yaco na gauna dou na via raica kina e dua na siga ni Luve ni tamata, ia dou na sega ni raica. 23 Era na kaya vei kemudou, ‘Raica i kea!’ se ‘Raica i ke!’ Dou kua ni lako se cicimuri ira. 24 Ni na vaka ga na tibi ni liva e laurai ena dua na yasa i lomalagi ina dua tale, ena vaka tale ga kina na Luve ni tamata ena nona siga. 25 Ena sotava mada e liu e levu na ka rarawa, ena cati koya tale ga na itabatamata qo. 26 Kena ikuri, na nona siga na Luve ni tamata ena vaka ga na siga i Noa: 27 era kana tiko, era gunu, era vakawati na tagane kei na yalewa me yacova na siga e vodo kina i waqa o Noa, e yaco mai na waluvu qai vakarusai ira kece. 28 E vaka tale ga kina na ka e yaco ena siga i Loti: era kana tiko, era gunu, era volivoli, era volivolitaki, era teitei, era taravale. 29 Ia ena siga e biuti Sotoma kina o Loti, e tau mai lomalagi na bukawaqa kei na sulifure qai vakarusai ira kece. 30 Ena va tale ga qo na siga ena vakatakilai kina na Luve ni tamata. 31 “Ena siga ya, me kua ni suka tale i vale o koya e tiko e delanivale me lai kauta na nona iyaya, o koya tale ga e tiko ena iteitei me kua ni lesuva na ka e sa biu tu yani. 32 Dou nanuma na wati Loti. 33 O koya e via maroroya nona bula ena vakayalia, ia o koya e vakayalia ena maroroya. 34 Au tukuna vei kemudou, ena bogi ya, erau na moce tu e le rua ena dua na idavodavo, e dua ena kau, dua ena biu tu mai. 35 Erau na qaqaqi tiko e rua na yalewa ena dua ga na iqaqaqi, e dua ena kau, dua ena biu tu mai.” 36* —— 37 Era mani tarogi koya: “I vei Turaga?” E sauma vei ira: “Na vanua e tiko kina na yago mate era na soqoni vata kina na ikeli.” 
18 E qai tukuna vei ira e dua na vosa vakatautauvata me baleta na bibi ni nodra masu tiko ga mera kua ni soro koso, 2 e kaya: “E tiko ena dua na koro e dua na turaganilewa e sega ni rerevaka na Kalou, e sega tale ga ni doka na tamata. 3 E tiko tale ga ena koro ya e dua na yada e dau lai tukuna tiko vua, ‘Au vinakata me tau vakadodonu na lewa vei koya e via veilewaitaki au tiko.’ 4 Dua toka na gauna nona sega ni via kauai na turaganilewa, e muri sa qai kaya e lomana, ‘Au sega ni rerevaka na Kalou, au sega tale ga ni doka e dua na tamata, 5 ni sa rui vakasosataki au na yada qo, au na raica me tau vua na lewadodonu, de lakolako au na ciba tale ena levu ni nona veivakasosani.’”* 6 E qai kaya na Turaga: “E sega ni turaga yalododonu na turaganilewa, ia rogoca na ka e kaya! 7 Me na qai sega vakacava ni raica na Kalou me vakayacori na lewadodonu vei ira nona digitaki era tagi vua ena siga kei na bogi, dina ga ni dau vosoti ira? 8 Au tukuna vei kemuni, ena raica me tau vakatotolo vei ira na lewadodonu. Ia ni yaco mai na Luve ni tamata, ena kunea e vuravura na vakabauta?” 9 Sa qai cavuta tale ga na vosa vakatautauvata qo vei ira eso era nanuma nira yalododonu, ra beci ira na vo ni lewenivanua: 10 “Erau lako cake ina valenisoro e rua na tagane me rau lai masu, e dua na Farisi kei na dua na daukumuni ivakacavacava. 11 E tucake na Farisi qai masu lo ni kaya, ‘Kemuni na Kalou, au vakavinavinaka vei kemuni niu sega ni vakataki ira na so, era dau kocokoco, era sega ni yalododonu, era dau veibutakoci, seu vakataki koya na daukumuni ivakacavacava qo. 12 Au lolo vakarua ena dua na macawa, au solia na ikatini ni ka kece au rawata.’ 13 Ia e duri tu mai vakayawa na daukumuni ivakacavacava, e sega mada ga ni tacake rawa i lomalagi. E tavia tiko ga na serena, e kaya, ‘Kemuni na Kalou, ni lomani au niu tamata ivalavala ca.’ 14 Au tukuna vei kemuni, e vakadonui na tagane qo ni lako sobu i nona vale, e sega ni vakadonui na Farisi. Ni o koya e vakacerecerei koya ena vakalolovirataki, o koya e vakamalumalumutaki koya ena vakacerecerei.” 15 Era kauti ira tale ga yani na gone dramidrami vua me tarai ira, ia ni ratou raica qo na tisaipeli, eratou qai cudruvi ira mai. 16 Ia e tukuna ga o Jisu mera kau yani vua na gone dramidrami, e kaya: “Laivi ira na gone lalai mera lako mai vei au, dou kua ni tarovi ira, ni o ira va qo e nodra na Matanitu ni Kalou. 17 Au tukuna vakadodonu vei kemuni, o koya e sega ni ciqoma na Matanitu ni Kalou me vaka e dua na gone lailai, ena sega sara ni curu kina.” 18 E qai tarogi koya e dua na iliuliu, “Qasenivuli Vinaka, na cava meu cakava meu bula tawamudu kina?” 19 E kaya vua o Jisu: “Na cava o tukuna kina niu vinaka? Sega tale ni dua e vinaka, na Kalou ga. 20 O kila vinaka na ivunau, ‘Mo kua ni veibutakoci, kua ni laba, kua ni butako, kua ni bubului lasu, mo rokovi tamamu kei tinamu.’” 21 E qai kaya: “Na ka kece qo au se cakava makawa mai niu se gone.” 22 Ni rogoca ya o Jisu, e qai kaya vua: “E dua na ka o se sega ni cakava: Lai volitaka na ka kece e tu vei iko, solia na kena ilavo vei ira na dravudravua, o na qai vakaiyau mai lomalagi, oti mo muri au.” 23 Ni rogoca qo, dua na ka nona rarawa ni rui vutuniyau. 24 E raici koya o Jisu qai kaya: “Ena dredre sara vei ira na vakailavo mera curu ina Matanitu ni Kalou! 25 Ena rawarawa cake vua na kameli me curuma na matanicula, ena dredre vua na vutuniyau me curu ina Matanitu ni Kalou.” 26 Era kaya na rogoca na vosa qo: “Ena dua e bula rawa?” 27 E kaya: “Na ka e dredre vua na tamata e rawarawa vua na Kalou.” 28 Ia e qai tukuna o Pita: “Raica! Keitou sa biuta na ka e neitou me keitou muri kemuni.” 29 Mani kaya vei ira o koya: “Au tukuna vakadodonu vei kemuni, e sega ni dua e biuta na vale se watina, se tacina, se nona itubutubu, se luvena ena vuku ni Matanitu ni Kalou 30 me na sega ni vakalevutaki tale vua ena gauna qo, ena bula tawamudu tale ga ena gauna se bera mai.”* 31 E kauti ratou vakatikitiki na le Tinikarua qai kaya vei ratou: “Tou sa lako cake tiko qo i Jerusalemi me na lai vakayacori kina na ka kece era a vola na parofita me baleta na Luve ni tamata. 32 Kena ivakaraitaki, ena soli o koya vei ira na kai veimatanitu, era na vakalialiai koya, era na beci koya qai kasiviti koya. 33 Nira kuitataki koya oti, era na qai vakamatei koya, ia ena tucake tale ena ikatolu ni siga.” 34 Ia eratou sega ni taura rawa na ibalebale ni ka kece ya, e vunitaki vei ratou, eratou sega kina ni kila na ka e cavuti. 35 Ni volekati Jeriko yani o Jisu, e dabe toka e batinisala e dua na daukerekere mataboko. 36 Ni rogoca nodra maue na lewenivanua, e mani vaqaqa se cava ya. 37 Era qai kaya vua: “Sa lako ya o Jisu na kai Nasareci!” 38 Ni rogoca, sa qai kaci yani: “Jisu, Luvei Tevita, ni lomani au!” 39 Era karaci koya na liu tiko me tiko lo, ia sa qai rogolevu ga na domona: “Luvei Tevita, ni lomani au.” 40 E tu vakadua o Jisu qai tukuna mera kauti koya yani vua. Ni voleka yani, e qai tarogi koya o Jisu: 41 “Na cava o vinakata meu cakava vei iko?” E sauma: “Turaga, meu bau rai mada ga.” 42 Mani kaya vua o Jisu: “Mo rai. Sa vakabulai iko na nomu vakabauta.” 43 E rai ena gauna vata ga ya, mai muri Jisu sara yani qai vakalagilagia na Kalou. Nira raica qo na lewenivanua, era vakacaucautaka tale ga na Kalou.

Raica na iKuri A3.
Se “tuki au tiko meu ciba.”
Se “ena itabagauna mai muri.” Raica na iVakamacala ni Vosa.











^ (Luke 19:1-20:47) E mani curu o Jisu i Jeriko e gole sara yani. 2 E tiko kina e dua na tagane vutuniyau na yacana o Sakiusa, na nodra iliuliu na daukumuni ivakacavacava. 3 Dua na ka nona via raici Jisu, kena seva nira le levu na tu e kea, e tamata lekaleka tale ga. 4 E cici sara i liu, lai kaba ena dua na vunilolo me raici Jisu, ni kila ni na muri yani va ya. 5 Ni yaco yani o Jisu e rai cake qai kaya vua: “Sakiusa, siro mai vakatotolo, au na tiko e nomu vale nikua.” 6 Sega ni bera nona siro mai, e marau vakalevu ni lai nona vulagi o Jisu. 7 Nira raica na ka e yaco qo, sa ra qai vosavosa: “Kemudou! E lai tiko ena vale ni tamata ivalavala ca.” 8 E tucake o Sakiusa qai kaya vua na Turaga: “Au na solia e veimama na noqu iyau vei ira na dravudravua, Turaga. Au na sauma lesu tale ga vakava na ka au taura vakatawadodonu.” 9 E qai kaya vua o Jisu: “Sa yaco na bula ena vale qo nikua, ni luvei Eparama tale ga o koya. 10 Ni lako mai na Luve ni tamata me vakasaqara na ka e yali, me vakabulai ira tale ga.” 11 Nira se vakarogoci koya tiko ga, ni sa volekati Jerusalemi tale ga yani, e qai tukuna vei ira e dua tale na vosa vakatautauvata, nira nanuma eso ni na basika vakasauri na Matanitu ni Kalou. 12 E mani kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai. 13 E kaciva e tini nona tamata qai solia vei ratou e tini na mina,* e tukuna vei ratou, ‘Dou lai cakacakataka me yacova niu lesu mai.’ 14 Ia era cati koya nona lewenikoro, ra qai tala eso na mata mera muri koya mera lai kaya vua, ‘Keimami sega ni vinakata me neimami tui na tagane qo.’ 15 “Ni lesu mai ena nona vakadeitaka oti na nona itutu vakatui,* e qai vakarota me ratou lako yani vua na nona tamata a solia vei ratou na ilavo* me kila na ka eratou sa bau rawata mai na nodratou cakacaka vakabisinisi. 16 E mani lako yani na kena imatai, e kaya, ‘Turaga, au sa rawata tale e tini na mina ena kena oni solia vei au.’ 17 E tukuna vua, ‘Vinaka vakalevu. O iko na tamata vinaka! Ni o dina ena ka lailai sara, mo lewa e tini na koro.’ 18 E lako tale ga yani na kena ikarua, e kaya, ‘Turaga, au sa rawata tale e lima na mina ena kena oni solia vei au.’ 19 E tukuna vua, ‘O iko tale ga mo lewa e lima na koro.’ 20 Ia e lako yani e dua tale, e kaya, ‘Turaga, qo na nomuni mina, au a ologa toka ga ena dua na tikinisulu. 21 Au rerevaki kemuni ni oni turaga voravora, oni dau taura na ka e sega ni nomuni, oni tamusuka tale ga na ka oni sega ni tea.’ 22 E kaya vua, ‘O iko na tamata ca, au na lewai iko ena ka o tukuna. O kila niu tamata voravora, au taura na ka e sega ni noqu, au tamusuka tale ga na ka au sega ni tea. 23 Na cava ga o sega ni biuta kina ena baqe na noqu ilavo?* Meu qai taura na kena tubu niu lesu mai.’ 24 “E qai kaya vei ira na tucake tu e kea, ‘Kauta tani vua na mina, solia vei koya e tini na nona.’ 25 Ia era kaya vua, ‘Turaga, sa tu mada ga vua e tini na mina!’— 26 ‘Au tukuna vei kemuni, o koya e tu vua na ka, ena soli vakalevu vua, ia o koya e sega vua na ka, ena kau laivi na ka mada ga e bau tu vua. 27 Kauti ira mai na kequ meca era sega ni taleitaka meu nodra tui qai vakamatei ira e mataqu.’” 28 Ni cavuta oti na ka kece ya, sa liu sara o Jisu ena ilakolako cake i Jerusalemi. 29 Ni volekati Pecifaki kei Pecani ena ulunivanua e vakatokai na Ulunivanua ni Veiolive, e qai tala e rua na tisaipeli, 30 e kaya: “Drau lako ina koro e tu mai ya, ni drau curu yani drau na raica e dua na luve ni asa ni vesu tu kina, e se sega ni vodoki vakadua. Drau sereka, drau kauta mai ke. 31 Ke dua e tarogi kemudrau, ‘Na cava drau sereka kina?’ Drau kaya vua, ‘E vinakata na Turaga.’” 32 Rau mani lako yani na rua, rau raica na ka sara ga a tukuni vei rau. 33 Ia ni rau sereka tiko na luve ni asa, era qai kaya vei rau na kena itaukei: “Na cava drau sereka kina na luve ni asa qori?” 34 Erau kaya: “E vinakata na Turaga.” 35 Rau mani kauta vei Jisu, rau qai tevuka e daku ni asa na nodrau isulu e sau, mani dabe sara kina o Jisu. 36 Ni vodo tiko yani, era qai tevuka e gaunisala na nodra isulu e sau. 37 Ni volekata yani na sala e lako sobu mai na Ulunivanua ni Veiolive, era sa qai tabalaka na domodra ena levu ni nodra marau na tisaipeli kece, mera vakacaucautaka na Kalou ena vuku ni cakacaka veivakurabuitaki era sa raica. 38 Era kaya: “E kalougata na Tui e lako mai ena yaca i Jiova!* Me yaco na vakacegu mai lomalagi kei na lagilagi ena veivanua cecere!” 39 Era qai kaya mai eso na Farisi ena kedra maliwa na tu e kea: “Qasenivuli, bau vosa mada vei ira nomu tisaipeli.” 40 E kaya vei ira: “Au tukuna vei kemuni, ke ra galu qo, era na vosa na vatu.” 41 Ni voleka yani, e tagi ni raica na koro, 42 e kaya: “Ke o kila mada ga ena gauna qo na ka ena kauta mai na vakacegu—ia qo era sa vunitaki mai matamu. 43 Ena yaco na siga era na viribaiti iko na kemu meca ena bai momoto. Era na tagavi iko, era na viribaiti iko mai na veiyasana kece. 44 Era na botolaki iko kei ira na luvemu ina qele, ena sega tale ni vo vei iko na vatu e veitaqai, ni o sega ni kauaitaka na gauna o dikevi kina.” 45 E curu ina valenisoro o Jisu qai vakasavi ira na veivoli tiko kina, 46 e kaya vei ira: “E volai, ‘Na noqu vale ena vale ni masu,’ ia dou sa vukica me nodra qara na daubutako.” 47 E veivakavulici tiko ga ena valenisoro e veisiga. Ia era saga na iliuliu ni bete, na vunivola, kei ira na turaga, mera vakamatei koya, 48 ia e sega ni yaco rawa na lomadra, nira sa kabiti koya voli ga na lewenivanua mera rogoci koya. 
20 Ena dua na siga ni veivakavulici tiko o Jisu ena valenisoro, ni tukuna tale tiko ga na itukutuku vinaka, era qai lako voleka yani vua na iliuliu ni bete, na vunivola, kei ira na qase. 2 Era kaya vua: “Tukuna mada vei keimami se lewa mai vei o cakava kina na veika qo? O cei e solia vei iko na lewa qori?” 3 E sauma vei ira: “Au na tarogi kemuni tale ga, moni tukuna sara mai vei au: 4 E vu mai vei na veipapitaisotaki i Joni? Mai lomalagi se vu vakatamata?” 5 Era sa qai veivosaki lo vakataki ira, era kaya: “Ke da tukuna, ‘Mai lomalagi,’ ena qai kaya, ‘Na cava ga oni sega ni vakabauti koya kina?’ 6 Ke da tukuna, ‘E vu vakatamata,’ era na qai virilaki keda ena vatu na lewenivanua, nira vakabauta kece tu ni parofita o Joni.” 7 Era mani kaya nira sega ni kila se vu mai vei. 8 E qai kaya vei ira o Jisu: “Au na sega tale ga ni tukuna vei kemuni se lewa mai vei au cakava kina na veika qo.” 9 E qai tukuna vei ira na vosa vakatautauvata qo: “E dua na turaga e tea e dua na loganivaini, e lisitaka vei ira eso na dauteitei, qai lako i vanuatani ena dua toka na gauna. 10 Ni sa vulaimatua, e qai tala e dua nona tamata cakacaka vei ira na dauteitei mera solia vua eso na vuana. Ia era mokulaki koya, ra qai vakatalai koya me lesu ligalala. 11 E tala e dua tale nona tamata cakacaka, ia era mokulaka, ra vakamadualaka,* ra qai vakatala me lesu ligalala. 12 E tala na kena ikatolu, era vakamavoataka tale ga ra qai cemuria. 13 E qai kaya na itaukei ni loganivaini, ‘Na cava meu cakava? Au na tala na luvequ tagane lomani, era na dokai koya.’ 14 Nira raici luvena o ira na dauteitei, era sa qai veivosaki, ra kaya, ‘O koya sara ga qo ena taukena na loganivaini. Tou vakamatei koya me nodatou na nona ivotavota.’ 15 Era mani kolotaki koya ina taudaku ni loganivaini ra qai vakamatea. Na cava gona ena cakava na itaukei ni loganivaini vei ira qo? 16 Ena mai vakamatei ira na dauteitei qo, qai solia na loganivaini vei ira eso tale.” Nira rogoca qo era kaya: “Me kua sara ni yaco qori!” 17 Ia e vakaraici ira o Jisu qai kaya: “Na cava ga na ibalebale ni tikinivolatabu qo, ‘Na vatu era a cata na matai e sa mai vakadei ni tutunivale’?* 18 O koya e lutu ena vatu qori ena vurumemea. Ia o koya e lutuki koya, ena dasila.” 19 Era sa qai saga na vunivola kei ira na iliuliu ni bete mera vesuki Jisu ena gauna vata ya, nira kila ni nona vosa vakatautauvata e baleti ira sara ga. Ia era rerevaki ira na lewenivanua. 20 Ni oti nodra vakadikevi koya voli, era sa qai sauma eso mera lai vakalecaleca, me nanumi nira tamata yalododonu, mera bacani Jisu me rawa ni tauca e dua na vosa mera soli koya kina ina matanitu kei na lewa ni kovana. 21 Era mani tarogi koya: “Qasenivuli, keimami kila ni dau dina na nomuni vosa kei na nomuni veivakavulici, oni sega ni dau veivakaduiduitaki, ia oni vakavuvulitaka ga na sala ni Kalou me salavata kei na ka dina: 22 E dodonu me keimami sauma vei Sisa na ivakacavacava se sega?” 23 Ia e siqema rawa nodra lawaki, mani kaya vei ira: 24 “Vakaraitaka mada mai e dua na dinari.* Na mata i cei kei na yaca i cei e volai kina?” Era kaya: “Nei Sisa.” 25 Mani kaya vei ira o Jisu: “Ni solia sara vei Sisa na ka e nei Sisa, vua na Kalou na ka e nona na Kalou.” 26 Era kurabui ena nona isaunitaro, ia era galu sara ga ni sega ni dua na vosa e tauca e matadra na lewenivanua mera beitaki koya kina. 27 Era lako yani mera tarogi koya eso na Setoki, o ira na sega ni vakabauta na veivakaturi: 28 “Qasenivuli, a vola o Mosese, ‘Ke mate e dua na tagane vakawati qai sega na luvena, me vakawati o tacina kei na nona yada me vakawa kina o tuakana.’ 29 Ia eratou le vitu na veitacini tagane. E vakawati na kena imatai qai mate, e sega na luvena. 30 O kena ikarua, 31 kei na kena ikatolu e tauri koya tale ga me watina. Lai yaco sara vua na kena ikavitu: eratou mate kece ratou qai sega ni vakaluveni. 32 E qai mate sara e muri o yalewa. 33 Ena gauna ni veivakaturi, o cei vei ratou qo ena watina? Ni ratou vakawatitaki koya kece na le vitu.” 34 E kaya vei ira o Jisu: “Era vakawati na gone ni vuravura qo,* era soli tale ga yani mera vakawati, 35 ia o ira na vakadonui mera bula ena gauna se bera mai kei ira na vakaturi mai na mate, era na sega sara ni vakawati se soli mera vakawati. 36 Era na sega mada ga ni mate tale nira na vakataki ira na agilosi. Era sa na luve ni Kalou tale ga nira vakaturi. 37 Era na vakaturi na mate me vaka a vakaraitaka o Mosese ena itukutuku ni kau vakavotona, ni a vakatokai Jiova* me ‘Kalou i Eparama, na Kalou i Aisake, kei na Kalou i Jekope.’ 38 E sega ni nodra Kalou na mate o koya, e nodra Kalou ga na bula, baleta vei koya* era se bula tu ga.” 39 Era mani kaya eso na vunivola: “Qasenivuli, e dina sara ga na ka oni kaya.” 40 Era sega ni qai doudou mera tarogi koya ena dua tale na ka. 41 Mani tarogi ira: “Era kaya tu vakacava ni luvei Tevita o Karisito? 42 Ni o Tevita mada ga e tukuna ena ivola na Same, ‘E kaya o Jiova* vua na noqu Turaga: “Dabe ena ligaqu imatau 43 meu vakamalumalumutaki ira mada na kemu meca mera itutu ni yavamu.”’ 44 O koya gona, e vakatokai koya o Tevita me nona Turaga, e qai luvena ga vakacava?” 45 Nira vakarorogo kece tiko na lewenivanua e qai kaya vei ratou na tisaipeli: 46 “Ni qarauni ira na vunivola nira dau via vakaraitaka wavoki nodra isulu balavu, era vinakata mera kidavaki ena vanua ni veivoli, mera dabe tale ga ena idabedabe e liu ena valenilotu kei na idabedabe dokai duadua ena gauna ni vakayakavi, 47 era kovea na nodra vale* na yada, ra qai masu vakarairai nira masu balabalavu. O ira qo ena bibi sara na kedra itotogi.”

E dua na mina vaKirisi e 340 na karamu na kena bibi (10.9 na onisi) ya e rauta ni 100 na drakema. Raica na iKuri B14.
Se “nona matanitu.”
Kir., “siliva.”
Kir., “noqu siliva.”
Raica na iKuri A5.
Se “beca.”
Kir., “na ulu ni tutunivale.”
Raica na iKuri B14.
Se “ni itabagauna qo.”
Raica na iKuri A5.
Se “mai na nona rai.”
Raica na iKuri A5.
Se “nodra iyau.”


^ (Luke 19:11-27) Nira se vakarogoci koya tiko ga, ni sa volekati Jerusalemi tale ga yani, e qai tukuna vei ira e dua tale na vosa vakatautauvata, nira nanuma eso ni na basika vakasauri na Matanitu ni Kalou. 12 E mani kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai. 13 E kaciva e tini nona tamata qai solia vei ratou e tini na mina,* e tukuna vei ratou, ‘Dou lai cakacakataka me yacova niu lesu mai.’ 14 Ia era cati koya nona lewenikoro, ra qai tala eso na mata mera muri koya mera lai kaya vua, ‘Keimami sega ni vinakata me neimami tui na tagane qo.’ 15 “Ni lesu mai ena nona vakadeitaka oti na nona itutu vakatui,* e qai vakarota me ratou lako yani vua na nona tamata a solia vei ratou na ilavo* me kila na ka eratou sa bau rawata mai na nodratou cakacaka vakabisinisi. 16 E mani lako yani na kena imatai, e kaya, ‘Turaga, au sa rawata tale e tini na mina ena kena oni solia vei au.’ 17 E tukuna vua, ‘Vinaka vakalevu. O iko na tamata vinaka! Ni o dina ena ka lailai sara, mo lewa e tini na koro.’ 18 E lako tale ga yani na kena ikarua, e kaya, ‘Turaga, au sa rawata tale e lima na mina ena kena oni solia vei au.’ 19 E tukuna vua, ‘O iko tale ga mo lewa e lima na koro.’ 20 Ia e lako yani e dua tale, e kaya, ‘Turaga, qo na nomuni mina, au a ologa toka ga ena dua na tikinisulu. 21 Au rerevaki kemuni ni oni turaga voravora, oni dau taura na ka e sega ni nomuni, oni tamusuka tale ga na ka oni sega ni tea.’ 22 E kaya vua, ‘O iko na tamata ca, au na lewai iko ena ka o tukuna. O kila niu tamata voravora, au taura na ka e sega ni noqu, au tamusuka tale ga na ka au sega ni tea. 23 Na cava ga o sega ni biuta kina ena baqe na noqu ilavo?* Meu qai taura na kena tubu niu lesu mai.’ 24 “E qai kaya vei ira na tucake tu e kea, ‘Kauta tani vua na mina, solia vei koya e tini na nona.’ 25 Ia era kaya vua, ‘Turaga, sa tu mada ga vua e tini na mina!’— 26 ‘Au tukuna vei kemuni, o koya e tu vua na ka, ena soli vakalevu vua, ia o koya e sega vua na ka, ena kau laivi na ka mada ga e bau tu vua. 27 Kauti ira mai na kequ meca era sega ni taleitaka meu nodra tui qai vakamatei ira e mataqu.’”

E dua na mina vaKirisi e 340 na karamu na kena bibi (10.9 na onisi) ya e rauta ni 100 na drakema. Raica na iKuri B14.
Se “nona matanitu.”
Kir., “siliva.”
Kir., “noqu siliva.”





^ ***sjj sere 84 Mo Veiqaravi***


SERE 84

Mo Veiqaravi


(Maciu 9:37, 38)


	1. Jiova kila noda bula

Meda marau, da rawa ka.

Dolava levu na sala

Da qaravi koya kina.

(ITALETALE)

Solia nomu bula,

vua na Tamada.

Ke gadrevi tu na ligada,

Da kua ni suka.





	2. Gadrevi na cakacaka.

Kua ni tu suka mada ga.

Kilai nida kauai dina.

Da veivukei, da soli ka.

(ITALETALE)

Solia nomu bula,

vua na Tamada.

Ke gadrevi tu na ligada,

Da kua ni suka.





	3. E noda vanua mada ga,

Gadrevi na cakacaka.

Da vuli vosa tale ga

Vunau vei ira kece ga.

(ITALETALE)

Solia nomu bula,

vua na Tamada.

Ke gadrevi tu na ligada,

Da kua ni suka.









(Raica tale ga na Joni 4:35; Caka. 2:8; Roma 10:14.)





^ (Maciu 9:37, 38) E kaya vei ratou nona tisaipeli: “Io, e levu sara na ka me tamusuki, ia era le lailai na tamata cakacaka. 38 O koya gona, dou kerea na Turaga ni tatamusuki me tala mai eso tale na tamata cakacaka ina nona tatamusuki.”



^ (Joni 4:35) Vakacava, dou sega ni tukuna ni se vo e va na vula me gauna ni tatamusuki? Raica! Au tukuna vei kemudou: Dou tacake mo dou raica na were, ni sa matua vinaka tu me tamusuki.



^ (Caka. 2:8) Eda qai rogoca tu vakacava na noda dui vosanisucu?



^ (Roma 10:14) Ia era na masuti koya vakacava ke ra sega ni vakabauti koya? Era na vakabauti koya vakacava ke ra sega ni rogoca? Era na rogoca vakacava ke sega ni dua e vunautaka vei ira?









^ ***jy t. 232 para. 2-4 iVakatautauvata ni Mina***


E kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai.” (Luke 19:12) E sega ni ilakolako lekaleka qori. O koya e tukuni ena vosa vakatautauvata ni “sucu turaga” qai lako ina dua na “vanua yawa” e vakaibalebaletaki vei Jisu, a lako i lomalagi me lai solia vua o Tamana nona itutu vakatui.

E vakamacalataki ena vosa vakatautauvata ni bera ni biubiu o koya e “sucu turaga,” e kaciva e tini nona tamata qai solia yadua vei ratou e dua na mina, qai kaya: “Dou lai cakacakataka me yacova niu lesu mai.” (Luke 19:13) Na mina e ilavo siliva vakamareqeti. Dua na mina e tautauvata kei na isau ni dua na dauteitei ena tolu vakacaca na vula.

De dua ratou sa kila tiko na tisaipeli ni ratou vaka na tini na tamata ena vosa vakatautauvata ni a vakatokai ratou ena dua na gauna o Jisu me ratou tamata cakacaka ni tatamusuki. (Maciu 9:35-38) E sega ni tukuna o Jisu me ratou tamusuka qai kumuna mai na covuata. Ia era na kumuni ena tatamusuki eso tale na tisaipeli era rawa tale ga ni lewe ni Matanitu ni Kalou. Eratou solia na tisaipeli na nodratou gauna, igu, kei na iyau mera vukei tale kina e levu na itaukei ni Matanitu.





^ para. 2 (Luke 19:12) E mani kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai.



^ para. 3 (Luke 19:13) E kaciva e tini nona tamata qai solia vei ratou e tini na mina,* e tukuna vei ratou, ‘Dou lai cakacakataka me yacova niu lesu mai.’

E dua na mina vaKirisi e 340 na karamu na kena bibi (10.9 na onisi) ya e rauta ni 100 na drakema. Raica na iKuri B14.


^ para. 4 (Maciu 9:35-38) E sikova o Jisu na koro lelevu kece kei na koro lalai kece, e veivakavulici ena nodra valenilotu, e vunautaka na itukutuku vinaka ni Matanitu ni Kalou, qai vakabula na veimataqali tauvimate kei na malumalumu kece. 36 Ni raici ira na ilala levu, e lomani ira nira suivotu qai biu wale tu me vaka na sipi e sega na kena ivakatawa. 37 E kaya vei ratou nona tisaipeli: “Io, e levu sara na ka me tamusuki, ia era le lailai na tamata cakacaka. 38 O koya gona, dou kerea na Turaga ni tatamusuki me tala mai eso tale na tamata cakacaka ina nona tatamusuki.”









^ ***jy t. 232 para. 7 iVakatautauvata ni Mina***


Me vakataki ratou ga na tamata cakacaka, ena marau o Jisu ke ratou solia na tisaipeli nodratou gauna, igu, kei na iyau me ratou vukei ira tale kina e levu mera tisaipeli. Ena vakalougatataka tale ga nodratou gugumatua. E duidui kece na kedratou ituvaki kei na nodratou rawaka na tisaipeli i Jisu. Ia ni sa soli vei Jisu “nona itutu vakatui,” ena raica nodratou yalodina ni vukei ira eso tale mera tisaipeli qai vakalougatataki ratou kina.​—Maciu 28:19, 20.





^ para. 7 (Maciu 28:19, 20) O koya gona, ni lako moni vakavulici ira na lewe ni veivanua kece ga mera tisaipeli, ni papitaisotaki ira ena yaca i Tamada kei na Luvena kei na yalo tabu, 20 vakavulici ira mera muria na ka kece au vakarota vei kemuni. Raica, au tiko vata kei kemuni ena veisiga kece me yacova na ivakataotioti ni veika vakavuravura.”*

Se “dua na itabagauna.” Raica na iVakamacala ni Vosa.








^ ***jy t. 233 para. 1 iVakatautauvata ni Mina***


E kalouca na tamata qori ni sega ni cakacaka me vakalevutaki kina na iyau ni matanitu ni nona turaga. Eratou nanamaki tu na yapositolo ina veiliutaki i Jisu ena Matanitu ni Kalou. Eratou kila gona ena ka e tukuna o Jisu me baleta na iotioti ni tamata cakacaka ni ratou na sega ni lewe ni Matanitu qori ke ratou sega ni gugumatua.








^ ***mwbr18 Okosita t. 1-2 iDusidusi ni iVola ni Soqoni ni Bula vaKarisito kei na Cakacaka Vakaitalatala***

viribaiti . . . ena bai momoto: Se “bainivalu.” Na vosa vaKirisi khaʹrax e basika duadua ga ena tikina qo ena iVolatabu vaKirisi vaKarisito. E vakamacalataki me “tolonikau momoto se duru me baitaki kina e dua na vanua; kau” kei na “iyaragi ni mataivalu e caka ena kau; bainivalu.” E vakayacori dina na vosa i Jisu ena yabaki 70 G.V. nira vakaduria na kai Roma ena veiliutaki i Titus na bainivalu me wavokiti Jerusalemi. E tolu na inaki nei Titus, mera kua ni dro na Jiu, mera soro, mera walokai me rawa nira vakamalumalumu. Era musulaka na sotia ni Roma na veikau me rawa ni viri kina na bai momoto wavokiti Jerusalemi.






^ ***mwbr18 Okosita t. 2 iDusidusi ni iVola ni Soqoni ni Bula vaKarisito kei na Cakacaka Vakaitalatala***

vei koya era se bula tu ga: Se “mai na nona rai era se bula tu ga.” E tukuni ena iVolatabu ni o ira na bula tiko, ia era yawaka na Kalou, mai na nona rai era sa mate tu. (Efe 2:1; 1Tm 5:6) E vaka kina o ira na tamata vakadonui ni Kalou era sa mate, era se bula tiko ga mai na rai i Jiova, ni na yaco dina na nona inaki me vakaturi ira.—Rom 4:16, 17.



^ (Efeso 2:1) Kena ikuri, e vakabulai kemuni na Kalou, e dina ni oni a mate tu ena nomuni cala kei na nomuni ivalavala ca,



^ (1 Tim. 5:6) Ia o koya e dau vakaceguya ga na nona gagadre ca vakayago e sa okati me mate, e dina ni se bula tiko.



^ (Roma 4:16, 17) A yalataki vei Eparama me itaukei ena vuku ni nona vakabauta. O koya gona, na cavuti ni vosa ni yalayala qo e ivakaraitaki tale ga ni loloma soli wale ni Kalou. Ni vosa ni yalayala qo e vu mai na vakabauta qai vakadeitaki vei ira kece na nona kawa, sega ni o ira ga era muria na Lawa, vei ira tale ga era vakatotomuri Eparama ena nona vakabauta, e tamada kece o koya. 17 (Me vaka e volai: “Au sa lesi iko mo tamadra na veimatanitu.”) A vakadeitaki na vosa ni yalayala qo ena mata ni Kalou e vakabauta o koya. Na Kalou e vakabulai ira na mate, e cavuta na ka era sega ni tu me vaka ga era tu dina.









^ ***w14 8/15 t. 29-30 Taro Na Dauwiliwili***


TARO NA DAUWILIWILI



E tukuna o Jisu vei ira na Setoki ni o ira na vakaturi “era na sega ni vakawati.” (Luke 20:34-36) Vakacava e dusi ira tiko na vakaturi e vuravura o Jisu?

 Era na rairai vinakata mera duavata tale kei watidra e vakaturi ena vuravura vou. E tukuna e dua na turaga sa dawai: “Keirau sega ni vinakata kei watiqu me tagutuvi na neirau vakawati. Keirau vinakata ga me keirau duavata vakaveiwatini ena sokalou me tawamudu. E sega vakadua ni yali vei au na rai qori.” Vakacava e tiko na vuna vinaka meda nuitaka kina nira na vakawati tale o ira na vakaturi? Eda sega ni rawa ni vakadeitaka na kena isau.

Sa vakayabaki na kena vakamacalataki tiko ena noda ivola, ni ka e tukuna o Jisu me baleta na veivakaturi kei na vakawati e rairai dusia tiko na veivakaturi ena vuravura vou kei ira na vakaturi era na sega ni vakawati.* (Maciu 22:29, 30; Mari. 12:24, 25; Luke 20:34-36) Eda sega ni rawa ni vakadeitaka sara qori, ia vakacava e dusia tale tiko ga na vosa i Jisu na veivakaturi i lomalagi? Meda dikeva mada qo na ka e tukuna.

Vakasamataka mada qo. (Wilika Luke 20:27-33.) O ira na Setoki era sega ni vakabauta na veivakaturi, era saga mera coriti Jisu ena nodra taroga na veika me baleta na veivakaturi kei na vakawati vakaveiwekani.* E tukuna vei ira o Jisu: “Era vakawati na tamata ni vuravura qo, ia o ira era vakadonui mera bula ena gauna se bera mai kei na vakaturi mai na mate, era na sega sara ni vakawati. Era na sega mada ga ni mate tale nira na vakataki ira na agilosi. Ena nodra vakaturi tale ga era sa na luve ni Kalou.”—Luke 20:34-36.

Na cava e tukuni kina ena noda mekesini ni rairai dusia tiko o Jisu na veivakaturi e vuravura? E yavutaki tiko qori ena rua na vakasama bibi. Kena imatai, e kilai mai na ka eratou tukuna na Setoki ni ratou vakaibalebaletaka tiko na veivakaturi e vuravura, eratou nanuma ni isaunitaro i Jisu ena duavata kei na nodratou rai. Kena ikarua, na ka e qai sauma o Jisu e dusi ratou na peteriaki o Eparama, Aisake, kei Jekope—nira na vakaturi kece mera bula e vuravura.—Luke 20:37, 38.

Ia e rawa ni vakaibalebaletaka tale ga o Jisu na veivakaturi e lomalagi. Eda na kila vakacava qori? Meda dikeva mada e rua na matavosa qo.

‘O ira na vakadonui mera bula era na vakaturi mai na mate.’ O ira na lumuti yalodina e ‘ganita me soli vei ira na matanitu ni Kalou.’ (2 Ces. 1:5, 11) Era okati mera yalododonu ena vuku ni soro i Jisu, era na sega ni mate me vakataki ira na ivalavala ca. (Roma 5:1, 18; 8:1) O ira qo era vakatokai mera “marau era yalosavasava” qai ganiti ira mera vakaturi e lomalagi. (Vkta. 20:5, 6) Ia era na vakaturi tale ga e vuravura o ira na “sega ni yalododonu.” (Caka. 24:15) Vakacava e ‘ganiti’ ira tale ga qori mera vakaturi?

“Era na sega mada ga ni mate tale.” E sega ni tukuna o Jisu: “Era na sega tale ni mate.” E tukuna ga: “Era na sega mada ga ni mate tale.” Eso tale na ivakadewa era biuta “sega ni rawai tale vei mate” se “e sega ni kaukaua vei ira o mate.” O ira na lumuti era vakacavara ena yalodina na nodra bula e vuravura era vakaturi i lomalagi ra qai sega mada ga ni mate tale. (1 Kor. 15:53, 54) Sa na sega tale na kaukaua i mate vei ira na vakaturi i lomalagi.*

Nida vakasamataka na veika e tukuna o Jisu, na cava eda taura rawa? Na nona tukuna me baleta na vakawati kei na veivakaturi e rawa ni dusia tiko na veivakaturi e lomalagi. Ke dina qori, e levu na ka eda rawa ni kila me baleti ira na vakaturi mera bula i lomalagi: Era sega ni vakawati, era na sega ni mate, eda rawa ni kaya tale ga nira vaka na agilosi—na ka bula vakayalo era bula e lomalagi. Ia e basika kina e vica na lomatarotaro.

Kena imatai, na cava na vuna e vakaibalebaletaka kina o Jisu na veivakaturi e lomalagi ni sauma nodra taro na Setoki, me vaka nira vakasamataka tiko na veivakaturi e vuravura? Eso na gauna e sega ni dau sauma vakadodonu o Jisu nodra taro na dau veibeitaki. Kena ivakaraitaki, nira vakaroti koya na Jiu me cakamana, e tukuna vei ira: “Ni talaraka na valenisoro qo, au na qai tara tale ena tolu na siga.” E kila vinaka tu o Jisu nira vakasamataka tiko na valenisoro vakayago, “ia ni cavuta na valenisoro a vakaibalebaletaka tiko na yagona.” (Joni 2:18-21) De dua a sega ni vinakati vei Jisu me sauma nodra taro na Setoki dauveivakaisini, nira sega ni vakabauta na veivakaturi se na nodra bula dina tiko na agilosi. (Vkai. 23:9; Maciu 7:6; Caka. 23:8) Ia a rairai via vakaraitaka vei ira na ka dina me baleta na veivakaturi e lomalagi, ni na yaga vei ira nona tisaipeli yalodina, nira na rawata na icovi qori ena dua na gauna e muri.

Kena ikarua, na cava e tinia kina nona vosa o Jisu ena nona cavuti ratou o Eparama, Aisake, kei Jekope eratou na vakaturi me ratou bula e vuravura? (Wilika Maciu 22:31, 32.) Meda nanuma tiko ni a cavuta taumada o Jisu na ka e baleti ratou na peteriaki ena veivosa qo: “Me baleta nodra vakaturi na mate.” Na ka e tukuni qori e rawa ni veisautaka na noda rai. Sa qai lavetaka mai o Jisu na ivola i Mosese era dau tukuna na Setoki nira muria. E vakayagataka o Jisu na vosa i Jiova vei Mosese ena vunikau e kama me vakadinadinataki kina na veivakaturi—e vuravura—ni nona inaki sara ga na Kalou.—Lako 3:1-6.

Kena ikatolu, ke dusi ira na vakaturi i lomalagi na vosa i Jisu me baleta na veivakaturi kei na vakawati, kena ibalebale beka oya nira na vakawati o ira na vakaturi e vuravura? E sega ni sauma vakadodonu na taro qori na Vosa ni Kalou. Ke tukuna tiko o Jisu na veivakaturi e lomalagi, kena ibalebale e sega ni matata se ra na vakawati ena vuravura vou o ira na vakaturi kina.

Ia ena gauna mada ga qo, eda kila ni tukuna na Vosa ni Kalou ni na tinia o mate na ivau ni vakawati. Me kua gona ni lomaleqataka e dua na dawai nona vakatulewataka me vakawati tale. Qori e nona vakatulewa sara ga, me kua ni vakalewai ena nona qara e dua tale na kena isa.—Roma 7:2, 3; 1 Kor. 7:39.

Eda kila ni levu na taro eda na via taroga me baleta na bula ena vuravura vou. Ia meda kua ni lai vaqaqa sara na isau ni taro kece qori, meda waraka ga. Qo ga na ka eda rawa ni vakadeitaka: Era na marau o ira na talairawarawa, ni o Jiova ena vakaceguya na lomadra kei na ka era vinakata ena sala vinaka duadua.—Same 145:16.



^ para. 4 Raica na Watchtower, 1 June, 1987, tabana e 30-31.


^ para. 5 Ena gauna vakaivolatabu, ni dua na turaga e mate qai sega na luvena, e kena ivakarau me vakawatitaka na nona yada o tacina se tuakana me rawa ni bula tiko ga kina na nona kawa.—Vkte. 38:8; Vkru. 25:5, 6.


^ para. 9 O ira na vakaturi e vuravura era na rawata na bula tawamudu, ia era na sega ni vakaturi ena yago tawamate rawa. Vulica na kedrau duidui na yago tawamate rawa kei na bula tawamudu, ena Watchtower, 1 Epereli, 1984, tabana e 30-31






^ (Luke 20:34-36) E kaya vei ira o Jisu: “Era vakawati na gone ni vuravura qo,* era soli tale ga yani mera vakawati, 35 ia o ira na vakadonui mera bula ena gauna se bera mai kei ira na vakaturi mai na mate, era na sega sara ni vakawati se soli mera vakawati. 36 Era na sega mada ga ni mate tale nira na vakataki ira na agilosi. Era sa na luve ni Kalou tale ga nira vakaturi.

Se “ni itabagauna qo.”


^ (Maciu 22:29, 30) E sauma vei ira o Jisu: “E cala na nomuni rai, oni sega ni kila na iVolatabu se na kaukaua ni Kalou, 30 ni yaco na veivakaturi, era na sega ni vakawati na tamata, era na sega tale ga ni soli mera vakawati na yalewa, era na vakataki ira ga na agilosi mai lomalagi.



^ (Mari. 12:24, 25) E kaya vei ira o Jisu: “Vakacava, e sega ni vu ni nomuni rai cala na nomuni sega ni kila na iVolatabu se na kaukaua ni Kalou? 25 Nira vakaturi mai na mate, era na sega ni vakawati na tagane, era na sega tale ga ni soli na yalewa mera vakawati, era na vakataki ira ga na agilosi mai lomalagi.



^ (Luke 20:34-36) E kaya vei ira o Jisu: “Era vakawati na gone ni vuravura qo,* era soli tale ga yani mera vakawati, 35 ia o ira na vakadonui mera bula ena gauna se bera mai kei ira na vakaturi mai na mate, era na sega sara ni vakawati se soli mera vakawati. 36 Era na sega mada ga ni mate tale nira na vakataki ira na agilosi. Era sa na luve ni Kalou tale ga nira vakaturi.

Se “ni itabagauna qo.”


^ (Luke 20:27-33) Era lako yani mera tarogi koya eso na Setoki, o ira na sega ni vakabauta na veivakaturi: 28 “Qasenivuli, a vola o Mosese, ‘Ke mate e dua na tagane vakawati qai sega na luvena, me vakawati o tacina kei na nona yada me vakawa kina o tuakana.’ 29 Ia eratou le vitu na veitacini tagane. E vakawati na kena imatai qai mate, e sega na luvena. 30 O kena ikarua, 31 kei na kena ikatolu e tauri koya tale ga me watina. Lai yaco sara vua na kena ikavitu: eratou mate kece ratou qai sega ni vakaluveni. 32 E qai mate sara e muri o yalewa. 33 Ena gauna ni veivakaturi, o cei vei ratou qo ena watina? Ni ratou vakawatitaki koya kece na le vitu.”



^ (Luke 20:34-36) E kaya vei ira o Jisu: “Era vakawati na gone ni vuravura qo,* era soli tale ga yani mera vakawati, 35 ia o ira na vakadonui mera bula ena gauna se bera mai kei ira na vakaturi mai na mate, era na sega sara ni vakawati se soli mera vakawati. 36 Era na sega mada ga ni mate tale nira na vakataki ira na agilosi. Era sa na luve ni Kalou tale ga nira vakaturi.

Se “ni itabagauna qo.”


^ (Luke 20:37, 38) Era na vakaturi na mate me vaka a vakaraitaka o Mosese ena itukutuku ni kau vakavotona, ni a vakatokai Jiova* me ‘Kalou i Eparama, na Kalou i Aisake, kei na Kalou i Jekope.’ 38 E sega ni nodra Kalou na mate o koya, e nodra Kalou ga na bula, baleta vei koya* era se bula tu ga.”

Raica na iKuri A5.
Se “mai na nona rai.”


^ (2 Ces. 1:5) Qo e vakadinadinataka ni dau lewadodonu na Kalou, e ganiti kemuni kina na Matanitu ni Kalou, o koya oni vakararawataki tiko kina.



^ (2 Ces. 1:11) Oya na vuna keitou na dau masulaki kemuni me raica na noda Kalou ni ganiti kemuni na nomuni kacivi, me vakayagataka nona kaukaua me vakaotia tale ga na ka vinaka kece e vinakata, kei na cakacaka kece ni vakabauta.



^ (Roma 5:1) Ia qo nida sa okati meda yalododonu ena vuku ni vakabauta, meda saga sara meda veiyaloni tiko ga kei na Kalou ena vuku ni noda Turaga o Jisu Karisito.



^ (Roma 5:18) O koya gona, e cudruvi na mataqali tamata kece ena vuku ni dua ga na cala, ena dua tale ga na ivalavala dodonu e vakadonui kina me bula na mataqali tamata kece.



^ (Roma 8:1) O ira gona era duavata kei Karisito Jisu era na sega ni totogitaki.



^ (Vkta. 20:5, 6) (O ira na vo ni mate era sega ni bula tale me cava mada na 1,000 na yabaki.) Qo na imatai ni veivakaturi. 6 Era marau, era yalosavasava o ira na wili ena imatai ni veivakaturi, ena sega ni kaukaua vei ira na ikarua ni mate, ia era na bete ni Kalou kei Karisito, era na veiliutaki vakatui vata kei koya me 1,000 na yabaki.



^ (Caka. 24:15) Au nuitaka na Kalou me vaka era nuitaka tale ga o ira qo, nira na vakaturi mai na yalododonu kei ira na sega ni yalododonu.



^ (1 Kor. 15:53, 54) Na ka e vuca qo e sa na tawavuca, na ka e mate qo e sa na tawamate. 54 Ia ni sa na vuki na ka vuca qo me tawavuca, me vuki tale ga na ka mate qo me tawamate, sa na qai dina na ka e volai: “Sa na tilomi vakadua o mate.”



^ (Joni 2:18-21) Era kaya vua na Jiu: “Na ivakatakilakila cava o na vakaraitaka vei keimami me tokona na ka o cakava?” 19 E sauma vei ira o Jisu: “Ni talaraka na valenisoro qo, au na qai tara tale ena tolu na siga.” 20 Era qai kaya na Jiu: “E 46 na yabaki na tara tiko ni valenisoro qo, o na rawa ni tara me tolu ga na siga?” 21 Ia ni cavuta na valenisoro a vakaibalebaletaka tiko na yagona.



^ (Vkai. 23:9) Mo kua ni vosa e daligana na tamata yalowai, Ni na beca na nomu vosa vuku.



^ (Maciu 7:6) “Dou kua ni solia na ka tabu vei ira na koli, se kolotaka na nomudou mataniciva e matadra na vuaka, de ra buturaka ra qai vuki tale mai mera basuraki kemudou.



^ (Caka. 23:8) Era kaya na Setoki ni sega na veivakaturi, e sega na agilosi, kei na kabula vakayalo tale eso, ia ya na ka era vakabauta dei na Farisi.



^ (Maciu 22:31, 32) Vakacava, oni sega ni wilika na ka e tukuna vei kemuni na Kalou me baleta nodra vakaturi na mate, ni kaya: 32 ‘O yau na Kalou i Eparama, na Kalou i Aisake, kei na Kalou i Jekope’? E sega ni nodra Kalou na mate o koya, e nodra Kalou ga na bula.”



^ (Lako 3:1-6) O Mosese e qai ivakatawanisipi nei Jecoro na vugona, na bete ni Mitiani. Ni kauta tiko na qelenisipi ina ra ni vanua talasiga, e yaco sara i Orepi na ulunivanua ni Kalou dina. 2 E qai rairai vua na agilosi i Jiova ena yameyame ni buka e loma ni dua na kau vakavotona. Ni rai tiko yani, e raica ni caudre tiko na kau vakavotona, ia e sega ni yavu na vunikau. 3 E kaya o Mosese: “Au na lako meu lai raica na ka duatani qo, meu raica mada se cava e sega ni kama yavu kina na kau vakavotona.” 4 Ni raica o Jiova ni lako yani me vakaraica, e kacivi koya sara mai na loma ni kau vakavotona qai kaya: “Mosese! Mosese!” e sauma o koya: “O yau saka qo.” 5 E qai kaya: “Kua ni toso voleka mai. Luvata mai yavamu nomu ivava, baleta na vanua o butuka tu e qele tabu.” 6 E kaya tale o koya: “O yau na Kalou i tamamu, na Kalou i Eparama, na Kalou i Aisake, kei na Kalou i Jekope.” E qai vunia na matana o Mosese, ni rere me raica na Kalou dina.



^ (Roma 7:2, 3) Kena ivakaraitaki, e vauci na yalewa vakawati ena lawa i watina ni se bula o watina, ia ni mate o watina, sa na sereki o yalewa mai na lawa i watina. 3 O koya gona, ni se bula tiko o tagane, ena wili o yalewa me veibutakoci ke vakawati kei na dua tale na tagane. Ia ke mate o tagane, sa na galala o yalewa mai na lawa i watina, ena sega ni wili me veibutakoci ke vakawati tale.



^ (1 Kor. 7:39) E vauci tu vei watina na yalewa vakawati ena gauna kece e bula tiko kina o tagane. Ia ke sa mani moce o tagane, oya ni sa mate, sa galala o yalewa me vakawati kei koya ga e vinakata, me vakawati ga ena Turaga.



^ (Sm. 145:16) Oni dedeka na ligamuni Qai vakaceguya na veika era gadreva na kabula kece.



^ (Vkte. 38:8) Ena ka e yaco oya, e kaya kina o Juta vei Onani: “Mo veiyacovi mada kei na wati tuakamu, drau qai vakawati vakaveidakuni, me cadra mai kina na kawa i tuakamu.”



^ (Vkru. 25:5, 6) “Ke ra vakaitikotiko vata na veitacini tagane mani mate e dua vei ira qai sega na luvena tagane, na wati tagane e mate me kua ni vakawatitaka e dua e sega ni lewenivuvale oya. Me lako vua o nona daku, me tauri koya me watina qai vakayacora vua na itavi ni vakawati vakaveidakuni. 6 Na ulumatua ena vakasucuma mai o yalewa ena vakabula tiko na yaca i tacina sa mate, me kua ni kawaboko kina na yacana e Isireli.









^ ***sjj sere 83 ‘Vunau e Veivale’***


SERE 83

‘Vunau e Veivale’


(Cakacaka 20:20)


	1. E veivale, veikatuba,

Vunautaki Jiova.

E veikoro, nona sipi

Da vakani ira.

iRogo ni Matanitu,

A kaya o Jisu,

Era kacivaka kece,

Qase bau na gone.



	2. E veivale, da tukuna,

Na veivakabulai.

Bula e nodra wale ga

Ra masu vei Jiova.

Ra na doka vakacava

Nira tawakila?

Kusa i nodra katuba,

Mera kilai Jiova.



	3. Veivale da kacivaka

Nona Matanitu.

Ke ra ciqoma se sega,

Oqori qai nodra.

Da sa kacivaka rawa,

Yaca tabu i Jiova.

Meda vunau e veivale,

Sipi ra tu kina.







(Raica tale ga na Caka. 2:21; Roma 10:14.)





^ (Caka. 20:20) Au sega ni vunia vei kemuni e dua na ka ena yaga vei kemuni, se meu sega ni vakavulici kemuni e matanalevu kei na cakacaka vakavunau e veivale.



^ (Caka. 2:21) Era na bula o ira kece era masuta na yaca i Jiova.”’*

Raica na iKuri A5.


^ (Roma 10:14) Ia era na masuti koya vakacava ke ra sega ni vakabauti koya? Era na vakabauti koya vakacava ke ra sega ni rogoca? Era na rogoca vakacava ke sega ni dua e vunautaka vei ira?









^ ***jy t. 80-t. 81 para. 7 Vakayacori na Parofisai i Aisea***


WASE 33

Vakayacori na Parofisai i Aisea


MACIU 12:15-21 MARIKA 3:7-12

	           DRIGITI JISU NA ILALA LEVU



	           VAKAYACORI VUA NA PAROFISAI I AISEA








E rogoca o Jisu nira via vakamatei koya na Farisi kei na ito i Eroti, e mani gole kei ratou na nona tisaipeli ina Wasa o Kalili. Era tabili yani vua e dua na ilala levu mai na veivanua​—mai Kalili, na veikoro ena baravi e Taia kei Saitoni, na tokalau ni Uciwai na Joritani, Jerusalemi, kei ira na gole vakayawa mai Itumia ena ceva. E vakabulai ira e levu o Jisu, era mani veidrigidrigi yani o ira kece e tauvi ira na mate lelevu. Era sega tale ni waraka me tarai ira, era sa via tarai koya ga.​—Marika 3:9, 10.

E tukuna o Jisu vei ratou na nona tisaipeli me ratou vakarautaka vua e dua na waqa nira sa rui le levu na lewenivanua. E via vodo ena waqa me toso vakalailai yani i wai, mera kua ni drigiti koya kina na ilala levu. E rawa ni veivakavulici mai waqa se toso ina dua tale na yasa ni baravi me vukei ira e levu tale.

E kila na tisaipeli o Maciu ni cakacaka i Jisu e vakayacori kina “na ka e tukuna na parofita o Aisea.” (Maciu 12:17) Na parofisai cava e vakayacori e keri vei Jisu?

“Raica! Na noqu dauveiqaravi au digitaka, au dau lomana, au vakadonuya! Au na solia vua na yaloqu, ena vakamatatataka na lewadodonu ina veimatanitu. Ena sega ni veileti se me vosa tu i cake me rogoci na domona ena gaunisala levu. Ena sega ni musuka na gasau sa voleka ni ramusu, ena sega tale ga ni bokoca na vauvau ni cina e kubou wale ga, me yacova ni sa vakatauca na lewadodonu. Era na vakanuinui dina ina yacana na veimatanitu.”​—Maciu 12:18-21; Aisea 42:1-4.

Na Kalou e lomani Jisu, e vakadonui koya tale ga. E vakamatatataka o Jisu na cava na lewadodonu dina, sa vakabuawataki tu ena ivakavuvuli lasu vakalotu. Nira vakatanitaka na Farisi na lawa ni Kalou me salavata ga kei na lomadra, era sega mada ga ni vukea kina e dua e tauvimate ena Siga ni Vakacecegu! E vakatotomuria o Jisu na lewadodonu ni Kalou qai sobuti koya na yalona tabu, e vakacegui ira kina na lewenivanua mai na ivakavuvuli tawadodonu e veivakaocai. Era via vakamatei Jisu na iliuliu ni lotu ena ka e cakava qori. Sa vakaloloma dina!

Ni tukuni “ena sega ni veileti se me vosa tu i cake me rogoci na domona ena gaunisala levu,” cava kena ibalebale? Ni veivakabulai o Jisu, e dau vakaroti ira na lewenivanua kei na timoni mera kua ni “vakatakilai koya.” (Marika 3:12) E sega ni vinakata mera kilai koya na lewenivanua ni lai kacivaki tu e gaunisala levu na kena irogorogo se na itukutuku lasu era vakatetea eso.

E veivakacegui tale ga na itukutuku i Jisu vei ira era vaka tu na gasau sa voleka ni ramusu. Era vaka na vauvau ni cina e kubou wale ga. Ena sega ni musuka o Jisu na gasau sa voleka ni ramusu se bokoca na vauvau ni cina e kubou wale ga. Ia e vukei ira vakamaqosa, vakayalololoma tale ga na yalomalua. O Jisu duadua ga era rawa ni vakanuinui kina na veimatanitu!



	            Na sala cava e sega ni veileti kina o Jisu se vosa tu i cake ena gaunisala levu ni vakamatatataka na lewadodonu?



	            O cei e vaka na gasau sa voleka ni ramusu kei na vauvau ni cina e kubou wale ga? E vukei ira vakacava o Jisu?











^ (Maciu 12:15-21) Ni kila o Jisu na ka era bosea, e mani biuta na vanua ya. Era lewe levu tale ga era muri koya, e vakabulai ira kece, 16 ia e qai vakaroti ira matua mera kua ni tukuni koya, 17 me vakayacori kina na ka e tukuna na parofita o Aisea: 18 “Raica! Na noqu dauveiqaravi au digitaka, au dau lomana, au vakadonuya! Au na solia vua na yaloqu, ena vakamatatataka na lewadodonu ina veimatanitu. 19 Ena sega ni veileti se me vosa tu i cake me rogoci na domona ena gaunisala levu. 20 Ena sega ni musuka na gasau sa voleka ni ramusu, ena sega tale ga ni bokoca na vauvau ni cina e kubou wale ga, me yacova ni sa vakatauca na lewadodonu. 21 Era na vakanuinui dina ina yacana na veimatanitu.”



^ (Mari. 3:7-12) Ia eratou lako vakatikitiki ina baravi o Jisu kei ratou na nona tisaipeli, ra muri koya e dua na ilala levu mai Kalili kei Jutia. 8 Era gole tale ga yani vei Jisu e dua na ilala levu mai Jerusalemi kei Itumia kei ira mai na tai ni Joritani, vaka kina o ira mai Taia kei Saitoni, nira rogoca na veika e cakava tiko. 9 E tukuna vei ratou na nona tisaipeli me ratou vakarautaka vua e dua na boto, mera kua kina ni drigiti koya na ilala levu ya. 10 Ni vakabulai ira e le levu, era veidrigidrigi yani o ira kece e tauvi ira na mate lelevu mera tarai koya. 11 Nira raici koya mada ga na yalo velavela, era na cuva vua ra qai kacivaka mai: “O iko na Luve ni Kalou.” 12 Ia e dau vakaroti ira matua mera kua ni vakatakilai koya.



^ para. 1 (Mari. 3:9, 10) E tukuna vei ratou na nona tisaipeli me ratou vakarautaka vua e dua na boto, mera kua kina ni drigiti koya na ilala levu ya. 10 Ni vakabulai ira e le levu, era veidrigidrigi yani o ira kece e tauvi ira na mate lelevu mera tarai koya.



^ para. 3 (Maciu 12:17) me vakayacori kina na ka e tukuna na parofita o Aisea:



^ para. 4 (Maciu 12:18-21) “Raica! Na noqu dauveiqaravi au digitaka, au dau lomana, au vakadonuya! Au na solia vua na yaloqu, ena vakamatatataka na lewadodonu ina veimatanitu. 19 Ena sega ni veileti se me vosa tu i cake me rogoci na domona ena gaunisala levu. 20 Ena sega ni musuka na gasau sa voleka ni ramusu, ena sega tale ga ni bokoca na vauvau ni cina e kubou wale ga, me yacova ni sa vakatauca na lewadodonu. 21 Era na vakanuinui dina ina yacana na veimatanitu.”



^ para. 4 (Aisea 42:1-4) Raica! Na noqu dauveiqaravi au tokona! Au digitaka, au vakadonuya! Au solia vua na yaloqu, Ena vakayacora na lewadodonu ina veimatanitu.  2 Ena sega ni kaikaila se tabalaka na domona, Ena sega ni rogo na domona e gaunisala.  3 Ena sega ni musuka na gasau sa dasila tu, Ena sega tale ga ni bokoca na vauvau ni cina e kubou wale ga. Ena kauta dina mai o koya na lewadodonu.  4 Ena sega ni malumalumu se oca me vakataudeitaka mada e vuravura na lewadodonu, Era na waraka tiko ga na nona lawa* na veiyanuyanu.

Se “ivakavuvuli.”


^ para. 6 (Mari. 3:12) Ia e dau vakaroti ira matua mera kua ni vakatakilai koya.









^ ***sjj sere 116 Na Totoka ni Veilomani***


SERE 116

Na Totoka ni Veilomani


(Efeso 4:32)


	1. Mami lagiti kemuni Jiova,

Na nomuni Vosa

Dusia nomuni vuku, kaukaua,

Oni dau yalololoma.



	2. Jisu sureti ira na cati

Biu na lomaleqa.

Nona ivua e rawarawa ga,

E veivakacegui dina.



	3. Tovo nei Jiova kei na Luvena,

Meda bulataka.

Da rawa ni dau yalololoma

Da na veiuqeti kina.







(Raica tale ga na Maika 6:8; Maciu 11:28-30; Kolo. 3:12; 1 Pita 2:3.)





^ (Efeso 4:32) Ia moni veilomani, ni veinanumi, ni yalorawarawa moni veivosoti me vaka na nona yalorawarawa na Kalou me vosoti kemuni ena vuku i Karisito.



^ (Maika 6:8) Sa tukuna oti vei iko, na tamata, na ka vinaka. Na cava tale e vinakata* vei iko o Jiova? Mo lewadodonu ga, mo mareqeta na yalodina,* Mo yalomalumalumu tale ga ni o lako vata kei na nomu Kalou!

Se “kerea.”
Se “mo yalovinaka, mo dina ena nomu loloma.” Ipe., “mo taleitaka na dei ni loloma.”


^ (Maciu 11:28-30) Ni lako mai vei au o kemuni kece oni oca, oni bikai voli ena icolacola bibi, au na vakacegui kemuni. 29 Ni mai cola na noqu ivua moni vuli vei au, niu yalomalumalumu, au yalomalua tale ga, oni na kunea kina na vakacegu. 30 E veivakacegui na noqu ivua, e mamada tale ga na noqu icolacola.”



^ (Kolo. 3:12) O koya gona, ni oni nona digitaki na Kalou, oni savasava qai lomani, moni vakaisulu ena yalo ni veikauaitaki dina, yalololoma, yalomalumalumu, yalomalua, kei na vosovoso.



^ (1 Pita 2:3) ni oni sa vakila na yalovinaka ni Turaga.















^ (Luke 19:1-20:47) E mani curu o Jisu i Jeriko e gole sara yani. 2 E tiko kina e dua na tagane vutuniyau na yacana o Sakiusa, na nodra iliuliu na daukumuni ivakacavacava. 3 Dua na ka nona via raici Jisu, kena seva nira le levu na tu e kea, e tamata lekaleka tale ga. 4 E cici sara i liu, lai kaba ena dua na vunilolo me raici Jisu, ni kila ni na muri yani va ya. 5 Ni yaco yani o Jisu e rai cake qai kaya vua: “Sakiusa, siro mai vakatotolo, au na tiko e nomu vale nikua.” 6 Sega ni bera nona siro mai, e marau vakalevu ni lai nona vulagi o Jisu. 7 Nira raica na ka e yaco qo, sa ra qai vosavosa: “Kemudou! E lai tiko ena vale ni tamata ivalavala ca.” 8 E tucake o Sakiusa qai kaya vua na Turaga: “Au na solia e veimama na noqu iyau vei ira na dravudravua, Turaga. Au na sauma lesu tale ga vakava na ka au taura vakatawadodonu.” 9 E qai kaya vua o Jisu: “Sa yaco na bula ena vale qo nikua, ni luvei Eparama tale ga o koya. 10 Ni lako mai na Luve ni tamata me vakasaqara na ka e yali, me vakabulai ira tale ga.” 11 Nira se vakarogoci koya tiko ga, ni sa volekati Jerusalemi tale ga yani, e qai tukuna vei ira e dua tale na vosa vakatautauvata, nira nanuma eso ni na basika vakasauri na Matanitu ni Kalou. 12 E mani kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai. 13 E kaciva e tini nona tamata qai solia vei ratou e tini na mina,* e tukuna vei ratou, ‘Dou lai cakacakataka me yacova niu lesu mai.’ 14 Ia era cati koya nona lewenikoro, ra qai tala eso na mata mera muri koya mera lai kaya vua, ‘Keimami sega ni vinakata me neimami tui na tagane qo.’ 15 “Ni lesu mai ena nona vakadeitaka oti na nona itutu vakatui,* e qai vakarota me ratou lako yani vua na nona tamata a solia vei ratou na ilavo* me kila na ka eratou sa bau rawata mai na nodratou cakacaka vakabisinisi. 16 E mani lako yani na kena imatai, e kaya, ‘Turaga, au sa rawata tale e tini na mina ena kena oni solia vei au.’ 17 E tukuna vua, ‘Vinaka vakalevu. O iko na tamata vinaka! Ni o dina ena ka lailai sara, mo lewa e tini na koro.’ 18 E lako tale ga yani na kena ikarua, e kaya, ‘Turaga, au sa rawata tale e lima na mina ena kena oni solia vei au.’ 19 E tukuna vua, ‘O iko tale ga mo lewa e lima na koro.’ 20 Ia e lako yani e dua tale, e kaya, ‘Turaga, qo na nomuni mina, au a ologa toka ga ena dua na tikinisulu. 21 Au rerevaki kemuni ni oni turaga voravora, oni dau taura na ka e sega ni nomuni, oni tamusuka tale ga na ka oni sega ni tea.’ 22 E kaya vua, ‘O iko na tamata ca, au na lewai iko ena ka o tukuna. O kila niu tamata voravora, au taura na ka e sega ni noqu, au tamusuka tale ga na ka au sega ni tea. 23 Na cava ga o sega ni biuta kina ena baqe na noqu ilavo?* Meu qai taura na kena tubu niu lesu mai.’ 24 “E qai kaya vei ira na tucake tu e kea, ‘Kauta tani vua na mina, solia vei koya e tini na nona.’ 25 Ia era kaya vua, ‘Turaga, sa tu mada ga vua e tini na mina!’— 26 ‘Au tukuna vei kemuni, o koya e tu vua na ka, ena soli vakalevu vua, ia o koya e sega vua na ka, ena kau laivi na ka mada ga e bau tu vua. 27 Kauti ira mai na kequ meca era sega ni taleitaka meu nodra tui qai vakamatei ira e mataqu.’” 28 Ni cavuta oti na ka kece ya, sa liu sara o Jisu ena ilakolako cake i Jerusalemi. 29 Ni volekati Pecifaki kei Pecani ena ulunivanua e vakatokai na Ulunivanua ni Veiolive, e qai tala e rua na tisaipeli, 30 e kaya: “Drau lako ina koro e tu mai ya, ni drau curu yani drau na raica e dua na luve ni asa ni vesu tu kina, e se sega ni vodoki vakadua. Drau sereka, drau kauta mai ke. 31 Ke dua e tarogi kemudrau, ‘Na cava drau sereka kina?’ Drau kaya vua, ‘E vinakata na Turaga.’” 32 Rau mani lako yani na rua, rau raica na ka sara ga a tukuni vei rau. 33 Ia ni rau sereka tiko na luve ni asa, era qai kaya vei rau na kena itaukei: “Na cava drau sereka kina na luve ni asa qori?” 34 Erau kaya: “E vinakata na Turaga.” 35 Rau mani kauta vei Jisu, rau qai tevuka e daku ni asa na nodrau isulu e sau, mani dabe sara kina o Jisu. 36 Ni vodo tiko yani, era qai tevuka e gaunisala na nodra isulu e sau. 37 Ni volekata yani na sala e lako sobu mai na Ulunivanua ni Veiolive, era sa qai tabalaka na domodra ena levu ni nodra marau na tisaipeli kece, mera vakacaucautaka na Kalou ena vuku ni cakacaka veivakurabuitaki era sa raica. 38 Era kaya: “E kalougata na Tui e lako mai ena yaca i Jiova!* Me yaco na vakacegu mai lomalagi kei na lagilagi ena veivanua cecere!” 39 Era qai kaya mai eso na Farisi ena kedra maliwa na tu e kea: “Qasenivuli, bau vosa mada vei ira nomu tisaipeli.” 40 E kaya vei ira: “Au tukuna vei kemuni, ke ra galu qo, era na vosa na vatu.” 41 Ni voleka yani, e tagi ni raica na koro, 42 e kaya: “Ke o kila mada ga ena gauna qo na ka ena kauta mai na vakacegu—ia qo era sa vunitaki mai matamu. 43 Ena yaco na siga era na viribaiti iko na kemu meca ena bai momoto. Era na tagavi iko, era na viribaiti iko mai na veiyasana kece. 44 Era na botolaki iko kei ira na luvemu ina qele, ena sega tale ni vo vei iko na vatu e veitaqai, ni o sega ni kauaitaka na gauna o dikevi kina.” 45 E curu ina valenisoro o Jisu qai vakasavi ira na veivoli tiko kina, 46 e kaya vei ira: “E volai, ‘Na noqu vale ena vale ni masu,’ ia dou sa vukica me nodra qara na daubutako.” 47 E veivakavulici tiko ga ena valenisoro e veisiga. Ia era saga na iliuliu ni bete, na vunivola, kei ira na turaga, mera vakamatei koya, 48 ia e sega ni yaco rawa na lomadra, nira sa kabiti koya voli ga na lewenivanua mera rogoci koya. 
20 Ena dua na siga ni veivakavulici tiko o Jisu ena valenisoro, ni tukuna tale tiko ga na itukutuku vinaka, era qai lako voleka yani vua na iliuliu ni bete, na vunivola, kei ira na qase. 2 Era kaya vua: “Tukuna mada vei keimami se lewa mai vei o cakava kina na veika qo? O cei e solia vei iko na lewa qori?” 3 E sauma vei ira: “Au na tarogi kemuni tale ga, moni tukuna sara mai vei au: 4 E vu mai vei na veipapitaisotaki i Joni? Mai lomalagi se vu vakatamata?” 5 Era sa qai veivosaki lo vakataki ira, era kaya: “Ke da tukuna, ‘Mai lomalagi,’ ena qai kaya, ‘Na cava ga oni sega ni vakabauti koya kina?’ 6 Ke da tukuna, ‘E vu vakatamata,’ era na qai virilaki keda ena vatu na lewenivanua, nira vakabauta kece tu ni parofita o Joni.” 7 Era mani kaya nira sega ni kila se vu mai vei. 8 E qai kaya vei ira o Jisu: “Au na sega tale ga ni tukuna vei kemuni se lewa mai vei au cakava kina na veika qo.” 9 E qai tukuna vei ira na vosa vakatautauvata qo: “E dua na turaga e tea e dua na loganivaini, e lisitaka vei ira eso na dauteitei, qai lako i vanuatani ena dua toka na gauna. 10 Ni sa vulaimatua, e qai tala e dua nona tamata cakacaka vei ira na dauteitei mera solia vua eso na vuana. Ia era mokulaki koya, ra qai vakatalai koya me lesu ligalala. 11 E tala e dua tale nona tamata cakacaka, ia era mokulaka, ra vakamadualaka,* ra qai vakatala me lesu ligalala. 12 E tala na kena ikatolu, era vakamavoataka tale ga ra qai cemuria. 13 E qai kaya na itaukei ni loganivaini, ‘Na cava meu cakava? Au na tala na luvequ tagane lomani, era na dokai koya.’ 14 Nira raici luvena o ira na dauteitei, era sa qai veivosaki, ra kaya, ‘O koya sara ga qo ena taukena na loganivaini. Tou vakamatei koya me nodatou na nona ivotavota.’ 15 Era mani kolotaki koya ina taudaku ni loganivaini ra qai vakamatea. Na cava gona ena cakava na itaukei ni loganivaini vei ira qo? 16 Ena mai vakamatei ira na dauteitei qo, qai solia na loganivaini vei ira eso tale.” Nira rogoca qo era kaya: “Me kua sara ni yaco qori!” 17 Ia e vakaraici ira o Jisu qai kaya: “Na cava ga na ibalebale ni tikinivolatabu qo, ‘Na vatu era a cata na matai e sa mai vakadei ni tutunivale’?* 18 O koya e lutu ena vatu qori ena vurumemea. Ia o koya e lutuki koya, ena dasila.” 19 Era sa qai saga na vunivola kei ira na iliuliu ni bete mera vesuki Jisu ena gauna vata ya, nira kila ni nona vosa vakatautauvata e baleti ira sara ga. Ia era rerevaki ira na lewenivanua. 20 Ni oti nodra vakadikevi koya voli, era sa qai sauma eso mera lai vakalecaleca, me nanumi nira tamata yalododonu, mera bacani Jisu me rawa ni tauca e dua na vosa mera soli koya kina ina matanitu kei na lewa ni kovana. 21 Era mani tarogi koya: “Qasenivuli, keimami kila ni dau dina na nomuni vosa kei na nomuni veivakavulici, oni sega ni dau veivakaduiduitaki, ia oni vakavuvulitaka ga na sala ni Kalou me salavata kei na ka dina: 22 E dodonu me keimami sauma vei Sisa na ivakacavacava se sega?” 23 Ia e siqema rawa nodra lawaki, mani kaya vei ira: 24 “Vakaraitaka mada mai e dua na dinari.* Na mata i cei kei na yaca i cei e volai kina?” Era kaya: “Nei Sisa.” 25 Mani kaya vei ira o Jisu: “Ni solia sara vei Sisa na ka e nei Sisa, vua na Kalou na ka e nona na Kalou.” 26 Era kurabui ena nona isaunitaro, ia era galu sara ga ni sega ni dua na vosa e tauca e matadra na lewenivanua mera beitaki koya kina. 27 Era lako yani mera tarogi koya eso na Setoki, o ira na sega ni vakabauta na veivakaturi: 28 “Qasenivuli, a vola o Mosese, ‘Ke mate e dua na tagane vakawati qai sega na luvena, me vakawati o tacina kei na nona yada me vakawa kina o tuakana.’ 29 Ia eratou le vitu na veitacini tagane. E vakawati na kena imatai qai mate, e sega na luvena. 30 O kena ikarua, 31 kei na kena ikatolu e tauri koya tale ga me watina. Lai yaco sara vua na kena ikavitu: eratou mate kece ratou qai sega ni vakaluveni. 32 E qai mate sara e muri o yalewa. 33 Ena gauna ni veivakaturi, o cei vei ratou qo ena watina? Ni ratou vakawatitaki koya kece na le vitu.” 34 E kaya vei ira o Jisu: “Era vakawati na gone ni vuravura qo,* era soli tale ga yani mera vakawati, 35 ia o ira na vakadonui mera bula ena gauna se bera mai kei ira na vakaturi mai na mate, era na sega sara ni vakawati se soli mera vakawati. 36 Era na sega mada ga ni mate tale nira na vakataki ira na agilosi. Era sa na luve ni Kalou tale ga nira vakaturi. 37 Era na vakaturi na mate me vaka a vakaraitaka o Mosese ena itukutuku ni kau vakavotona, ni a vakatokai Jiova* me ‘Kalou i Eparama, na Kalou i Aisake, kei na Kalou i Jekope.’ 38 E sega ni nodra Kalou na mate o koya, e nodra Kalou ga na bula, baleta vei koya* era se bula tu ga.” 39 Era mani kaya eso na vunivola: “Qasenivuli, e dina sara ga na ka oni kaya.” 40 Era sega ni qai doudou mera tarogi koya ena dua tale na ka. 41 Mani tarogi ira: “Era kaya tu vakacava ni luvei Tevita o Karisito? 42 Ni o Tevita mada ga e tukuna ena ivola na Same, ‘E kaya o Jiova* vua na noqu Turaga: “Dabe ena ligaqu imatau 43 meu vakamalumalumutaki ira mada na kemu meca mera itutu ni yavamu.”’ 44 O koya gona, e vakatokai koya o Tevita me nona Turaga, e qai luvena ga vakacava?” 45 Nira vakarorogo kece tiko na lewenivanua e qai kaya vei ratou na tisaipeli: 46 “Ni qarauni ira na vunivola nira dau via vakaraitaka wavoki nodra isulu balavu, era vinakata mera kidavaki ena vanua ni veivoli, mera dabe tale ga ena idabedabe e liu ena valenilotu kei na idabedabe dokai duadua ena gauna ni vakayakavi, 47 era kovea na nodra vale* na yada, ra qai masu vakarairai nira masu balabalavu. O ira qo ena bibi sara na kedra itotogi.”

E dua na mina vaKirisi e 340 na karamu na kena bibi (10.9 na onisi) ya e rauta ni 100 na drakema. Raica na iKuri B14.
Se “nona matanitu.”
Kir., “siliva.”
Kir., “noqu siliva.”
Raica na iKuri A5.
Se “beca.”
Kir., “na ulu ni tutunivale.”
Raica na iKuri B14.
Se “ni itabagauna qo.”
Raica na iKuri A5.
Se “mai na nona rai.”
Raica na iKuri A5.
Se “nodra iyau.”


^ (Luke 19:12-24) E mani kaya: “E vakarau lako ina dua na vanua yawa e dua e sucu turaga me lai vakadeitaka nona itutu vakatui, oti sa qai lesu mai. 13 E kaciva e tini nona tamata qai solia vei ratou e tini na mina,* e tukuna vei ratou, ‘Dou lai cakacakataka me yacova niu lesu mai.’ 14 Ia era cati koya nona lewenikoro, ra qai tala eso na mata mera muri koya mera lai kaya vua, ‘Keimami sega ni vinakata me neimami tui na tagane qo.’ 15 “Ni lesu mai ena nona vakadeitaka oti na nona itutu vakatui,* e qai vakarota me ratou lako yani vua na nona tamata a solia vei ratou na ilavo* me kila na ka eratou sa bau rawata mai na nodratou cakacaka vakabisinisi. 16 E mani lako yani na kena imatai, e kaya, ‘Turaga, au sa rawata tale e tini na mina ena kena oni solia vei au.’ 17 E tukuna vua, ‘Vinaka vakalevu. O iko na tamata vinaka! Ni o dina ena ka lailai sara, mo lewa e tini na koro.’ 18 E lako tale ga yani na kena ikarua, e kaya, ‘Turaga, au sa rawata tale e lima na mina ena kena oni solia vei au.’ 19 E tukuna vua, ‘O iko tale ga mo lewa e lima na koro.’ 20 Ia e lako yani e dua tale, e kaya, ‘Turaga, qo na nomuni mina, au a ologa toka ga ena dua na tikinisulu. 21 Au rerevaki kemuni ni oni turaga voravora, oni dau taura na ka e sega ni nomuni, oni tamusuka tale ga na ka oni sega ni tea.’ 22 E kaya vua, ‘O iko na tamata ca, au na lewai iko ena ka o tukuna. O kila niu tamata voravora, au taura na ka e sega ni noqu, au tamusuka tale ga na ka au sega ni tea. 23 Na cava ga o sega ni biuta kina ena baqe na noqu ilavo?* Meu qai taura na kena tubu niu lesu mai.’ 24 “E qai kaya vei ira na tucake tu e kea, ‘Kauta tani vua na mina, solia vei koya e tini na nona.’

E dua na mina vaKirisi e 340 na karamu na kena bibi (10.9 na onisi) ya e rauta ni 100 na drakema. Raica na iKuri B14.
Se “nona matanitu.”
Kir., “siliva.”
Kir., “noqu siliva.”











^ (Luke 21:1-22:71) Ni rai cake, e raici ira sara na vutuniyau nira biuta tiko na nodra cau ina kato ni cau. 2 Mani raica e dua na yada dravudravua ni biuta kina e rua na ilavo* lailai sara, 3 e qai kaya: “Au tukuna vakadodonu vei kemuni, ni levu duadua na ka e biuta na yada dravudravua qo vei ira kece. 4 O ira kece qori era biuta me isolisoli na ivovo ni ka e tu vei ira, ia na yada dravudravua qo e biuta na ka sara ga me bula kina.” 5 E muri, nira vakamacalataka tiko eso na ka e vauca na valenisoro, na kena ukutaki ena vatutalei kei na veika e lolomataki vua na Kalou, 6 e qai kaya: “Ena ka oni raica tiko qori, ena yaco na gauna era na sega ni veitaqataqai tale tiko va ya na vatu, era na talaraki kece.” 7 Eratou mani tarogi koya: “Qasenivuli, ena yaco sara mada ninaica na veika qo, na cava tale ga na ivakatakilakila ni sa voleka ni yaco na ka kece qo?” 8 E kaya o koya: “Qarauna me kua ni dua e vakacalai kemudou ni levu era na vakayagataka na yacaqu, ra qai kaya, ‘O yau na Karisito,’ se, ‘Sa voleka mai na gauna lokuci.’ Kua ni muri ira. 9 Kena ikuri, ni dou rogoca na ivalu kei na tikoyavavala, dou kua ni domobula. Ni dodonu mera yaco e liu qo, ia ena sega mada ni yaco na icavacava.” 10 E qai kaya tale vei ratou: “Era na veivaluvaluti na veivanua kei na veimatanitu. 11 Era na yaco na uneune kaukaua ena levu na vanua, ena tatara na leqa ni kakana kei na matedewa ena levu na vanua, ena raici na veika vakadomobula, ena raici tale ga e lomalagi eso na ivakatakilakila lelevu. 12 “Ia ni bera mada ni yaco na ka kece qo, era na tauri kemudou qai vakacacani kemudou, era na soli kemudou ina nodra valenilotu kei na valeniveivesu. Dou na kau ina matadra na tui kei na kovana ena vuku ni yacaqu. 13 Qori e gauna vinaka mo dou vakadinadina kina vei ira. 14 Ia mo dou vakadeitaka e lomamudou mo dou kua ni leqataka na ka mo dou tukuna ena nodra veibeitaki, 15 niu na solia vei kemudou na gusu kei na vuku era na sega ni sabaya rawa se veibataka na kemudou meca kece. 16 Era na soli kemudou tale ga yani na nomudou itubutubu, na tacimudou, na wekamudou, kei na nomudou itokani, era na vakamatea eso vei kemudou. 17 Era na cati kemudou na tamata kece ena vuku ni yacaqu. 18 Ia ena sega sara ni yali e dua na drauniulumudou. 19 Na nomudou vosota ga dou na vakabulai kina. 20 “Ia ni dou raica ni sa wavokiti Jerusalemi na mataivalu, dou kila ni sa vakarau vakalalai. 21 Mera dro sara ina veiulunivanua o ira na tiko e Jutia, mera biubiu tale ga na tiko e Jerusalemi, mera kua tale ni curu mai o ira na tiko ena taudaku ni koro, 22 baleta qo na siga ena tau kina na lewadodonu* me vakayacori kina na ka kece a volai. 23 Era na rarawa na yalewa bukete kei ira na vakasucu gone ena siga ya! Ena vakilai na leqa ena vanua, ena tau na cudru ni Kalou vei ira na lewena. 24 Era na bale tale ga ena iseleiwau, era na kau vakavesu ina veimatanitu, era na qai butuki Jerusalemi na veimatanitu, me yacova ni sa oti nodra gauna lokuci na veimatanitu. 25 “Ena laurai tale ga na ivakatakilakila ena matanisiga, vula, kei na kalokalo, ia era na yaluma na veimatanitu e vuravura, era na sega ni kila mera dro vakacava ena voravora kei na seuseua ni wasawasa. 26 Era na cibati ira na tamata ena nodra rere nira namaka tiko na veika ena vakarau yaco e vuravura, nira na yavavala na veika kaukaua ni lomalagi. 27 Era na qai raica na Luve ni tamata ni lako mai ena o ena lewa kei na lagilagi e sega ni tukuni rawa. 28 Ia nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.” 29 Oti sa qai tukuna vei ratou e dua na vosa vakatautauvata: “Vakasamataka mada na vunilolo kei na vunikau tale eso. 30 Ni dou raica ni sa tubu mai na drauna vou, dou kila sara ni sa voleka na vulaikatakata. 31 O kemudou tale ga, ni dou raica ni sa yaco na veika qo, dou kila sara ni sa voleka na Matanitu ni Kalou. 32 Au tukuna vakadodonu vei kemudou, ena sega ni takali na itabatamata qo ena yaco mada e liu na ka kece qo. 33 Ena takali o lomalagi kei vuravura, ia na noqu vosa ena sega sara ni takali. 34 “Ia dou qarauni kemudou de bibi na lomamudou ena kana vakasivia kei na gunu vakasivia kei na lomaocaocataki ni bula, ena qai yaco vakidacala vei kemudou na siga ya 35 me vaka na icori. Ni na yaco qo vei ira kece era tiko e dela i vuravura. 36 O koya gona, mo dou yadra tiko, dou masu tiko ga mo dou drovaka kina na ka kece ena yaco, mo dou tu tale ga ena mata i koya na Luve ni tamata.” 37 E dau veivakavulici ena valenisoro ena siga, ia ena bogi e dau lai vakacegu ena ulunivanua e vakatokai na Ulunivanua ni Veiolive. 38 Ena veimataka, era dau sou na lewenivanua ina valenisoro mera lai rogoci koya. 
22 Sa voleka na Soqo ni Madrai* Sega ni Vakaleveni, e vakatokai na Lakosivia. 2 Era vaqara tale ga na iliuliu ni bete kei na vunivola na sala qaseqase mera vakamatei Jisu kina nira rerevaki ira na lewenivanua. 3 Ia o Setani e uqeta na loma i Jutasa, na yacana tale ga o Isikarioti, e dua vei ratou na le Tinikarua, 4 me lai veivosakitaka kei ira na iliuliu ni bete kei ira na ivakatawa ni valenisoro na sala me soli Jisu kina vei ira. 5 Dua na ka nodra marautaka qori, ra vakadonuya sara mera solia vua na ilavo siliva. 6 E duavata kina o koya, e qai waraka voli e dua na gauna vinaka me soli Jisu kina vei ira, mera kua ni kila na lewenivanua. 7 Ena siga ni Soqo ni Madrai Sega ni Vakaleveni, na gauna me cabori kina na isoro ni Lakosivia, 8 e qai talai Pita kei Joni, e kaya: “Drau lako drau lai vakarautaka na kakana ni Lakosivia me datou kania.” 9 Erau kaya vua: “I vei oni vinakata me keirau lai vakarautaka kina?” 10 E tukuna vei rau: “Raica! Ni drau curu ina koro, drau na sota kei na dua na tagane e colata tiko e dua na saqa wai, drau muri koya sara ina vale e curu kina. 11 Mo drau tukuna vua na itaukeinivale, ‘E tukuna mai na Qasenivuli: “I vei na rumu ni vulagi meu vakayagataka kina na kakana ni Lakosivia kei ratou noqu tisaipeli?”’ 12 Ena qai vakaraitaka vei kemudrau o koya na rumu levu ena tabavale e cake e sa vakaiyaya tu. Drau lai vakarau kina.” 13 Rau mani lako, erau raica na ka kece e tukuni vei rau, rau vakarautaka sara na Lakosivia. 14 Ni sa yaco mai na kena gauna, e dabe o Jisu ena teveli, eratou dabe tale ga na yapositolo. 15 E qai kaya vei ratou: “Au gadreva vakalevu me datou kania vata na kakana ni Lakosivia qo ni bera niu vakararawataki, 16 niu tukuna vei kemudou, au na sega ni kania tale me yacova ni sa vakayacori qori ena Matanitu ni Kalou.” 17 Ni taura na bilo e soli vua, e vakavinavinakataka qai kaya: “Dou taura qo, dou veisoliyaka mo dou gunu kece kina. 18 Au tukuna vei kemudou, me tekivu qo au na sega tale ni gunuva na vuanivaini me yaco mada mai na Matanitu ni Kalou.” 19 E taura tale ga e dua na madrai, e vakavinavinakataka, tikica, e solia vei ratou qai kaya: “Qo e vakaibalebaletaka na yagoqu ena soli ena vukumudou. Dou dau cakava qo mo dou vakananumi au kina.” 20 E vaka tale ga kina na bilo ni ratou sa vakayagataka oti na ivakayakavi, e kaya: “Na bilo qo e vakaibalebaletaka na veiyalayalati vou e vakadeitaki ena noqu dra, ena vakadavei ena vukumudou. 21 “Ia raica! E tiko qo e yasaqu o koya ena soli au yani. 22 Ni sa lako na Luve ni tamata me vaka e nakiti me baleti koya, ia ena kalouca na tamata e soli koya yani!” 23 Eratou qai veitarogitaka se o cei vei ratou ena cakava na ka qo. 24 Eratou veibataka tale ga se o cei vei ratou e levu duadua. 25 Ia e qai tukuna vei ratou: “Era dau vakacolasau na tui ni veimatanitu, era vakatokai tale ga mera Daucakavinaka o ira na lewai ira na veimatanitu. 26 Mo dou kua ni va ya o kemudou. Ia o koya e levu vei kemudou me okati koya me gone duadua, o koya e liu tiko me dauveiqaravi. 27 O cei e levu cake, o koya e kana* se o koya e veiqaravi? Sega ni o koya e kana?* Ia o yau, au veiqaravi tiko qo ena kemudou maliwa. 28 “Ia o kemudou ga dou sa dau tiko vata kei au niu sotava na veika dredre, 29 au sa veiyalayalati tale ga kei kemudou me baleta e dua na matanitu, me vaka ga keirau a veiyalayalati kina kei Tamaqu, 30 mo dou kana mo dou gunu ena noqu teveli ena noqu Matanitu, mo dou dabe ena idabedabe vakatui mo dou lewa na 12 na yavusa e Isireli. 31 “Saimoni, Saimoni, raica! E vakaraitaka o Setani ni vinakata me tauvuloni kemudou kece me vaka na witi. 32 Ia au sa masulaki iko oti me kua ni malumalumu nomu vakabauta, o iko, ni o sa lesu ga mai, vakaukauataki ira na tacimu.” 33 E qai kaya vua o Pita: “Turaga, au tu vakarau meu lako vata kei kemuni i valeniveivesu meu mate tale ga.” 34 Ia e kaya: “Au tukuna vei iko Pita, ni bera ni tagi na toa nikua o sa na cakitaki au vakatolu.” 35 E kaya tale ga vei ratou: “Dou sega ni kauta na taga ni ilavo, taga ni kakana, kei na ivava niu talai kemudou e liu, dou sega ni leqa se vakacava?” Eratou kaya: “Sega!” 36 E qai kaya vei ratou: “Ia qo, o koya e tiko nona taga ni ilavo me kauta, o koya e tiko nona taga ni kakana me kauta, o koya e sega nona iseleiwau me volitaka nona isulu e sau me volia kina e dua. 37 Niu tukuna vei kemudou e dodonu me yaco na ka e volai me baleti au, ‘E wili vata kei ira na dau beca na lawa.’ Sa vakayacori tiko na ka e baleti au.” 38 Eratou kaya vua: “Turaga, raica! Rua na iseleiwau qo.” E kaya vei ratou: “Sa rauta qori.” 39 Ni biubiu e gole sara ina Ulunivanua ni Veiolive me vaka ga e dau cakava, eratou muri koya tale ga na tisaipeli. 40 Ni ratou yaco yani, e kaya vei ratou: “Dou masu tiko ga mo dou kua kina ni rawai ena veitemaki.” 41 E biuti ratou qai toso vakalailai i liu,* e tekiduru qai masu, 42 e kaya: “Tamaqu, ke oni vinakata, ni kauta tani vei au na bilo qo. Ia me kua ni yaco na lomaqu, me yaco ga na lomamuni.” 43 E qai rairai mai lomalagi e dua na agilosi me vakaukauataki koya. 44 Ia ena levu ni nona rarawa, sa qai masu ga vagumatua, e titiri nona buno ina qele me vaka na dra. 45 Ni masu oti, e gole sara vei ratou na tisaipeli qai raica ni ratou moce kece tu ena levu ni nodratou lomabibi. 46 Mani kaya vei ratou: “Na cava dou mocera tiko? Dou duri mo dou masu, mo dou kua ni rawai ena veitemaki.” 47 Ni se vosa tiko ga sa basika mai e dua na ilala levu, e liutaki ira mai e dua na tagane na yacana o Jutasa, e dua vei ratou na le Tinikarua. E toro volekati Jisu sara yani me reguca. 48 E kaya vua o Jisu: “Jutasa, o solia na Luve ni tamata ena dua na iregu?” 49 Nira raica na volekati koya na ka e sa vakarau yaco, era qai kaya: “Turaga, me keimami vakayagataka na iseleiwau?” 50 E dua vei ira e taya sara nona dauveiqaravi na bete levu, mani cavuka na daligana imatau. 51 Ia e kaya o Jisu: “Sa rauta qori.” E tara na daligana mai vinaka tale yani. 52 Mani tukuna o Jisu vei ira na iliuliu ni bete kei ira na ivakatawa ni valenisoro kei ira na qase era lakovi koya yani: “Oni lakova mai e dua na daubutako ena nomuni tauri kau kei na iseleiwau? 53 Oni sega ni vesuki au niu a tiko vata kei kemuni e veisiga ena valenisoro. Ia qo sa nomuni gauna, me veiliutaki tale ga na butobuto.” 54 Era qai vesuki koya ra kauti koya yani ina nona vale na bete levu. Ia e muri tiko yani vakayawa o Pita. 55 Nira sa lai vakawaqa buka ena buturara ra qai tatalai tiko, e maliwai ira o Pita. 56 Ni raici koya e dua na yalewa dauveiqaravi ni dabe toka ena yasa ni buka caucaudre, e vakaraici koya vinaka qai kaya: “O koya tale ga qo a tiko vata kei koya.” 57 Ia e cakitaka ena nona kaya: “Yalewa, au sega ni kilai koya.” 58 Vakalailai ga e kaya tale e dua e raici koya mai: “O iko tale ga o dua vei ratou.” Ia e kaya o Pita: “O lasu o iko.” 59 Ni oti toka e dua na aua, e qai vosa mai vakaukaua e dua tale na tagane, e kaya: “Na tamata qo a tiko vata sara ga kei koya, io, e kai Kalili!” 60 E kaya o Pita: “Au sega ni kila na ka o kaya tiko.” Gauna vata ya ni se vosa tiko ga, e tagi sara na toa. 61 E vuki na Turaga qai rai yani vei Pita, mani nanuma o Pita na vosa ni Turaga ni a kaya vua: “Ni bera ni tagi na toa nikua, o sa na cakitaki au vakatolu.” 62 E curu i tuba qai tabalaka na tagi. 63 Era vakalialiai koya na tagane era yadravi koya tiko, era sabaka, 64 era ubia na matana ra qai vuki kaya: “Parofisai mada. O cei e sabaki iko?” 65 Era tauca vua e levu tale na vosa veibeci. 66 Ni kida na mataka, era sa qai soqoni vata na qase, qo o ira na iliuliu ni bete kei ira na vunivola. Era kauti koya ina valeniveilewai ni Sanadrini ra qai kaya: 67 “Ke o iko na Karisito, tukuna mai vei keimami.” Ia e kaya vei ira: “Keu tukuna mada ga vei kemuni, oni na sega ga ni vakabauta. 68 Keu tarogi kemuni tale ga, oni na sega ni sauma rawa. 69 Ia tekivu qo, e sa na dabe ena liga imatau kaukaua ni Kalou na Luve ni tamata.” 70 Nira rogoca ya, era kaya kece: “Kena ibalebale o iko na Luve ni Kalou?” E kaya vei ira: “Oni sa kaya tiko ga mai qori.” 71 Era kaya: “Na ivakadinadina cava tale eda vinakata? Eda sa rogoca sara ga mai gusuna.”

Kir., “rua na lepta.” Raica na iKuri B14.
Se “na siga ni cudru.”
Raica na vmr ni Mac 26:17.
Se “e dabe tiko ena teveli.”
Se “e dabe tiko ena teveli.”
Se “Me vaka na yawa ni kena viritaki na vatu.”


^ (Luke 22:35-53) E kaya tale ga vei ratou: “Dou sega ni kauta na taga ni ilavo, taga ni kakana, kei na ivava niu talai kemudou e liu, dou sega ni leqa se vakacava?” Eratou kaya: “Sega!” 36 E qai kaya vei ratou: “Ia qo, o koya e tiko nona taga ni ilavo me kauta, o koya e tiko nona taga ni kakana me kauta, o koya e sega nona iseleiwau me volitaka nona isulu e sau me volia kina e dua. 37 Niu tukuna vei kemudou e dodonu me yaco na ka e volai me baleti au, ‘E wili vata kei ira na dau beca na lawa.’ Sa vakayacori tiko na ka e baleti au.” 38 Eratou kaya vua: “Turaga, raica! Rua na iseleiwau qo.” E kaya vei ratou: “Sa rauta qori.” 39 Ni biubiu e gole sara ina Ulunivanua ni Veiolive me vaka ga e dau cakava, eratou muri koya tale ga na tisaipeli. 40 Ni ratou yaco yani, e kaya vei ratou: “Dou masu tiko ga mo dou kua kina ni rawai ena veitemaki.” 41 E biuti ratou qai toso vakalailai i liu,* e tekiduru qai masu, 42 e kaya: “Tamaqu, ke oni vinakata, ni kauta tani vei au na bilo qo. Ia me kua ni yaco na lomaqu, me yaco ga na lomamuni.” 43 E qai rairai mai lomalagi e dua na agilosi me vakaukauataki koya. 44 Ia ena levu ni nona rarawa, sa qai masu ga vagumatua, e titiri nona buno ina qele me vaka na dra. 45 Ni masu oti, e gole sara vei ratou na tisaipeli qai raica ni ratou moce kece tu ena levu ni nodratou lomabibi. 46 Mani kaya vei ratou: “Na cava dou mocera tiko? Dou duri mo dou masu, mo dou kua ni rawai ena veitemaki.” 47 Ni se vosa tiko ga sa basika mai e dua na ilala levu, e liutaki ira mai e dua na tagane na yacana o Jutasa, e dua vei ratou na le Tinikarua. E toro volekati Jisu sara yani me reguca. 48 E kaya vua o Jisu: “Jutasa, o solia na Luve ni tamata ena dua na iregu?” 49 Nira raica na volekati koya na ka e sa vakarau yaco, era qai kaya: “Turaga, me keimami vakayagataka na iseleiwau?” 50 E dua vei ira e taya sara nona dauveiqaravi na bete levu, mani cavuka na daligana imatau. 51 Ia e kaya o Jisu: “Sa rauta qori.” E tara na daligana mai vinaka tale yani. 52 Mani tukuna o Jisu vei ira na iliuliu ni bete kei ira na ivakatawa ni valenisoro kei ira na qase era lakovi koya yani: “Oni lakova mai e dua na daubutako ena nomuni tauri kau kei na iseleiwau? 53 Oni sega ni vesuki au niu a tiko vata kei kemuni e veisiga ena valenisoro. Ia qo sa nomuni gauna, me veiliutaki tale ga na butobuto.”

Se “Me vaka na yawa ni kena viritaki na vatu.”





^ ***sjj sere 27 Era Vakaraitaki na Luve ni Kalou***


SERE 27

Era Vakaraitaki na Luve ni Kalou


(Roma 8:19)


	1. Kalou va’rau va’takilai

Ira na luvena.

Ra veiliutaki kei Jisu

Era na kaukaua.

(ITALETALE)

Luvei Jiova ra na kilai

Kei nodra Turaga.

Era na qaqa kei koya

Vakaicovi vata.





	2. Ira kece na kena vo

Rogoca na kaci.

Ni o koya na Tui ni tui

Kauti ira yani.

(ITALETALE)

Luvei Jiova ra na kilai

Kei nodra Turaga.

Era na qaqa kei koya

Vakaicovi vata.



(ISEMA)

To vata kei Karisito,

Vala e na ivalu.

Na vakamau kei na Lami

Ena tawamudu.



(ITALETALE)

Luvei Jiova ra na kilai

Kei nodra Turaga.

Era na qaqa kei koya

Vakaicovi vata.









(Raica tale ga na Tani. 2:34, 35; 1 Kor. 15:51, 52; 1 Ces. 4:15-17.)





^ (Roma 8:19) Nira sa nanamaki tu na kabuli* kece ina gauna mera vakaraitaki kina na luve ni Kalou.

E vakaibalebaletaki vakalevu vei keda na tamata.


^ (Tani. 2:34, 35) Oni vakararai tiko qai kavida mai e dua na vatu e sega ni ta ena liga ni tamata, e lauta sara na yava ni ivakatakarakara e ra e buli ena kaukamea kei na qele, qai vurumemeataka. 35 Ena gauna qori e vurumemea kece na kaukamea, na qele, na kopa, na siliva, kei na koula, me vaka na qa ni covuata ena rara ni butu covuata ena vulaikatakata e vukataka na cagi me kua tale ni kune e dua na tikina. Ia na vatu e lauta na ivakatakarakara e tubu me dua na ulunivanua levu, e roboti vuravura taucoko.



^ (1 Kor. 15:51, 52) Ia ni rogoca meu tukuna vei kemuni e dua na ka vuni tabu: Eda na sega ni moce kece, oya meda mate, ia eda na veisau kece, 52 vakasauri me vaka na sauriva ni mata, ni tagi tiko na iotioti ni biukila. Ni sa na rogo na biukila, era na qai vakaturi na mate mera tawavuca, eda na veisau tale ga.



^ (1 Ces. 4:15-17) Qo na ka keitou tukuna vei kemuni me vaka na vosa i Jiova,* ni o keda na bula donuya na gauna ena tiko kina na Turaga eda na sega sara ga ni liu vei ira na mate,* 16 ni na lako sobu mai lomalagi na Turaga qai veivakaroti ena domo ni agilosi turaga, kei na biukila ni Kalou, era na qai vakaturi e liu na tisaipeli i Karisito era mate tu. 17 Oti ya o keda na bula tiko, eda na qai tomani ira nida kau cake ina o meda sota kei na Turaga e macawa, eda na qai dau tiko vata kei na Turaga.

Raica na iKuri A5.
Kir., “na moce, oya o ira na mate.”








^ ***kr t. 226 Vakarusai na Meca ni Matanitu ni Kalou***


9 Veika vakatubuqoroqoro mai lomalagi. E parofisaitaka o Jisu: “Ena vakabutobutotaki na matanisiga, ena sega ni cila na vula, era na lutu mai lomalagi na kalokalo.” Era na sega ni nuitaki na iliuliu ni lotu mera veivakararamataki se veidusimaki. E rairai tukuna tale tiko ga o Jisu na kena laurai mai lomalagi e dua na ka vakatubuqoroqoro. (Aisea 13:9-11; Joeli 2:1, 30, 31) Na cava era na cakava na tamata nira raica qori? Era na “yaluma” nira “sega ni kila mera dro vakacava.” (Luke 21:25; Sefa. 1:17) Io, era na vaqara bula o ira na meca ni Matanitu ni Kalou, tekivu vei ira na “tui” yaco sara vei ira na “bobula,” era na ‘cibati ira ena nodra rere nira namaka na veika ena vakarau yaco.’ Ena sega ni dua na vanua mera lai vakaruru kina mera drovaka na cudru ni Tui.—Luke 21:26; 23:30; Vkta. 6:15-17.





^ para. 9 (Aisea 13:9-11) Raica! Sa roro mai na siga i Jiova, E rerevaki ni lako vata mai kei na cudru levu kei na cudru waqawaqa Me vukica na vanua me domobulataki, Me vakawabokotaka na kena tamata ivalavala ca. 10 Na kalokalo ni lomalagi kei na matakalokalo* Ena sega ni cila, Ena buto na matanisiga ni cadra mai, Na vula ena sega ni cila. 11 Au na taroga na vuravura ena vuku ni kena ca, Kei ira na tamata ca ena vuku ni nodra cakacala. Au na muduka na nodra viavialevu na dokadoka, Au na vakalolovirataka na nodra dokadoka na voravora.

Ipe., “kei na kena Kesili,” e rairai dusia na Oraioni kei na matakalokalo volekata.


^ para. 9 (Joeli 2:1) “Ni uvuca na davui* e Saioni! Ni kailavaka na ibolenivalu ena noqu ulunivanua tabu. Mera sautaninini na lewenivanua* kece, Ni sa lako mai na siga i Jiova! Sa voleka mai!

Ipe., “ileu.”
Se “vuravura.”


^ para. 9 (Joeli 2:30, 31) Au na vakaraitaka eso na ka veivakurabuitaki mai lomalagi kei vuravura, Na dra, na bukawaqa, kei na duru kubou. 31 Ena vuki na matanisiga me butobuto kei na vula me dra Ena qai yaco mai na siga i Jiova, e levu, e vakatubuqoroqoro.



^ para. 9 (Luke 21:25) “Ena laurai tale ga na ivakatakilakila ena matanisiga, vula, kei na kalokalo, ia era na yaluma na veimatanitu e vuravura, era na sega ni kila mera dro vakacava ena voravora kei na seuseua ni wasawasa.



^ para. 9 (Sefa. 1:17) Au na vakararawataka na kawatamata, Era na taubale me vakataki ira na tamata mataboko, Nira cala vei Jiova. Ena sovaraki na nodra dra me vaka na kuvuniqele, Kei na lewedra* me vaka na denimanumanu.

Ipe., “wawa.”


^ para. 9 (Luke 21:26) Era na cibati ira na tamata ena nodra rere nira namaka tiko na veika ena vakarau yaco e vuravura, nira na yavavala na veika kaukaua ni lomalagi.



^ para. 9 (Luke 23:30) Era na qai kaya ina veiulunivanua, ‘Lutuki keimami mai!’ ina veidelana, ‘Vunitaki keimami!’



^ para. 9 (Vkta. 6:15-17) Era qai vunitaki ira ena qaravatu kei na maliwa ni vatu lelevu ena veiulunivanua na tui kei vuravura, o ira na vakailesilesi liu, o ira na komada ni mataivalu, o ira na vutuniyau, o ira na tamata qaqa, o ira na bobula kece, kei ira na tamata galala. 16 Era kaya tiko ga ina ulunivanua kei na vatu lelevu: “Lutuki keimami mai, vunitaki keimami mai na mata i koya e dabe tiko ena idabedabe vakaturaga, mai na cudru tale ga ni Lami, 17 ni sa yaco mai na siga levu ni nodrau cudru, o cei ena tudei rawa?”









^ ***w16 Janueri t. 10-11 Saga Meda “Veilomani Tiko ga Vakaveitacini”!***


17. E yaga vakacava noda “yaloqaqa” nida veilomani vakaveitacini?

17 “Meda yaloqaqa.” (Wilika Iperiu 13:6.) E vakayaloqaqataki keda noda nuitaki Jiova se mani ituvaki cava eda sotava. E uqeti keda me donu noda rai. Noda veilomani vakaveitacini, salavata kei na rai donu, ena uqeti keda meda vakayaloqaqataki ira se vakacegui ira na tacida. (1 Ces. 5:14, 15) Ena veivakararawataki levu, eda na “tu vakadodonu, [meda] tacake” nida kila ni sa voleka meda vakabulai.—Luke 21:25-28.





^ para. 17 (Iper. 13:6) O koya gona, meda yaloqaqa da qai kaya: “E dau vukei au o Jiova,* au na sega ni rere. Cava ena cakava rawa vei au na tamata?”

Raica na iKuri A5.


^ para. 17 (1 Ces. 5:14, 15) Ena yasana adua, keitou vakamasuti kemuni raveitacini moni vakasalataki* ira na dau murilomadra, vosa vakayalovinaka vei ira na yalolailai, vukei ira na malumalumu, vosoti ira na tamata kece. 15 Raica me kua ni dua e veisausaumitaka na ca, sasagataka tiko ga na ka e vinaka vei kemuni kece, vei ira tale ga na kena vo.

Se “vakadodonutaki.”


^ para. 17 (Luke 21:25-28) “Ena laurai tale ga na ivakatakilakila ena matanisiga, vula, kei na kalokalo, ia era na yaluma na veimatanitu e vuravura, era na sega ni kila mera dro vakacava ena voravora kei na seuseua ni wasawasa. 26 Era na cibati ira na tamata ena nodra rere nira namaka tiko na veika ena vakarau yaco e vuravura, nira na yavavala na veika kaukaua ni lomalagi. 27 Era na qai raica na Luve ni tamata ni lako mai ena o ena lewa kei na lagilagi e sega ni tukuni rawa. 28 Ia nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.”









^ ***w15 7/15 t. 17-18 “Dou sa Vakarau Vakabulai”!***


13 Na cava era na cakava na me nira kila nira na “muduki vakadua”? Era na “tavimabu ena vakaisaisa.” (Maciu 24:30) Ia na cava era na cakava ena gauna qori na taci Karisito kei na nodra itokani yalodina? Nira vakabauta na Kalou o Jiova kei na Luvena o Jisu Karisito, era na muria na ivakasala i Jisu: “Nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.” (Luke 21:28) Io, ena donu na noda rai da qai nuidei nida na vakabulai.





^ para. 13 (Maciu 24:30) Ena qai basika mai lomalagi na ivakatakilakila ni Luve ni tamata, era na qai tavimabu ena vakaisaisa na yavusa kece e vuravura, era na raica tale ga na Luve ni tamata ni lako mai ena o kei lomalagi ena lewa kei na lagilagi e sega ni tukuni rawa.



^ para. 13 (Luke 21:28) Ia nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.”









^ ***mwbr18 Okosita t. 2 iDusidusi ni iVola ni Soqoni ni Bula vaKarisito kei na Cakacaka Vakaitalatala***

Ena takali o lomalagi kei vuravura: E vakamacalataki ena so tale na tikinivolatabu ni na tu ga me tawamudu na vuravura. (Vte 9:16; Sm 104:5; Dvu 1:4) E rawa gona ni tukuni ni vakalevutaki na vosa i Jisu ena tikinivolatabu qo, kena ibalebale ke sa rawa ni yaco na veika dredre, ya me takali o lomalagi kei vuravura, ena yaco dina na ka e tukuna o Jisu. (Vakatauvatana Mac 5:18.) Ia na lomalagi kei na vuravura ena tikinivolatabu qo, e rairai dusia na lomalagi kei na vuravura vakaivakatakarakara e vakatokai me “lomalagi kei na vuravura a tu e liu” ena Vta 21:1.



^ (Vkte. 9:16) Ena qai laurai ena o na drodrolagi, au na raica sara ga qai nanuma na veiyalayalati tawamudu e cakava na Kalou kei na veimataqali kabula era tu e vuravura.”



^ (Sm. 104:5) Sa vakataudeitaka na yavu ni vuravura o koya, Ena sega ni yavalati mai na kena vanua* me tawamudu, io me tawamudu.

Se“Ena sega ni taceba.”


^ (Dauv. 1:4) E lako yani e dua na itabatamata, e lako mai e dua na itabatamata, Ia na vuravura ena tu ga me tawamudu.



^ (Maciu 5:18) Au kaya vakadodonu vei kemuni, sa bau wadrega me na sega ni vakayacori e dua na matanivola lailai se dua na matanivola ni Lawa, e rawarawa cake me takali o lomalagi kei vuravura.



^ (Vkta. 21:1) Au qai raica na lomalagi vou kei na vuravura vou, ni sa takali na lomalagi kei na vuravura a tu e liu, sa sega tale ga na wasawasa.









^ ***mwbr18 Okosita t. 2 iDusidusi ni iVola ni Soqoni ni Bula vaKarisito kei na Cakacaka Vakaitalatala***

na noqu vosa ena sega sara ni takali: Ni cavuti vata e rua na vosa vaKirisi e kena ibalebale na sega kei na dua na vu, e vakaraitaka ni sega sara ga ni vakadonui, e vakamatatataka na dina ni vosa i Jisu.






^ ***w14 10/15 t. 16-17 Dou na “Matanitu Bete”***


15. Na veiyalayalati cava e cakava o Jisu kei ratou nona yapositolo yalodina?

15 Ni tauyavutaka oti o Jisu na iVakayakavi ni Turaga, e mani veiyalayalati kei ratou na nona tisaipeli yalodina, e dau vakatokai me veiyalayalati ni Matanitu. (Wilika Luke 22:28-30.) Na veiyalayalati qo e sega ni tautauvata kei na vo ni veiyalayalati, e sega ni veiyalayalati kina o Jiova. E veiyalayalati ga kina o Jisu kei ira nona imuri lumuti. Ni kaya, “me vaka ga keirau a veiyalayalati kina kei Tamaqu,” e dusia lesu o Jisu nodrau veiyalayalati kei Jiova me “bete tawamudu [kina] me vakataki Melikiseteki.”—Iper. 5:5, 6.

16. E yaga vakacava vei ira na lotu vaKarisito lumuti na veiyalayalati ni Matanitu?

16 Eratou ‘tiko vata ga kei Jisu ni sotava na veika dredre’ na 11 nona yapositolo yalodina. E vakadeitaka vei ratou na veiyalayalati ni Matanitu ni ratou na tomani Jisu i lomalagi, eratou na dabe ena idabedabe vakaturaga, me ratou tui, me ratou bete tale ga. Ia eratou sega ni lewe 11 ga. E rairai vei Joni ena raivotu o Jisu ena gauna e vakalagilagi oti kina, e kaya: “O koya e qaqa, au na vakadonuya me dabe vata kei au ena noqu idabedabe vakaturaga, me vaka ga niu qaqa au qai dabe vata kei Tamaqu ena nona idabedabe vakaturaga.” (Vkta. 3:21) Koya gona, na veiyalayalati ni Matanitu e baleti ira na 144,000 na lotu vaKarisito lumuti. (Vkta. 5:9, 10; 7:4) Na veiyalayalati qo e yavu ni nodra veiliutaki mai lomalagi kei Jisu. E tautauvata ga kei na dua na goneyalewa mai na dua na vuvale dokai me watina e dua na tui e veiliutaki tiko, me tokona na tui ena nona veiliutaki. Na iVolatabu e vakamacalataki ira na lumuti lotu vaKarisito me “yalewa vou” i Karisito, “na goneyalewa savasava” e yalataki me rau na vakamau kei Karisito.—Vkta. 19:7, 8; 21:9; 2 Kor. 11:2.





^ para. 15 (Luke 22:28-30) “Ia o kemudou ga dou sa dau tiko vata kei au niu sotava na veika dredre, 29 au sa veiyalayalati tale ga kei kemudou me baleta e dua na matanitu, me vaka ga keirau a veiyalayalati kina kei Tamaqu, 30 mo dou kana mo dou gunu ena noqu teveli ena noqu Matanitu, mo dou dabe ena idabedabe vakatui mo dou lewa na 12 na yavusa e Isireli.



^ para. 15 (Iper. 5:5, 6) E vaka kina na Karisito, e sega ni vakalagilagi koya ena nona sa bete levu, e vakalagilagi koya ga na Kalou ni kaya: “O iko na luvequ, nikua au sa wili meu tamamu.” 6 Me vaka e tukuna ena dua tale na vanua, “O bete tawamudu ena ivalavala vata ga i Melikiseteki.”



^ para. 16 (Vkta. 3:21) O koya e qaqa, au na vakadonuya me dabe vata kei au ena noqu idabedabe vakaturaga, me vaka ga niu qaqa au qai dabe vata kei Tamaqu ena nona idabedabe vakaturaga.



^ para. 16 (Vkta. 5:9, 10) Era lagata tale ga e dua na sere vou: “E ganiti kemuni moni taura na ivolavivigi, moni dolava tale ga na kena drega ni oni a vakamatei, ena nomuni dra tale ga oni voli ira kina na tamata me nona na Kalou mai na yavusa kece, na vosa kece, na matatamata kece, kei na matanitu kece, 10 oni lesi ira tale ga mera dua na matanitu, ra qai bete vua na noda Kalou, mera veiliutaki vakatui, mera liutaka na vuravura.”



^ para. 16 (Vkta. 7:4) Au qai rogoca na kedra iwiliwili na dregati, era le 144,000, era dregati mai na nodra yavusa kece na luvei Isireli:



^ para. 16 (Vkta. 19:7, 8) Meda marau, meda marau vakalevu, meda vakalagilagi koya, ni sa yaco mai na gauna ni nona vakamau na Lami, sa vakarautaki koya tu na watina. 8 Io, e sa vakadonui me vakaisulu ena lineni matailalai, e savasava qai sekavula—ni lineni matailalai e vakaibalebaletaka na nodra cakacaka dodonu na yalosavasava.”



^ para. 16 (Vkta. 21:9) Sa qai basika mai e dua vei ratou na vitu na agilosi eratou taura tu na boulu e sinai ena iotioti ni vitu na ka rarawa, e qai kaya vei au: “Mai, au na vakaraitaka vei iko na yalewavou, na wati ni Lami.”



^ para. 16 (2 Kor. 11:2) Dua na ka noqu vuvutaki kemuni me vaka na vuvu vakalou,* niu a musuki kemuni vua e dua me watimuni, meu rawa ni soli kemuni vei Karisito me vaka e dua na goneyalewa savasava.

Kir., “na gumatua ni Kalou.”








^ ***sjj sere 136 “Me Saumi Iko Vakavinaka” o Jiova***


SERE 136

“Me Saumi Iko Vakavinaka” o Jiova


(Ruci 2:12)


	1. Jiova kilai ra na qaravi koya

Ke vu dina mai lomadra.

So na gauna nira dau gugumatua

Levu na ka ra va’yalia.

Ke o biuta na vuvale se itau,

E kila tiko na Kalou.

Ra isosomi tacimu va’yalo,

Bula na vuravura vou.

(ITALETALE)

Jiova me va’icovitaki iko.

Me taucoko nona saumi iko.

Mo vuni koto e tabana.

E dau yalodina, Jiova dau dina.





	2. Ena so na gauna eda nanuma

Ni tarabi noda bula.

Vaka meda sega ni taqea rawa

Noda bula ni veisiga.

Kalou ni va’cegu kila na leqa,

Daurogo masu tale ga.

Nona Vosa, kei ra na itokani

Era na mai veiva’cegui.

(ITALETALE)

Jiova me va’icovitaki iko.

Me taucoko nona saumi iko.

Mo vuni koto e tabana.

E dau yalodina, Jiova dau dina.









(Raica tale ga na Dvei. 11:38-40; Aisea 41:10.)





^ (Ruci 2:12) Me vakaicovitaki iko mada ga o Jiova ena ka o cakava, me saumi* iko vakavinaka tale ga o Jiova na Kalou ni Isireli, o mai qara ivakaruru e ruku ni tabana.”

Se “isau taucoko.”


^ (Dvei. 11:38-40) E kaya sara o Jefica: “Mo lako!” E mani tukuna me lako me rua na vula, e biubiu sara me lako ina veiulunivanua kei ira na nona itokani mera tagicaka na nona bula vagoneyalewa. 39 E lesu vei tamana ni oti e rua na vula, e qai vakayacora o tamana na ka e bubuluitaka me baleti koya. E sega ni veiyacovi kei na dua na tagane. E kena ivalavala gona e Isireli: 40 Mera lako e veiyabaki na goneyalewa ni Isireli mera vakacaucautaka na luvena yalewa o Jefica na turaga ni Kiliati, oya me va na siga ena dua na yabaki.



^ (Aisea 41:10) Mo kua ni rere niu tokoni iko. Kua ni taqaya niu nomu Kalou. Au na vakaukauataki iko, io, au na vukei iko, Au na tokoni iko ena ligaqu imatau daudina.’









^ ***jy t. 82-t. 83 para. 6 Digitaki na Tinikarua na Yapositolo i Jisu***


WASE 34

Digitaki na Tinikarua na Yapositolo i Jisu


MARIKA 3:13-19 LUKE 6:12-16

	           12 NA YAPOSITOLO








Sa oti qo e dua veimama na yabaki mai na gauna a tukuna kina o Joni na Dauveipapitaisotaki ni o Jisu na Lami ni Kalou. Eratou yalomalumalumu eso me ratou tisaipeli i Jisu ni tekivu nona cakacaka vakaitalatala, me vakataki Adriu, Saimoni Pita, Joni, rairai o Jemesa tale ga (na taci Joni), o Filipi, kei Pacolomiu (e kilai tale ga me o Nacanieli). E levu tale era muri Karisito ni toso na gauna.​—Joni 1:45-47.

Sa vakarau digitaki ratou na nona yapositolo o Jisu. Eratou na nona itokani voleka, ratou na vakarautaki tale ga ena so na itavi bibi. Ia ni bera ni digitaki ratou, a lako o Jisu ina dua na ulunivanua rairai volekata na Wasa o Kalili volekati Kapenaumi. E masu voli e kea ena bogi taucoko, de dua me kerea na vuku kei na veivakalougatataki ni Kalou. E kacivi ira na nona tisaipeli ena siga tarava qai digitaka e le 12 me ratou yapositolo.

E digitaki ratou na le ono sa cavuti oti mai o Jisu, a digitaki Maciu tale ga na daukumuni ivakacavacava. Eratou digitaki e lima tale, o Jutasa (e kilai tale ga me o Cateo kei na “luvei Jemesa”), Saimoni na Gugumatua, Tomasi, Jemesa na luvei Alifio, kei Jutasa Isikarioti.​—Maciu 10:2-4; Luke 6:16.

Ni ratou dau tomani Jisu na le 12 qo, sa kilai ratou vinaka sara o koya. Eso ratou wekana, o rau na veitacini o Jemesa kei Joni ratou rairai veitatacini. Ke dina nodra nanuma eso me rau veitacini o Alifio kei Josefa na tamai Jisu vakacabecabe, erau na veitatacini tale ga o Jisu kei na yapositolo o Jemesa na luvei Alifio.

E rawarawa nona nanuma o Jisu na yacadratou nona yapositolo. Vakacava o nanuma na yacadratou? Qo e dua na sala mo nanuma kina na yacadratou na le walu na yapositolo: E rua na Saimoni, rua na Jemesa, rua na Jutasa, o Saimoni (Pita) e taci Adriu, o Jemesa (luvei Sepeti) e taci Joni. O ratou na le va tale e wili kina e dua na daukumuni ivakacavacava (Maciu), e dua a vakatitiqa e muri (Tomasi), dua e kacivi mai na ruku ni vunikau (Nacanieli), kei na itokani i Nacanieli (Filipi).

Eratou le tinikadua na yapositolo mai Kalili, na vanua i Jisu. O Nacanieli mai Kena, o Filipi, Pita kei Adriu eratou kai Peceseita. Erau qai toki e muri i Kapenaumi o Pita kei Adriu, e rairai vakaitikotiko kina o Maciu. Erau vakaitikotiko tale ga e Kapenaumi se dua na vanua voleka o Jemesa kei Joni rau qai vakabisinisi ni qoli. Kena irairai ni yapositolo duadua mai Jutia o Jutasa Isikarioti, a qai veretaki Jisu e muri.



	            Na vakatulewa bibi cava e cakava o Jisu ni oti nona masu voli ena bogi taucoko?



	            O cei eratou yapositolo i Jisu? O rawa ni nanuma vakacava na yacadratou?









^ (Mari. 3:13-19) E cabeta e dua na ulunivanua, e kacivi ira e digia ra qai lako yani vua. 14 E lesia e le 12 qai vakatokai ratou tale ga me ratou “yapositolo,” me ratou tomani koya voli, me talai ratou tale ga me ratou lai vunau, 15 me tu tale ga vei ratou na kaukaua me ratou vakasavi ira na timoni. 16 Qo o ratou na le 12 e lesia: o Saimoni, e vakatoka tale ga me o Pita, 17 o Jemesa na luvei Sepeti kei Joni na taci Jemesa (e vakatokai rau tale ga ena yaca Poanaji, e kena ibalebale “Luve ni Kurukuru”), 18 o Adriu, o Filipi, o Pacolomiu, o Maciu, o Tomasi kei Jemesa na luvei Alifio, o Cateo, o Saimoni na Gugumatua, 19 kei Jutasa Isikarioti, e qai soli koya yani. E qai curu ina dua na vale,



^ (Luke 6:12-16) Donuya na gauna ya e cabe ina ulunivanua me lai masu, e masu tiko vua na Kalou ena bogi taucoko. 13 Ni sa siga na vanua e kacivi ira mai na nona tisaipeli, qai digitaka e le 12, e vakatokai ratou tale ga me ratou “yapositolo”: 14 O Saimoni e vakatoka tale ga me o Pita, kei Adriu na tacina, o Jemesa kei Joni, o Filipi kei Pacolomiu, 15 o Maciu kei Tomasi, o Jemesa na luvei Alifio, o Saimoni e vakatokai “na gugumatua,” 16 o Jutasa na luvei Jemesa, kei Jutasa Isikarioti, o koya e qai veiveretaki.



^ para. 1 (Joni 1:45-47) E raici Nacanieli o Filipi qai kaya vua: “Keitou sa kunei Jisu na luvei Josefa mai Nasareci, o koya e vola o Mosese ena Lawa kei ira tale ga na Parofita.” 46 Ia e kaya vua o Nacanieli: “Ena bau kune e dua na ka vinaka mai Nasareci?” E kaya vua o Filipi: “Lako mai mo raica.” 47 E raici Nacanieli sara o Jisu ni lako tiko yani vua, e kaya me baleti koya: “Raica, e dua na kai Isireli dina, e sega ni dau lawaki.”



^ para. 3 (Maciu 10:2-4) Qo na yacadratou na 12 na yapositolo: Kena imatai o Saimoni, e dau kilai tale ga me o Pita, kei Adriu na tacina, o Jemesa kei na tacina o Joni erau luvei Sepeti, 3 o Filipi kei Pacolomiu, Tomasi, kei Maciu na daukumuni ivakacavacava, o Jemesa na luvei Alifio, kei Cateo, 4 o Saimoni na Gugumatua, kei Jutasa Isikarioti, o koya a qai veretaki Jisu.



^ para. 3 (Luke 6:16) o Jutasa na luvei Jemesa, kei Jutasa Isikarioti, o koya e qai veiveretaki.









^ ***sjj sere 41 Moni Rogoca Noqu Masu***


SERE 41

Moni Rogoca Noqu Masu


(Same 54)


	1. Noqu sere Jiova rogoca.

Noqu Kalou, au nomuni ga.

Yacamuni, dokai rui levu.

(ITALETALE)

Jiova rogoca noqu masu.





	2. Vinaka Jiova, siga nikua,

Oni solia vei au na bula.

Nomu veikaroni au marau.

(ITALETALE)

Jiova rogoca noqu masu.





	3. Ka dodonu gu meu cakava!

Vukei au meu lako e rarama.

Veika dredre solia kena igu.

(ITALETALE)

Jiova rogoca noqu masu.









(Raica tale ga na Lako 22:27; Same 106:4; Jeme. 5:11.)





^ (Sm. 54:0-7) Vei koya na dairekita, me salavata na ivakatagi vakawa. Masikili.* Na same i Tevita, nira lako mai na kai Sifi qai kaya vei Saula: “E vuni tiko ena keimami maliwa o Tevita.” 54 Kemuni na Kalou, ni vakabulai au ena yacamuni, Qai totaki au* ena nomuni kaukaua.  2 Kemuni na Kalou, ni rogoca noqu masu, Ni vakatudaliga ina vosa ni gusuqu.  3 Nira sa duri na vulagi mera saqati au, Kei ira na dauvakacaca mera qara noqu bula. Era sega ni bau kauaitaka na Kalou.* (Sela)  4 Raica! Na Kalou e dau vukei au, O Jiova e tiko kei ira na tokoni au.  5 Ena saumi ira na kequ meca ena nodra ca ga, Ena nomuni yalodina, ni muduki* ira.  6 Au na yalorawarawa ni vakacaboisoro vei kemuni. Au na vakacaucautaka na yacamuni Jiova, ni rui vinaka.  7 Ni dau vakabulai au o koya mai na leqa kece ga, Au na rai tale ga ena qaqa vei ira na kequ meca.

Raica na iVakamacala ni Vosa.
Se “Qai valataka na veika me baleti au.”
Se “Era sega ni biuta tu ga e matadra na Kalou.”
Ipe., “vagalui.”


^ (Lako 22:27) Ni qori ga na nona iubi, na nona isulu me ubia kina na yagona,* na cava ena qai vakayagataka ni davo me moce? Ni tagi mai vei au o koya, au na rogoca sara ga, niu dau yalololoma.*

Ipe., “kuliniyago.”
Se “yalovinaka.”


^ (Sm. 106:4) Ni nanumi au, i Jiova, ni oni vakaraitaka na loloma* vei ira na nomuni tamata. Ni karoni au ena nomuni cakacaka ni veivakabulai,

Se “yalovinaka.”


^ (Jeme. 5:11) Raica! Eda dau vakatoka mera marau na dau vosota. Oni sa rogoca na vosota i Jope oni sa raica tale ga na nona vakalougatataki koya o Jiova* me vakaraitaka kina o Jiova* ni dau veikauaitaki* qai dau yalololoma.

Raica na iKuri A5.
Raica na iKuri A5.
Se “dau veinanumi.”














^ (Luke 21:1-22:71) Ni rai cake, e raici ira sara na vutuniyau nira biuta tiko na nodra cau ina kato ni cau. 2 Mani raica e dua na yada dravudravua ni biuta kina e rua na ilavo* lailai sara, 3 e qai kaya: “Au tukuna vakadodonu vei kemuni, ni levu duadua na ka e biuta na yada dravudravua qo vei ira kece. 4 O ira kece qori era biuta me isolisoli na ivovo ni ka e tu vei ira, ia na yada dravudravua qo e biuta na ka sara ga me bula kina.” 5 E muri, nira vakamacalataka tiko eso na ka e vauca na valenisoro, na kena ukutaki ena vatutalei kei na veika e lolomataki vua na Kalou, 6 e qai kaya: “Ena ka oni raica tiko qori, ena yaco na gauna era na sega ni veitaqataqai tale tiko va ya na vatu, era na talaraki kece.” 7 Eratou mani tarogi koya: “Qasenivuli, ena yaco sara mada ninaica na veika qo, na cava tale ga na ivakatakilakila ni sa voleka ni yaco na ka kece qo?” 8 E kaya o koya: “Qarauna me kua ni dua e vakacalai kemudou ni levu era na vakayagataka na yacaqu, ra qai kaya, ‘O yau na Karisito,’ se, ‘Sa voleka mai na gauna lokuci.’ Kua ni muri ira. 9 Kena ikuri, ni dou rogoca na ivalu kei na tikoyavavala, dou kua ni domobula. Ni dodonu mera yaco e liu qo, ia ena sega mada ni yaco na icavacava.” 10 E qai kaya tale vei ratou: “Era na veivaluvaluti na veivanua kei na veimatanitu. 11 Era na yaco na uneune kaukaua ena levu na vanua, ena tatara na leqa ni kakana kei na matedewa ena levu na vanua, ena raici na veika vakadomobula, ena raici tale ga e lomalagi eso na ivakatakilakila lelevu. 12 “Ia ni bera mada ni yaco na ka kece qo, era na tauri kemudou qai vakacacani kemudou, era na soli kemudou ina nodra valenilotu kei na valeniveivesu. Dou na kau ina matadra na tui kei na kovana ena vuku ni yacaqu. 13 Qori e gauna vinaka mo dou vakadinadina kina vei ira. 14 Ia mo dou vakadeitaka e lomamudou mo dou kua ni leqataka na ka mo dou tukuna ena nodra veibeitaki, 15 niu na solia vei kemudou na gusu kei na vuku era na sega ni sabaya rawa se veibataka na kemudou meca kece. 16 Era na soli kemudou tale ga yani na nomudou itubutubu, na tacimudou, na wekamudou, kei na nomudou itokani, era na vakamatea eso vei kemudou. 17 Era na cati kemudou na tamata kece ena vuku ni yacaqu. 18 Ia ena sega sara ni yali e dua na drauniulumudou. 19 Na nomudou vosota ga dou na vakabulai kina. 20 “Ia ni dou raica ni sa wavokiti Jerusalemi na mataivalu, dou kila ni sa vakarau vakalalai. 21 Mera dro sara ina veiulunivanua o ira na tiko e Jutia, mera biubiu tale ga na tiko e Jerusalemi, mera kua tale ni curu mai o ira na tiko ena taudaku ni koro, 22 baleta qo na siga ena tau kina na lewadodonu* me vakayacori kina na ka kece a volai. 23 Era na rarawa na yalewa bukete kei ira na vakasucu gone ena siga ya! Ena vakilai na leqa ena vanua, ena tau na cudru ni Kalou vei ira na lewena. 24 Era na bale tale ga ena iseleiwau, era na kau vakavesu ina veimatanitu, era na qai butuki Jerusalemi na veimatanitu, me yacova ni sa oti nodra gauna lokuci na veimatanitu. 25 “Ena laurai tale ga na ivakatakilakila ena matanisiga, vula, kei na kalokalo, ia era na yaluma na veimatanitu e vuravura, era na sega ni kila mera dro vakacava ena voravora kei na seuseua ni wasawasa. 26 Era na cibati ira na tamata ena nodra rere nira namaka tiko na veika ena vakarau yaco e vuravura, nira na yavavala na veika kaukaua ni lomalagi. 27 Era na qai raica na Luve ni tamata ni lako mai ena o ena lewa kei na lagilagi e sega ni tukuni rawa. 28 Ia nira sa tekivu yaco na ka kece qo, dou tu vakadodonu, dou tacake, ni dou sa vakarau vakabulai.” 29 Oti sa qai tukuna vei ratou e dua na vosa vakatautauvata: “Vakasamataka mada na vunilolo kei na vunikau tale eso. 30 Ni dou raica ni sa tubu mai na drauna vou, dou kila sara ni sa voleka na vulaikatakata. 31 O kemudou tale ga, ni dou raica ni sa yaco na veika qo, dou kila sara ni sa voleka na Matanitu ni Kalou. 32 Au tukuna vakadodonu vei kemudou, ena sega ni takali na itabatamata qo ena yaco mada e liu na ka kece qo. 33 Ena takali o lomalagi kei vuravura, ia na noqu vosa ena sega sara ni takali. 34 “Ia dou qarauni kemudou de bibi na lomamudou ena kana vakasivia kei na gunu vakasivia kei na lomaocaocataki ni bula, ena qai yaco vakidacala vei kemudou na siga ya 35 me vaka na icori. Ni na yaco qo vei ira kece era tiko e dela i vuravura. 36 O koya gona, mo dou yadra tiko, dou masu tiko ga mo dou drovaka kina na ka kece ena yaco, mo dou tu tale ga ena mata i koya na Luve ni tamata.” 37 E dau veivakavulici ena valenisoro ena siga, ia ena bogi e dau lai vakacegu ena ulunivanua e vakatokai na Ulunivanua ni Veiolive. 38 Ena veimataka, era dau sou na lewenivanua ina valenisoro mera lai rogoci koya. 
22 Sa voleka na Soqo ni Madrai* Sega ni Vakaleveni, e vakatokai na Lakosivia. 2 Era vaqara tale ga na iliuliu ni bete kei na vunivola na sala qaseqase mera vakamatei Jisu kina nira rerevaki ira na lewenivanua. 3 Ia o Setani e uqeta na loma i Jutasa, na yacana tale ga o Isikarioti, e dua vei ratou na le Tinikarua, 4 me lai veivosakitaka kei ira na iliuliu ni bete kei ira na ivakatawa ni valenisoro na sala me soli Jisu kina vei ira. 5 Dua na ka nodra marautaka qori, ra vakadonuya sara mera solia vua na ilavo siliva. 6 E duavata kina o koya, e qai waraka voli e dua na gauna vinaka me soli Jisu kina vei ira, mera kua ni kila na lewenivanua. 7 Ena siga ni Soqo ni Madrai Sega ni Vakaleveni, na gauna me cabori kina na isoro ni Lakosivia, 8 e qai talai Pita kei Joni, e kaya: “Drau lako drau lai vakarautaka na kakana ni Lakosivia me datou kania.” 9 Erau kaya vua: “I vei oni vinakata me keirau lai vakarautaka kina?” 10 E tukuna vei rau: “Raica! Ni drau curu ina koro, drau na sota kei na dua na tagane e colata tiko e dua na saqa wai, drau muri koya sara ina vale e curu kina. 11 Mo drau tukuna vua na itaukeinivale, ‘E tukuna mai na Qasenivuli: “I vei na rumu ni vulagi meu vakayagataka kina na kakana ni Lakosivia kei ratou noqu tisaipeli?”’ 12 Ena qai vakaraitaka vei kemudrau o koya na rumu levu ena tabavale e cake e sa vakaiyaya tu. Drau lai vakarau kina.” 13 Rau mani lako, erau raica na ka kece e tukuni vei rau, rau vakarautaka sara na Lakosivia. 14 Ni sa yaco mai na kena gauna, e dabe o Jisu ena teveli, eratou dabe tale ga na yapositolo. 15 E qai kaya vei ratou: “Au gadreva vakalevu me datou kania vata na kakana ni Lakosivia qo ni bera niu vakararawataki, 16 niu tukuna vei kemudou, au na sega ni kania tale me yacova ni sa vakayacori qori ena Matanitu ni Kalou.” 17 Ni taura na bilo e soli vua, e vakavinavinakataka qai kaya: “Dou taura qo, dou veisoliyaka mo dou gunu kece kina. 18 Au tukuna vei kemudou, me tekivu qo au na sega tale ni gunuva na vuanivaini me yaco mada mai na Matanitu ni Kalou.” 19 E taura tale ga e dua na madrai, e vakavinavinakataka, tikica, e solia vei ratou qai kaya: “Qo e vakaibalebaletaka na yagoqu ena soli ena vukumudou. Dou dau cakava qo mo dou vakananumi au kina.” 20 E vaka tale ga kina na bilo ni ratou sa vakayagataka oti na ivakayakavi, e kaya: “Na bilo qo e vakaibalebaletaka na veiyalayalati vou e vakadeitaki ena noqu dra, ena vakadavei ena vukumudou. 21 “Ia raica! E tiko qo e yasaqu o koya ena soli au yani. 22 Ni sa lako na Luve ni tamata me vaka e nakiti me baleti koya, ia ena kalouca na tamata e soli koya yani!” 23 Eratou qai veitarogitaka se o cei vei ratou ena cakava na ka qo. 24 Eratou veibataka tale ga se o cei vei ratou e levu duadua. 25 Ia e qai tukuna vei ratou: “Era dau vakacolasau na tui ni veimatanitu, era vakatokai tale ga mera Daucakavinaka o ira na lewai ira na veimatanitu. 26 Mo dou kua ni va ya o kemudou. Ia o koya e levu vei kemudou me okati koya me gone duadua, o koya e liu tiko me dauveiqaravi. 27 O cei e levu cake, o koya e kana* se o koya e veiqaravi? Sega ni o koya e kana?* Ia o yau, au veiqaravi tiko qo ena kemudou maliwa. 28 “Ia o kemudou ga dou sa dau tiko vata kei au niu sotava na veika dredre, 29 au sa veiyalayalati tale ga kei kemudou me baleta e dua na matanitu, me vaka ga keirau a veiyalayalati kina kei Tamaqu, 30 mo dou kana mo dou gunu ena noqu teveli ena noqu Matanitu, mo dou dabe ena idabedabe vakatui mo dou lewa na 12 na yavusa e Isireli. 31 “Saimoni, Saimoni, raica! E vakaraitaka o Setani ni vinakata me tauvuloni kemudou kece me vaka na witi. 32 Ia au sa masulaki iko oti me kua ni malumalumu nomu vakabauta, o iko, ni o sa lesu ga mai, vakaukauataki ira na tacimu.” 33 E qai kaya vua o Pita: “Turaga, au tu vakarau meu lako vata kei kemuni i valeniveivesu meu mate tale ga.” 34 Ia e kaya: “Au tukuna vei iko Pita, ni bera ni tagi na toa nikua o sa na cakitaki au vakatolu.” 35 E kaya tale ga vei ratou: “Dou sega ni kauta na taga ni ilavo, taga ni kakana, kei na ivava niu talai kemudou e liu, dou sega ni leqa se vakacava?” Eratou kaya: “Sega!” 36 E qai kaya vei ratou: “Ia qo, o koya e tiko nona taga ni ilavo me kauta, o koya e tiko nona taga ni kakana me kauta, o koya e sega nona iseleiwau me volitaka nona isulu e sau me volia kina e dua. 37 Niu tukuna vei kemudou e dodonu me yaco na ka e volai me baleti au, ‘E wili vata kei ira na dau beca na lawa.’ Sa vakayacori tiko na ka e baleti au.” 38 Eratou kaya vua: “Turaga, raica! Rua na iseleiwau qo.” E kaya vei ratou: “Sa rauta qori.” 39 Ni biubiu e gole sara ina Ulunivanua ni Veiolive me vaka ga e dau cakava, eratou muri koya tale ga na tisaipeli. 40 Ni ratou yaco yani, e kaya vei ratou: “Dou masu tiko ga mo dou kua kina ni rawai ena veitemaki.” 41 E biuti ratou qai toso vakalailai i liu,* e tekiduru qai masu, 42 e kaya: “Tamaqu, ke oni vinakata, ni kauta tani vei au na bilo qo. Ia me kua ni yaco na lomaqu, me yaco ga na lomamuni.” 43 E qai rairai mai lomalagi e dua na agilosi me vakaukauataki koya. 44 Ia ena levu ni nona rarawa, sa qai masu ga vagumatua, e titiri nona buno ina qele me vaka na dra. 45 Ni masu oti, e gole sara vei ratou na tisaipeli qai raica ni ratou moce kece tu ena levu ni nodratou lomabibi. 46 Mani kaya vei ratou: “Na cava dou mocera tiko? Dou duri mo dou masu, mo dou kua ni rawai ena veitemaki.” 47 Ni se vosa tiko ga sa basika mai e dua na ilala levu, e liutaki ira mai e dua na tagane na yacana o Jutasa, e dua vei ratou na le Tinikarua. E toro volekati Jisu sara yani me reguca. 48 E kaya vua o Jisu: “Jutasa, o solia na Luve ni tamata ena dua na iregu?” 49 Nira raica na volekati koya na ka e sa vakarau yaco, era qai kaya: “Turaga, me keimami vakayagataka na iseleiwau?” 50 E dua vei ira e taya sara nona dauveiqaravi na bete levu, mani cavuka na daligana imatau. 51 Ia e kaya o Jisu: “Sa rauta qori.” E tara na daligana mai vinaka tale yani. 52 Mani tukuna o Jisu vei ira na iliuliu ni bete kei ira na ivakatawa ni valenisoro kei ira na qase era lakovi koya yani: “Oni lakova mai e dua na daubutako ena nomuni tauri kau kei na iseleiwau? 53 Oni sega ni vesuki au niu a tiko vata kei kemuni e veisiga ena valenisoro. Ia qo sa nomuni gauna, me veiliutaki tale ga na butobuto.” 54 Era qai vesuki koya ra kauti koya yani ina nona vale na bete levu. Ia e muri tiko yani vakayawa o Pita. 55 Nira sa lai vakawaqa buka ena buturara ra qai tatalai tiko, e maliwai ira o Pita. 56 Ni raici koya e dua na yalewa dauveiqaravi ni dabe toka ena yasa ni buka caucaudre, e vakaraici koya vinaka qai kaya: “O koya tale ga qo a tiko vata kei koya.” 57 Ia e cakitaka ena nona kaya: “Yalewa, au sega ni kilai koya.” 58 Vakalailai ga e kaya tale e dua e raici koya mai: “O iko tale ga o dua vei ratou.” Ia e kaya o Pita: “O lasu o iko.” 59 Ni oti toka e dua na aua, e qai vosa mai vakaukaua e dua tale na tagane, e kaya: “Na tamata qo a tiko vata sara ga kei koya, io, e kai Kalili!” 60 E kaya o Pita: “Au sega ni kila na ka o kaya tiko.” Gauna vata ya ni se vosa tiko ga, e tagi sara na toa. 61 E vuki na Turaga qai rai yani vei Pita, mani nanuma o Pita na vosa ni Turaga ni a kaya vua: “Ni bera ni tagi na toa nikua, o sa na cakitaki au vakatolu.” 62 E curu i tuba qai tabalaka na tagi. 63 Era vakalialiai koya na tagane era yadravi koya tiko, era sabaka, 64 era ubia na matana ra qai vuki kaya: “Parofisai mada. O cei e sabaki iko?” 65 Era tauca vua e levu tale na vosa veibeci. 66 Ni kida na mataka, era sa qai soqoni vata na qase, qo o ira na iliuliu ni bete kei ira na vunivola. Era kauti koya ina valeniveilewai ni Sanadrini ra qai kaya: 67 “Ke o iko na Karisito, tukuna mai vei keimami.” Ia e kaya vei ira: “Keu tukuna mada ga vei kemuni, oni na sega ga ni vakabauta. 68 Keu tarogi kemuni tale ga, oni na sega ni sauma rawa. 69 Ia tekivu qo, e sa na dabe ena liga imatau kaukaua ni Kalou na Luve ni tamata.” 70 Nira rogoca ya, era kaya kece: “Kena ibalebale o iko na Luve ni Kalou?” E kaya vei ira: “Oni sa kaya tiko ga mai qori.” 71 Era kaya: “Na ivakadinadina cava tale eda vinakata? Eda sa rogoca sara ga mai gusuna.”

Kir., “rua na lepta.” Raica na iKuri B14.
Se “na siga ni cudru.”
Raica na vmr ni Mac 26:17.
Se “e dabe tiko ena teveli.”
Se “e dabe tiko ena teveli.”
Se “Me vaka na yawa ni kena viritaki na vatu.”








^ (Luke 23:1-24:53) Era mani tucake kece na ilala levu mera kauti koya vei Pailato. 2 Oti era sa qai beitaki koya nira kaya: “Keimami raica na tamata qo ni vagolei ira tiko vakatani na lewenivanua, e tarova na soli ivakacavacava vei Sisa, e kaya tale ga ni o koya na Karisito na tui.” 3 E tarogi koya o Pailato: “O iko na nodra Tui na Jiu?” E sauma o Jisu: “O sa kaya tiko ga mai qori.” 4 Mani kaya o Pailato vei ira na iliuliu ni bete kei ira na lewenivanua: “Au sega ni raica e dua na cala vua na tamata qo.” 5 Era cike toka ga nira kaya: “E yavalati ira na lewenivanua ena nona veivakavulici ena vanua taucoko o Jutia, e tekivu sara ga mai Kalili me yaco mai ke.” 6 Ni rogoca ya o Pailato sa qai vaqaqa se kai Kalili dina se sega. 7 Ni kila ni tiko ena yasayasa e lewa o Eroti,* e mani vakatalai koya vei Eroti ni a tiko tale ga mai Jerusalemi ena gauna ya. 8 Ni raici Jisu o Eroti, dua na ka nona marau ni sa dua na gauna balavu nona via raici koya, ni a rogoca voli ga na kena itukutuku qai via raica sara ga eso nona cakamana. 9 E levu na taro e tarogi koya kina, e galu toka ga o Jisu. 10 Ia era sega ni dabe dei na iliuliu ni bete kei ira na vunivola, e kaukaua na gusudra ena levu ni nodra veibeitaki. 11 E qai vakasewasewani koya o Eroti kei ira nona sotia, e vakalialiai koya tale ga ena nona vakasulumi koya ena dua na isulu totoka, qai vakatalai koya lesu vei Pailato. 12 Erau mai veitokani tale o Eroti kei Pailato ena siga sara ga ya, ni rau dau veimecaki tu. 13 E kacivi ira vata mai na iliuliu ni bete, ira na veiliutaki, kei ira na lewenivanua o Pailato 14 qai kaya vei ira: “Oni kauta mai na tamata qo ena nomuni kaya ni uqeti ira na lewenivanua mera vakaduduile. Niu vakatarogi koya e matamuni e sega sara ga ni dua na ka au raica me tokona nomuni veibeitaki. 15 O Eroti mada ga e vakasukai koya mai ni sega ni raica e dua na ka, e sega ni cakava o koya e dua na cala me mate kina. 16 Au na totogitaki koya ga qai sereki koya.” 17* ——18 Ia era qai kailavaka kece yani, “Vakamatea na tamata qori,* sereki Parapa ga vei keimami!” 19 (Na tagane qo a bala i valeniveivesu ni saqata na veiliutaki ena koro, e laba tale ga.) 20 E vosa tale vei ira o Pailato ni vinakata me sereki Jisu. 21 Era qai kailavaka yani: “Me lauvako ena kau! Me lauvako ena kau!”* 22 E kaya vei ira ena ikatolu ni gauna: “Baleta? Na cava nona cala? Au sega ni raica vua e dua na ka me mate kina, au na totogitaki koya ga qai sereki koya.” 23 Sa qai rogolevu ga na domodra ena nodra cikeva me vakamatei,* e robota na vanua na domodra. 24 Mani lewa o Pailato me sa yaco ga na lomadra. 25 E sereka na tagane a bala i valeniveivesu ni a saqata na matanitu e laba tale ga, na tagane era cikeva me sereki, sa qai soli Jisu yani vei ira me vaka na nodra gagadre. 26 Nira sa kauti koya yani, era qai vesuki Saimoni na kai Kirini ni lesu tiko mai na lomanivanua. Era vakataqara vua na kaunirarawa* me colata ni muri Jisu. 27 Era muri koya voli e dua na ilala levu sara, ra wili kina na yalewa, era tavia na seredra ena levu ni nodra rarawa nira tagicaki koya. 28 E vuki o Jisu vei ira na yalewa qai kaya: “Kemuni na luvei Jerusalemi, ni kua ni tagicaki au. Ni tagicaki kemuni ga kei ira na luvemuni. 29 Raica! Ena yaco mai na siga era na qai kaya, ‘Era marau na yalewa era sega ni vakaluveni, na katonigone e sega ni vakasucu gone, kei na sucu e sega ni sucumi!’ 30 Era na qai kaya ina veiulunivanua, ‘Lutuki keimami mai!’ ina veidelana, ‘Vunitaki keimami!’ 31 Baleta ke ra cakava tiko qo ni se drokadroka na kau, ena qai wacava ni sa madu?” 32 Erau kau tale ga yani e rua na tagane dau basulawa me ratou lai vakamatei vata. 33 Nira yaco ina vanua e vakatokai o Qavokavoka, era sa qai vakoti koya ena kau e yasadrau na daubasulawa, e dua ena imatau, dua tale ena imawi. 34 Ia e kaya o Jisu: “Tamaqu, vosoti ira, era sega ni kila na ka era cakava tiko.” Era sa qai vakawirimadigi mera vota nona isulu. 35 Era mani vakararai tu yani na tu e kea. Ia era kaya ena veivakanini na veiliutaki: “E lai veivakabulai sara tiko, ke Karisito, na Digitaki ni Kalou, me vakabulai koya mada e liu.” 36 Era vakalialiai koya mada ga na sotia, era lako yani vakavoleka ra qai solia vua na waini wiwi. 37 Era kaya: “Ke o nodra Tui na Jiu, vakabulai iko.” 38 E volai tale ga e cake e dua na matavosa e kaya: “Qo na nodra Tui na Jiu.” 39 Ia e vosavakacacataki koya e dua vei rau na dau basulawa eratou vakaliligi vata: “O iko na Karisito? Ke o Karisito vakabulai iko mada, vakabulai keirau tale ga.” 40 E cudruvi koya na dau basulawa adua qai kaya: “O sega ni bau rerevaka na Kalou, o iko mada ga o lewai tiko? 41 E ganiti kedaru qori, daru totogitaki me isau ni nodaru ivalavala, ia na turaga qo e sega sara ga ni dua na ka ca e cakava.” 42 E tomana: “Jisu, qai nanumi au ni oni sa tiko ena nomuni Matanitu.” 43 E qai kaya vua: “Au tukuna vakadodonu vei iko nikua, daru na tiko vata mai Parataisi.” 44 Se qai rauta tiko na ikaono ni aua,* ia e qai butobuto na vanua taucoko me lai yacova sara na ikaciwa ni aua,* 45 ni sega ni cila mai na siga, e qai kasei veimama na ilati ni valenisoro. 46 E kaci yani ena domoilevu o Jisu: “Tamaqu, au sa solia na noqu bula* ina ligamuni.” Ni cavuta oti na vosa ya, sa qai ciba.* 47 Ni raica na turaganivalu na ka e yaco, sa qai vakacaucautaka na Kalou, e kaya: “Qo dina e dua na turaga yalododonu.” 48 Nira raica tale ga na veika e yaco na ilala levu era tu e kea, era tavia na seredra nira lesu i vale. 49 Era tu yani vakayawa o ira kece na kilai koya. O ira tale ga na yalewa era muri koya mai Kalili era raica na veika e yaco qo. 50 E dua na turaga na yacana o Josefa, e lewe ni Matabose,* e turaga vinaka qai turaga yalododonu. 51 (E sega ni tokona na tagane qo na nodra inaki ca kei na ka era cakava.) E kai Arimacea, e dua na nodra koro na kai Jutia, qai waraka voli o koya na Matanitu ni Kalou. 52 E lako vei Pailato qai kerea na yago i Jisu. 53 E kauta sobu mai na yago i Jisu, solega ena dua na lineni matailalai, e lai vakadavora sara ena dua na ibulubulu e ta ena vatu, e sega ni dua e se vakadavori kina. 54 Qo na siga ni Vakavakarau, sa voleka tale ga na Siga ni Vakacecegu. 55 Ia era muri tale ga yani na yalewa era a tomani koya mai Kalili mera lai irova na ibulubulu nanumi,* mera raica se davo tu vakacava na yagona, 56 era mani suka mera lai vakarautaka eso na isaluaki kei na ilumu boivinaka. Ia era cegu ena Siga ni Vakacecegu me vaka e vakaroti ena Lawa. 
24 Ia ena imatai ni siga ni macawa, eratou sou ina ibulubulu,* eratou kauta na isaluaki eratou a vakarautaka tu. 2 Eratou raica sara ni sa vaqiqici tani na vatu mai na ibulubulu,* 3 ni ratou curu i loma eratou sega ni raica na yago ni Turaga o Jisu. 4 Ni ratou se veilecayaki tu ga va ya, rau sa duri tu e yasadratou e rua na tagane erau vakaisulu ena isulu ramase. 5 Eratou domobula na yalewa, eratou cuva tu ga, rau qai kaya na tagane: “Cava dou vaqarai koya kina e bula tiko ena kedra maliwa na mate? 6 Sa yali eke o koya, sa vakaturi. Dou vakananuma na nona vosa vei kemudou ni se tiko mai Kalili, 7 e kaya ni dodonu me soli na Luve ni tamata vei ira na tamata ivalavala ca qai vakamatei koya ena kau, ia ena tucake tale ena ikatolu ni siga.” 8 Eratou sa qai nanuma na ka e tukuna, 9 eratou biuta na ibulubulu* qai lai tukuna na ka kece qo vei ratou na le Tinikadua kei ira na vo ni tisaipeli. 10 Qo o Meri e vakatokai tale ga me o Makitala, o Joana, kei Meri na tinai Jemesa. Era lai tukutuku tale ga vei ratou na yapositolo na vo ni yalewa era lako vata yani. 11 E vaka ga na itukutuku wale vei ira, ratou sega kina ni vakabauti ratou na yalewa. 12 E tucake o Pita qai cici ina ibulubulu.* Ni iro i loma e raica ga na isulu lineni. Mani lesu ni vakasamataka tiko na ka e sa yaco. 13 Ena siga vata ya erau lako tiko e rua na tisaipeli i Emeo, e dua na koro e rauta ni tinikadua na maile mai Jerusalemi, 14 rau qai veitalanoataka tiko na ka kece e yaco. 15 Ni rau veivosakitaka voli na veika qo, e lako voleka yani vei rau o Jisu qai tomani rau, 16 ia e tarovi na matadrau me rau kua ni kilai koya. 17 E kaya vei rau: “Cava drau veivosakitaka tiko ni drau taubale voli?” Erau mani tu vakadua ena matararawa. 18 E kaya vua o Kaliopasa: “Kena irairai ni o iko duadua ga o sega ni kila na veika e yaco tiko e Jerusalemi ena gauna qo.” 19 E tarogi rau: “Na cava ya?” Erau kaya vua: “Na veika e baleti Jisu na kai Nasareci, na parofita e veivakurabuitaki nona cakacaka kei na nona vosa ena mata ni Kalou kei na tamata kece ga, 20 kei na nodra soli koya na neimami iliuliu ni bete kei ira na veiliutaki me totogimate ra qai vakoti koya ena kau. 21 Ia keimami a nuitaka ni na vakabulai Isireli o koya. Io, qai kena ikuri sa oti qo e tolu na siga na yaco ni ka kece ya. 22 Era vakidroataki keimami eso na neimami yalewa ni ratou lako vakamataka ina ibulubulu.* 23 Ni ratou sega ni raica na yagona, eratou kaya ni ratou raica na agilosi qai tukuna vei ratou ni sa bula tale o koya. 24 Eso vei keimami era lako sara ina ibulubulu* ra qai raica na ka vata ga ya, me vaka ga na ka eratou mai tukuna na yalewa, ia eratou sega ni raici koya.” 25 E qai kaya vei rau: “Drau sa sesewa qai berabera nomudrau vakabauta na ka kece era tukuna na parofita! 26 Vakacava e sega ni dodonu me sotava na Karisito na veika rarawa qo me qai taura nona itutu lagilagi?” 27 Sa qai vakamacalataka vei rau na ka me baleti koya e volai tu ena iVolatabu kece me tekivu mai na ivola i Mosese kei na nodra ivola na Parofita. 28 Ni ratou sa volekata yani na koro erau lako tiko kina, e toso tiko ga o Jisu me vakaraitaka ni na sega ni cegu. 29 Ia erau tarovi koya, rau kaya: “Ni tiko ga kei keirau, sa yakavi mai, sa voleka ni dromu na siga.” E mani gole vata kei rau. 30 Ni ratou sa kana, e taura na madrai, vakavinavinakataka, tikitikica, qai solia vei rau. 31 E widri sara ga na matadrau ni rau sa qai kilai koya, ia e qai yali ena kedrau maliwa. 32 Erau sa qai kaya: “E uqeta sara ga na lomadaru na nona vosa tiko vei kedaru e gaunisala, ni sereka voli* na iVolatabu, se vakacava?” 33 Erau tucake ena gauna vata ya me rau lesu i Jerusalemi, rau raici ratou na le Tinikadua kei na so tale na tisaipeli nira soqo vata tiko, 34 era kaya: “Sa vakaturi dina na Turaga, a vakaraitaki koya vei Saimoni!” 35 Rau sa qai vakamacalataka na veika a yaco e gaunisala kei na nodrau kilai koya ena nona tikitikica na madrai. 36 Nira se veivosakitaka tiko ga na ka kece ya sa qai lako yani o Jisu qai kaya vei ira: “Me nomuni mada ga na vakacegu.” 37 Ia ena levu ni nodra domobula kei na rere, era nanuma ga nira raica e dua na yalo. 38 E qai kaya vei ira: “Na cava oni taqayataka? Na cava e vakatitiqa kina na lomamuni? 39 Ni raica na ligaqu kei na yavaqu, o yau ga qo. Ni tarai au mada moni raica ni sega ni vakalewe se vakasuina na yalo me vaka oni raica vei au.” 40 Ni tukuna tiko ya e qai vakaraitaka vei ira na ligana kei na yavana. 41 Ia nira se sega tiko ga ni vakabauta ena levu ni nodra marau kei na lomatarotaro, e qai kaya vei ira: “E tiko qori e dua na ka me laukana?” 42 Era solia vua e dua na tiki ni ika tavu, 43 e taura qai kania nira rai kece tu. 44 E qai tukuna vei ira: “Qo na ka au dau tukuna niu se tiko vata voli kei kemuni, ni dodonu mera vakayacori na ka kece e baleti au e volai ena Lawa e vola o Mosese, nodra ivola na Parofita, kei na Same.” 45 Mani dolava na nodra vakasama mera kila na ibalebale ni iVolatabu, 46 e kaya vei ira: “Qo na ka e volai: ni na vakararawataki na Karisito, ena qai vakaturi tale mai na mate ena ikatolu ni siga, 47 ena vunautaki ina matanitu kece na veivutuni me vosoti kina na ivalavala ca ena yacana—me tekivu mai Jerusalemi. 48 Mo dou na vakadinadinataka yani na ka kece qo. 49 Raica! Au sa tala vei kemudou na ka e yalataka o Tamaqu. Ia o kemudou, mo dou tiko ga ena koro mo dou vakasulumi mada ena kaukaua mai cake.” 50 E qai kauti ratou yani me yaco sara i Pecani, e laveta na ligana qai vosa vakalougatataki ratou. 51 Ni se vosa vakalougatataki ratou tiko ga, sa biubiu mai na kedratou maliwa qai kau cake i lomalagi. 52 Eratou cuva vua. Dua na ka nodratou marau ni ratou sa lesu i Jerusalemi. 53 Eratou dau tiko ena valenisoro, eratou vakacaucautaka tiko ga na Kalou.

Raica na vmr ni Lu 3:1.
Raica na iKuri A3.
Kir., “Kauti ka qo tani.”
Se “Vakamatei koya ena kau! Vakamatei koya ena kau!”
Se “me vakamatei ena kau.”
Raica na iVakamacala ni Vosa.
Oya rauta na 12 ena sigalevu.
Oya rauta na 3 ena yakavi.
Kir., “pneu’ma,” kena ibalebale na “igu ni bula.”
Se “sa qai solia na iotioti ni nona icegu.”
Se “ni Sanadrini.”
Raica na iVakamacala ni Vosa.
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “vakamatatataka.”


^ (Luke 23:1-16) Era mani tucake kece na ilala levu mera kauti koya vei Pailato. 2 Oti era sa qai beitaki koya nira kaya: “Keimami raica na tamata qo ni vagolei ira tiko vakatani na lewenivanua, e tarova na soli ivakacavacava vei Sisa, e kaya tale ga ni o koya na Karisito na tui.” 3 E tarogi koya o Pailato: “O iko na nodra Tui na Jiu?” E sauma o Jisu: “O sa kaya tiko ga mai qori.” 4 Mani kaya o Pailato vei ira na iliuliu ni bete kei ira na lewenivanua: “Au sega ni raica e dua na cala vua na tamata qo.” 5 Era cike toka ga nira kaya: “E yavalati ira na lewenivanua ena nona veivakavulici ena vanua taucoko o Jutia, e tekivu sara ga mai Kalili me yaco mai ke.” 6 Ni rogoca ya o Pailato sa qai vaqaqa se kai Kalili dina se sega. 7 Ni kila ni tiko ena yasayasa e lewa o Eroti,* e mani vakatalai koya vei Eroti ni a tiko tale ga mai Jerusalemi ena gauna ya. 8 Ni raici Jisu o Eroti, dua na ka nona marau ni sa dua na gauna balavu nona via raici koya, ni a rogoca voli ga na kena itukutuku qai via raica sara ga eso nona cakamana. 9 E levu na taro e tarogi koya kina, e galu toka ga o Jisu. 10 Ia era sega ni dabe dei na iliuliu ni bete kei ira na vunivola, e kaukaua na gusudra ena levu ni nodra veibeitaki. 11 E qai vakasewasewani koya o Eroti kei ira nona sotia, e vakalialiai koya tale ga ena nona vakasulumi koya ena dua na isulu totoka, qai vakatalai koya lesu vei Pailato. 12 Erau mai veitokani tale o Eroti kei Pailato ena siga sara ga ya, ni rau dau veimecaki tu. 13 E kacivi ira vata mai na iliuliu ni bete, ira na veiliutaki, kei ira na lewenivanua o Pailato 14 qai kaya vei ira: “Oni kauta mai na tamata qo ena nomuni kaya ni uqeti ira na lewenivanua mera vakaduduile. Niu vakatarogi koya e matamuni e sega sara ga ni dua na ka au raica me tokona nomuni veibeitaki. 15 O Eroti mada ga e vakasukai koya mai ni sega ni raica e dua na ka, e sega ni cakava o koya e dua na cala me mate kina. 16 Au na totogitaki koya ga qai sereki koya.”

Raica na vmr ni Lu 3:1.





^ ***sjj sere 130 Dau Veivosoti***


SERE 130

Dau Veivosoti


(Same 86:5)


	1. Jiova sa solia

Na Luvena duabau,

Me vosoti noda cala,

Mate me vakadaroi.

Nida veivutuni dina,

Sa na vosoti keda.

Voli i Karisito ga,

Rawa nida vosoti.



	2. Ke da muri Jiova

Ena lomani keda.

Vosoti ra ga na tani,

Mo bau dau veinanumi.

Kuri ni veivosoti,

Yaloca me biu laivi.

Tacida mera rokovi,

Na loloma uasivi.



	3. Na yalololoma

Meda teivaka kece.

Veiqati, ca sa na yali.

Yawa me veicati,

Ni muri na yalo i Jiova.

Ni vutu ni loloma,

Eda na dau veivosoti,

Me vakataki Jiova.







(Raica tale ga na Maciu 6:12; Efeso 4:32; Kolo. 3:13.)





^ (Sm. 86:5) Ni o kemuni Jiova, oni vinaka qai tu vakarau moni veivosoti, E vuabale na dei ni nomuni loloma vei ira kece na kaci yani vei kemuni.



^ (Maciu 6:12) ni vosota na neimami cala,* ni keimami sa vosoti ira era cala vei keimami.

Kir., “dinau.”


^ (Efeso 4:32) Ia moni veilomani, ni veinanumi, ni yalorawarawa moni veivosoti me vaka na nona yalorawarawa na Kalou me vosoti kemuni ena vuku i Karisito.



^ (Kolo. 3:13) Moni dau yalorawarawa, ni dau veivosoti tale ga vakarawarawa ke dua e didivaka e dua na ka vua e dua tale. Moni dau veivosoti me vaka ga na nona vosoti kemuni vakarawarawa o Jiova.*

Raica na iKuri A5.








^ ***cl t. 297 “Mo Dou Kila na Loloma i Karisito”***


“Tamaqu, ni Vosoti Ira”

16. Ni mai vako tu ena kaunirarawa o Jisu, e kilai vakacava ni dau tu vakarau me veivosoti?

16 Dua tale na sala e vakatotomuria vinaka kina o Jisu na loloma i Tamana, oya nona “daulomadonu [se, “dau tu vakarau me veivosoti,” NW].” (Same 86:5) Ni sa vako tu ena kau, se laurai ga vua na yalo ni lomasoli oqo. Ni sagai me vakamatei ena sala e vakaloloma sara, ni sa curubasikata tu na ligana kei na yavana na ivako, na cava e qai tukuna o Jisu? E masuti Jiova beka me totogitaki ira na vakararawataki koya? Sega sara, oqo e dua vei ira na ka a tukuna: “I Tamaqu, ni vosoti ira ga; ni ra sega ni kila na ka era cakava tiko.”​—Luke 23:34; VV.*





^ para. 16 (Sm. 86:5) Ni o kemuni Jiova, oni vinaka qai tu vakarau moni veivosoti, E vuabale na dei ni nomuni loloma vei ira kece na kaci yani vei kemuni.



^ para. 16 (Luke 23:34) Ia e kaya o Jisu: “Tamaqu, vosoti ira, era sega ni kila na ka era cakava tiko.” Era sa qai vakawirimadigi mera vota nona isulu.







^ para. 16 E so na ivolaliga makawa ni iVolatabu era sega ni okata na imatai ni icegu ni Luke 23:34. Ia, era kunei ena levu na ivolaliga kilai, oya na vuna e okati kina ena New World Translation kei na levu tale na vakadewa ni iVolatabu. E macala ni cavuta tiko na vosa oqo o Jisu vei ira na sotia ni Roma era vakoti koya. Era sega ni kila na sotia oqo na ka era sa cakava tiko, nira sega ni kila se o cei o Jisu. Io, na ka e yaco oqo e bale ga vakalevu vei ira na iliuliu ni lotu ni o ira ga era a bukana me vakamatei o Jisu, ia era kilai Jisu vinaka, e matata tale tu ga vei ira se o cei o koya. E levu ga vei ira era na sega ni vosoti rawa.​—Joni 11:45-​53.






^ (Luke 23:34) Ia e kaya o Jisu: “Tamaqu, vosoti ira, era sega ni kila na ka era cakava tiko.” Era sa qai vakawirimadigi mera vota nona isulu.



^ (Joni 11:45-53) Levu na Jiu era sikovi Meri yani era mani vakabauta nira raica na ka e cakava o Jisu, 46 ia eso tale era lai tukuna vei ira na Farisi na ka e cakava o Jisu. 47 Era mani kumuni ira vata na lewe ni Sanadrini na iliuliu ni bete kei ira na Farisi, era kaya: “Sa levu nona cakamana na tamata qo, cava meda cakava? 48 Ke da laivi koya tiko ga va qo, era na vakabauti koya kece. Era na lako mai na kai Roma ra qai taura noda vanua* kei na noda matanitu.” 49 Ia e dua vei ira o Kaiafa, e bete levu tiko ena yabaki ya, e kaya vei ira: “Oni sega sara ga ni kila e dua na ka, 50 oni sega tale ga ni vakasamataka ni yaga vei kemuni me mate e dua na tamata ena vukudra na lewenivanua, me kua kina ni rusa na matanitu taucoko.” 51 E sega ni cavuta vakataki koya na vosa ya, ia me vaka ni bete levu tiko ena yabaki ya, e parofisaitaka ni dodonu ga me mate o Jisu ena vuku ni matanitu, 52 e sega ni vuku ni matanitu wale ga, ia me soqoni ira tale ga na luve ni Kalou era talabusese tu mera dua ga na ilawalawa. 53 Tekivu mai na siga ya era sa qai bosea mera vakamatei Jisu.

Oya na valenisoro.








^ ***g 1/08 t. 27-28 Dau Vosota Beka na Kalou na Cala Bibi?***

Na Rai ni iVolatabu

Dau Vosota Beka na Kalou na Cala Bibi?

DUA na itovo uasivi ni Kalou na loloma. (Same 86:15) Ia, e vakacava sara mada na rabailevu ni nona loloma? Vola na daunisame: “Kevaka ko ni sa nanuma, Jiova, nai valavala ca o cei kemuni na Turaga, me na bula rawa? Ia sa tiko vei kemuni na loloma, mo ni vakarokorokotaki kina.” (Same 130:​3, 4) Kaya e dua tale na tikina: “Me vaka na kena yawa na vanua e cadra kina na siga ki na vanua sa dromu kina na siga, sa vakayawataka vakakina vei keda ko koya na nodai valavala ca. Me vaka sa lomana na luvena e dua na tamata, sa lomani ira vakakina ko Jiova era sa rerevaki koya. Ni sa kila ko koya na nodai bulibuli; sa nanuma ga ni da sa kuvu-ni-soso.”​—Same 103:​12-​14.

Macala ni sa bau uasivi dina na loloma i Jiova, e sega ni vakatikina nona vosoti keda, e kila vinaka tu na ka eda lekata kei na noda malumalumu nida “kuvu-ni-soso” ga. Da raica mada qo e so na ivakaraitaki ena iVolatabu e vakavotui kina na yalololoma ni Kalou.

A cakitaki Jisu vakatolu na yapositolo o Pita. (Marika 14:​66-​72) Ni se bera ni lotu vaKarisito na yapositolo o Paula a dau vakacacani ira na imuri i Jisu. E bau tokona tale ga nodra totogi mate e so nona imuri. Vakadonuya sara mada ga na nona vakamatei e dua vei ira. (Cakacaka 8:​1, 3; 9:​1, 2, 11; 26:​10, 11; Kalatia 1:​13) Nira bera ni mai lotu vaKarisito e so na lewe ni ivavakoso e Korinica, era dau mateni tu eliu, ra veivakacacani, ra qai dau butako. (1 Korinica 6:​9-​11) Ia a qai vakadonui ira kece na Kalou. Cava beka e vosoti ira kina?

Tolu na iVakatagedegede me Lomani Keda Kina na Kalou

“Ka’u sa lomani, ni’u a kitaka e na lialia kei na tawa vakabauta,” e vola o Paula. (1 Timoci 1:​13) Nona vakatusai koya qori o Paula, eda vulica kina na imatai ni ivakatagedegede me vosoti keda kina na Kalou, oya meda kua tale ni qai vakalecalecava na kilaka dodonu baleti Jiova kei na nona ivakatagedegede me vaka ra volai tu ena iVolatabu. (2 Timoci 3:​16, 17) Kevaka eda sega ni kilai koya vinaka na Dauveibuli, eda na sega ni vakamarautaki koya. “Sai koya oqo na bula tawa mudu,” e kaya o Jisu ena nona masu vei Tamana, “me ra kilai kemuni na Kalou dina duadua ga, kei Jisu Karisito ko koya ko ni a tala mai.”​—Joni 17:3.

Na nodra mai kila gona na veika qori na yalomalumalumu, era veivutunitaka dina kina nodra caka cala, ra qai kere veivosoti mai vu ni lomadra. Qori na ikarua ni vakatagedegede me na vosoti keda kina na Kalou. Kaya na Cakacaka 3:​19: “Mo dou qai veivutuni ka saumaki mai, me bokoci kina na nomudoui valavala ca.”

Tukuni tale ga ena tikina ya na ikatolu ni ivakatagedegede, oya meda saumaki. Kena ibalebale ga na noda biuta tani na noda itovo kei na ivakarau makawa, da qai bulataka na ivakatagedegede ni Kalou kei na nona rai. (Cakacaka 26:20) Ni dua e bulataka na ivalavala vou, e vakavotuya sara ga ni a vu dina mai lomana na nona cavuta, “Au kerea mo ni vosoti au.”

Vakaiyalayala ga Nona Dauveivosoti na Kalou

E so era valavala ca, ena sega ni vosoti ira na Kalou. Vola o Paula: “Sa sega tale ni qai dua na i soro me na kauta tani na i valavala ca kevaka eda sa nakita me da ia tiko ga na i valavala ca ni sa tukuni oti vei keda na ka dina. Ia na ka wale ga sa na qai vo sa i koya me da rerevaka na ka e na qai yaco; a ya na veilewai.” (Iperiu 10:​26, 27, VV) Na malanivosa ‘ivalavala ca eda nakita’ e vakavotuya nona sega ni via veivutuni o koya e cakacala, e ca tale ga na ivakarau ni lomana.

A va sara ga qori na loma i Jutasa Isikarioti. E kaya o Jisu: “E vinaka cake vua na tamata ko ya me kua ga ni sucu mai.” (Maciu 26:​24, 25, VV) E tukuna o Jisu baleti ira e so na iliuliu ni lotu ena nona gauna: “A tamamudou na Tevoro . . . Ni sa vosa lasu ko koya, sa vosataka na ka sa tu vua; ni sa daulasulasu ko koya, ka sa vu ni ka oqo.” (Joni 8:​44) Na ka kece ga baleti ira e ca, me vakataki Setani ga. Era sega ni bau veivutunitaka na ka ra cakava, sa qai torocake ga nodra caka ca.* So mada ga na lotu vaKarisito dina era sikalutu ina ivalavala ca ena vuku ga ni malumalumu kei na nodra sega ni tamata uasivi, so na gauna ena ca sara na ka era cakava. Ia, sega ni kena ibalebale ni sa ca dina ga na ivakarau ni lomadra.​—Kalatia 6:1.

Loloma Tiko ga me Yacova na iVakataotioti

E sega ni raica wale ga o Jiova na ivalavala ca, ia e raica tale tiko ga na itovo nei koya e valavala ca tiko. (Aisea 1:​16-​19) Vakasamataki rau mada na turaga ivalavala ca rau a rube vata tu kei Jisu. Macala vinaka ni rau ivalavala ca bibi ruarua, ni vakatusa e dua vei rau: “Sa dodonu vei kedaru, ni sa saumi vei kedaru me vaka na nodarui valavala; ia na tamata oqo [Jisu], sa sega na ca sa kitaka.” Na ka e tukuna na turaga dau caka ca qori e vakaraitaka ni kila tiko e so na ka baleti Jisu. Na ka e kila qori e rairai veisautaka vakadua na nona itovo. Laurai qo ena ka e tukuna tarava ni kerei Jisu: “Nanumi au ni kemuni sa lako mai e na nomuni matanitu.” Cava e tukuna o Jisu ena kerekere ya? “Au sa kaya vakaidina vei iko edaru na tiko vata mai Parataisi.”​—Luke 23:​41-​43.

Vakasamataka mada qori: Na iotioti ni ka e cavuta o Jisu e vakaraitaka nona lomani koya na turaga a sa dodonu ga me totogi mate. Sa bau veiuqeti dina! Da nuidei ga ni rau na lomani ira kece na veivutuni dina o Jisu Karisito kei na Tamana o Jiova, se mani vakacava sara na ca ni nodra ivalavala e liu.​—Roma 4:7.

[iVakamacala e ra]

^ para. 12 Raica na ulutaga “O sa Beca Beka na Yalo Tabu?” ena tabana e 16-20 ni Vale ni Vakatawa 15 Julai, 2007.


BAU VAKASAMATAKA?

▪ O na vakamacalataka vakacava na loloma ni Kalou?​—Same 103:​12-14; 130:​3, 4.

▪ Na ivakatagedegede cava soti me muria e dua me vakadonui koya kina na Kalou?​—Joni 17:3; Cakacaka 3:​19.

▪ Cava e yalataka o Jisu vua na turaga ivalavala ca rau a rube vata tu?​—Luke 23:43.

[iYaloyalo ena tabana e 27]

Vakaraitaka o Jisu ni rawa ni vosoti na ivalavala ca bibi



^ (Sm. 86:15) Ia o kemuni i Jiova, oni Kalou dauyalololoma qai dauveinanumi,* Berabera ni cudru qai vuabale ena loloma e dei kei na yalodina.*

Se “yalovinaka.”
Se “kei na dina.”


^ (Sm. 130:3, 4) Ke oni dau raica ga* na cala, i Ja,* O cei gona Jiova ena duri rawa?  4 E tu ga vei kemuni na veivosoti dina, Me rawa ni oni qoroi tu ga.*

Se “dau vakamuria voli.”
Na “Ja” na ivakaleka ni yaca Jiova.
Ipe., “oni rerevaki.”


^ (Sm. 103:12-14) Me vaka na yawa ni icabecabe ni siga mai na idromudromu ni siga, Sa biuta vakayawa vei keda o koya na noda cala. 13 Me vaka na nona yalololoma na tama vua na luvena, Sa yalololoma o Jiova vei ira na rerevaki koya. 14 Ni kila vinaka o koya na keda ibulibuli, E nanuma tiko nida kuvuniqele.



^ (Mari. 14:66-72) Ni tiko o Pita ena rara ni vale ni bete levu, e qai lako mai e dua vei ira na yalewa dauveiqaravi ni bete levu. 67 Ni raici Pita ni vakatakata toka, e vakaraici koya matua qai kaya vua: “O iko tale ga o dau tiko vata kei Jisu qo na kai Nasareci.” 68 Ia e cakitaka ni kaya: “Au sega ni kilai koya, au sega tale ga ni kila na ka o tukuna tiko,” oti e curu i tuba me lai tu e matamata. 69 E raici Pita na yalewa dauveiqaravi qai kaya tale vei ira na tu e kea: “Qo e dua vei ratou.” 70 Se baci cakitaka o Pita. Dede vakalailai, era kaya tale vei Pita na tu e kea: “O dua sara ga vei ratou, ni o kai Kalili.” 71 E bubului qai bolea me totogitaki ke lasu ni kaya: “Au sega ni kila na tamata oni tukuna tiko mai qori!” 72 E tagi sara vakarua na toa. E nanuma lesu o Pita na vosa i Jisu: “Ni bera ni tagi vakarua na toa, o sa na cakitaki au vakatolu.” E sega ni kinoci koya rawa o Pita ni sa tabalaka na tagi.



^ (Caka. 8:1) E marautaka o Saula na nona vakamatei o Sitiveni. Ena siga ya, era vakacacani sara vakalevu na lewe ni ivavakoso e Jerusalemi. Era dui se kece ina veivanua e Jutia kei Samaria, ratou qai vo ga na yapositolo.



^ (Caka. 8:3) Sa qai torosobu ga na nona vakacacani ira na lewe ni ivavakoso o Saula. E curuma sara ga na vale yadua, yarataki ira mai tuba na tagane kei na yalewa, qai balati ira i valeniveivesu.



^ (Caka. 9:1, 2) E sega ni cegu o Saula na vakarerei ira na tisaipeli ni Turaga kei na nona via vakamatei ira sara ga. E mani lako vua na bete levu 2 me lai kerea me volai eso na ivola ina veivalenilotu e Tamasiko me rawa ni kauti ira vakavesu i Jerusalemi na tagane kei na yalewa era lewe ni ilawalawa e vakatokai Na Sala.



^ (Caka. 9:11) Mani kaya vua na Turaga: “Tucake, lako ina gaunisala e vakatokai o Dodonu, lai raica ena vale nei Jutasa e dua na tagane mai Tarisu, na yacana o Saula. Raica, e masu sara tiko ga o koya,



^ (Caka. 26:10, 11) Qo sara ga na ka au cakava mai Jerusalemi. Au balati ira i valeniveivesu e levu na yalosavasava nira solia vei au na veivakadonui na iliuliu ni bete. Ena gauna e tau kina vei ira na itotogi mate, au dau tokona sara ga. 11 Au totogitaki ira wasoma ena valenilotu kece, au vakasaurarataki ira mera cakitaka e matanalevu na nodra vakabauta. Ena levu tale ga ni noqu katakatataki ira, au lako sara kina meu lai vakararawataki ira na tiko ena koro tale eso.



^ (Kala. 1:13) Oni sa rogoca na ka au dau cakava niu se lotu vakaJiu, niu dau vakacacana sara vakalevu na ivavakoso ni Kalou meu vakarusa,



^ (1 Kor. 6:9-11) Oni sega ni kila nira na sega ni rawata na Matanitu ni Kalou na tawayalododonu? Ni kua ni vakacalai. O ira na dauveiyacovi tawadodonu,* qaravi matakau, veibutakoci, na tagane era soli ira mera veiyacovi kei ira na tagane, o ira na tagane era daumocera na tagane,* 10 o ira na daubutako, daukocokoco, daumateni, dauveivakasewasewani, kei ira na dau kovea na ka, era na sega ni rawata na Matanitu ni Kalou. 11 Eso sara ga vei kemuni oni a va tu ya. Ia oni sa vakasavasavataki, oni vakatabui, oni vakadonui ena yaca ni Turaga o Jisu Karisito kei na yalo tabu ni noda Kalou.

Raica na iVakamacala ni Vosa.
Se “ira na tagane era veiyacovi kei na tagane.”


^ (1 Tim. 1:13) e dina niu dau vosabeca na Kalou, au dau veivakacacani, au qai dau veibeci. Ia au lomani baleta niu a lecaika, au vakayacora na ka kece qori niu a se sega ni vakabauta.



^ (2 Tim. 3:16, 17) E vakavuna na Kalou na iVolatabu kece, e yaga me veivakavulici, me veivunauci, me veivakadodonutaki, me veidusimaki ena ka e dodonu, 17 me vakarautaki vinaka kina na tamata ni Kalou, me tu vakarau tale ga me vakayacora na cakacaka vinaka kece.



^ (Joni 17:3) Ena rawata na bula tawamudu, o koya e vulica tiko ga na veika me baleti kemuni* na Kalou dina duadua ga, kei Jisu Karisito oni tala mai.

Se “kilai kemuni.”


^ (Caka. 3:19) “Ni veivutuni gona, ni veisau me bokoci kina nomuni ivalavala ca, me kauta mai o Jiova* na gauna ni veivakabulabulataki.

Kir., “mai na mata i Jiova.” Raica na iKuri A5.


^ (Caka. 26:20) Au lai tukuna ga e liu vei ira e Tamasiko, Jerusalemi, na vanua kece e Jutia, vei ira tale ga ena veimatanitu mera veivutuni ra lesu vua na Kalou, ra qai cakava na ka e vakaraitaka nira sa veivutuni.



^ (Iper. 10:26, 27) Ke da nakita gona meda valavala ca nida sa kila na ivakavuvuli dina, sa na sega tale ni dua na isoro me cabori ena vuku ni noda ivalavala ca, 27 eda sa na waraka ga ena rere na veilewai kei na cudru katakata me vakarusai ira na saqata na Kalou.



^ (Iper. 10:10) Ena “inaki” ya eda sa vakasavasavataki kina ena kena cabori vakadua ga na yago i Jisu Karisito.



^ (Maciu 26:24, 25) Sa vakarau lako na Luve ni tamata me vaka e volai me baleti koya, ia ena kalouca o koya e solia yani na Luve ni tamata! E vinaka cake vua na tamata ya me kua ni sucu mai.” 25 E kaya o Jutasa, o koya e vakarau soli Jisu: “O yau Rapai?”* E tukuna vua o Jisu: “O sa tukuna tiko ga mai qori.”

Raica na vmr ni Mac 23:7.


^ (Maciu 26:10) Ni rogoca o Jisu, e kaya vei ratou: “Na cava dou vakalewa kina na yalewa qo? E cakava tiko vei au e dua na cakacaka vinaka.



^ (Joni 8:44) E tamamuni na Tevoro, oni vinakata tale ga moni cakava na gagadre i tamamuni. E daulaba o koya mai na ivakatekivu, e sega ni dei ena dina, ni sega vua na dina. Ni vosa lasu, e vosataka ga na ka e tu e lomana, ni daulasulasu, e tama ni lasu tale ga.



^ (Kala. 6:1) Raveitacini, ke dua e sega ni liaca ni sa butucala tiko, ni saga o kemuni na rawata na ivakatagedegede vakayalo moni vakadodonutaki koya ena yalomalua. Ia moni qarauni kemuni de oni temaki tale ga.



^ (Aisea 1:16-19) Moni vui kemuni, moni vakasavasavataki kemuni, Moni kauta tani e mataqu na nomuni ivakarau ca, Moni muduka na nomuni caka ca. 17 Vulica na caka vinaka, saga na lewadodonu, Vakadodonutaka na dauvakasaurara, Taqomaka nona dodonu na gone e sega na tamana,* Vakamamasu ena vuku ni yada.” 18 “Ni lako mada mai meda veivosaki vakadodonu,” e kaya o Jiova. “Ke damudamu na nomuni ivalavala ca, Ena vakavulavulataki me vaka na ucacevata, Ke damu me vaka na tikinisulu kulakula, Ena vaka na vutinisipi. 19 Ke oni yalorawarawa moni vakarorogo, Oni na kania na vuaniqele vinaka.

Se “na luveniyali.”


^ (Luke 23:41-43) E ganiti kedaru qori, daru totogitaki me isau ni nodaru ivalavala, ia na turaga qo e sega sara ga ni dua na ka ca e cakava.” 42 E tomana: “Jisu, qai nanumi au ni oni sa tiko ena nomuni Matanitu.” 43 E qai kaya vua: “Au tukuna vakadodonu vei iko nikua, daru na tiko vata mai Parataisi.”



^ (Roma 4:7) “Era marau o ira e vosoti nodra caka cala qai ubi* na nodra ivalavala ca,

Se “vosoti.”


^ (Sm. 103:12-14) Me vaka na yawa ni icabecabe ni siga mai na idromudromu ni siga, Sa biuta vakayawa vei keda o koya na noda cala. 13 Me vaka na nona yalololoma na tama vua na luvena, Sa yalololoma o Jiova vei ira na rerevaki koya. 14 Ni kila vinaka o koya na keda ibulibuli, E nanuma tiko nida kuvuniqele.



^ (Sm. 130:3, 4) Ke oni dau raica ga* na cala, i Ja,* O cei gona Jiova ena duri rawa?  4 E tu ga vei kemuni na veivosoti dina, Me rawa ni oni qoroi tu ga.*

Se “dau vakamuria voli.”
Na “Ja” na ivakaleka ni yaca Jiova.
Ipe., “oni rerevaki.”


^ (Joni 17:3) Ena rawata na bula tawamudu, o koya e vulica tiko ga na veika me baleti kemuni* na Kalou dina duadua ga, kei Jisu Karisito oni tala mai.

Se “kilai kemuni.”


^ (Caka. 3:19) “Ni veivutuni gona, ni veisau me bokoci kina nomuni ivalavala ca, me kauta mai o Jiova* na gauna ni veivakabulabulataki.

Kir., “mai na mata i Jiova.” Raica na iKuri A5.


^ (Luke 23:43) E qai kaya vua: “Au tukuna vakadodonu vei iko nikua, daru na tiko vata mai Parataisi.”









^ ***cl t. 297-298 “Mo Dou Kila na Loloma i Karisito”***


17-19. E vakaraitaka vakacava o Jisu ni vosoti Pita na yapositolo, e dina ni a cakitaki koya vakatolu?

17 Ena rairai tarai keda tale ga vakalevu na ivakaraitaki ni veivosoti i Jisu nida raica na nodrau veimaliwai kei na yapositolo o Pita. Sa macala tu ga ni dau lomani Jisu o Pita. Ena ika14 ni Naisani, na bogi me qai mate kina o Jisu, a qai tukuna vua o Pita: “Turaga, au sa vakarau tu me’u lako vata kei kemuni ki na valeniveivesu kei na mate tale ga!” Ia, e qai cakitaki Jisu vakatolu o Pita ni oti ga e vica na aua! E vakaraitaka vei keda na iVolatabu na ka e qai yaco ena ikatolu ni gauna e cakitaki Jisu kina o Pita: “Sa qai vuki na Turaga ka rai vakadodonu sara vei Pita.” E tarai Pita na bibi ni nona cala, sa qai “lako ko Pita ki tuba ka tagi vakararawa sara.” Ni mate o Jisu ena siga oya, de dua a veiciciyaki na nodratou vakasama na nona yapositolo, ‘A vosoti au beka na noqu Turaga?’​—Luke 22:33, 61, 62, VV.

18 Sega ni dede ga sa kila o Pita na kena isau. A vakaturi o Jisu ena mataka ni ika16 ni Naisani, qai vaka e laurai mai na ivolatukutuku ni a sikovi Pita o Jisu ena siga tiko ga oya. (Luke 24:34; 1 Korinica 15:4-8) Na cava me kauai kina o Jisu vua e dua na yapositolo a sega sara ga ni via kilai koya? Me vaka ni qai veivutuni o Pita, de dua a via raici koya na nona Turaga me vakaraitaka vua ni se lomani koya, se vakadonui koya tiko ga. Ia, e sega ni yala wale ga e kea na ka e cakava o Jisu.





^ para. 17 (Luke 22:33) E qai kaya vua o Pita: “Turaga, au tu vakarau meu lako vata kei kemuni i valeniveivesu meu mate tale ga.”



^ para. 17 (Luke 22:61, 62) E vuki na Turaga qai rai yani vei Pita, mani nanuma o Pita na vosa ni Turaga ni a kaya vua: “Ni bera ni tagi na toa nikua, o sa na cakitaki au vakatolu.” 62 E curu i tuba qai tabalaka na tagi.



^ para. 17 (Luke 22:10) E tukuna vei rau: “Raica! Ni drau curu ina koro, drau na sota kei na dua na tagane e colata tiko e dua na saqa wai, drau muri koya sara ina vale e curu kina.



^ para. 18 (Luke 24:34) era kaya: “Sa vakaturi dina na Turaga, a vakaraitaki koya vei Saimoni!”



^ para. 18 (1 Kor. 15:4-8) e bulu, io, e vakaturi ena ikatolu ni siga me vaka e kaya na iVolatabu, 5 e rairai sara vei Kifa* qai tarava vei ratou na le Tinikarua. 6 Oti ya sa qai rairai vei ira na 500 vakacaca na veitacini ena dua ga na gauna, e levu vei ira oya era se bula tiko qo, ia eso era sa moce, oya era sa mate. 7 Oti sa qai rairai vei Jemesa, tarava sara vei ratou kece na yapositolo. 8 Kena iotioti, e qai rairai vei au me vaka ga au sucudole.

E kilai tale ga me o Pita.








^ ***mwbr18 Okosita t. 2 iDusidusi ni iVola ni Soqoni ni Bula vaKarisito kei na Cakacaka Vakaitalatala***

ni se drokadroka na kau, . . . ni sa madu: Kena irairai ni dusia tiko o Jisu na nodra matanitu na Jiu. E vaka e dua na kau sa mate tiko, ia se drokadroka vakalailai, ni se tiko o Jisu kei na dua na ilala Jiu era vakabauti koya. Ia sa vakarau vakamatei o Jisu, era na lumuti ena yalo tabu na Jiu yalodina mera lewe tale ga ni Isireli vakayalo. (Rom 2:28, 29; Kal 6:16) Ena gauna ya, ni mate vakayalo na matanitu o Isireli, e vakatakarakarataka na vunikau madu.—Mac 21:43.

nwtsty iyaloyalo



^ (Roma 2:28, 29) Na nona okati me Jiu e dua e sega ni vakatau ena ka e sau se na cilivi ni yagona. 29 E kilai ga na Jiu dina ena ka e tu e lomana, na lomana tale ga e cilivi vakayalo, e sega ni cilivi ena vuku wale ga ni ka e volai. O koya qo e vakacaucautaki koya sara ga na Kalou, e sega ni vakacaucautaki koya na tamata.



^ (Kala. 6:16) Me nodra na vakacegu kei na loloma o ira kece na muria vinaka na ivakarau qo, o ira na Isireli ni Kalou.



^ (Maciu 21:43) Qo na vuna au kaya kina vei kemuni, ena kau laivi vei kemuni na Matanitu ni Kalou me soli ina matanitu e vuataka na vuana.









^ ***mwbr18 Okosita t. 2 iDusidusi ni iVola ni Soqoni ni Bula vaKarisito kei na Cakacaka Vakaitalatala***

Qo na itaba ni sui ni bukubukuniyava e lauvako, e 11.5 na sedimita na balavu ni ivako. Na kena imatai a kune ena 1968, ena dua na vakekeli ena vualiku kei Jerusalemi, e cakacakataki ni donuya na gauna vakaRoma. E vakadeitaki ena vakekeli qori ni rairai dau lauvako ena kau o koya e totogitaki. Ena rairai tautauvata kei na ivako era vakayagataka na sotia ni Roma nira vakoti Jisu Karisito ena kau. A kunei qori ena dua na kato vatu, e vakatokai me ibulubulu, ni dau maroroi kina na sui mamaca ni sa vuca na yago. E dusia qo ni rawa ni bulu o koya e vako ena kau.






^ ***fg lesoni 4***


Na ivoli e dusia na ilavo e soli me isau ni nona sereki e dua me kua ni vakamatei. (Lako Yani 21:29, 30) E sega ni nona inaki taumada na Kalou me qase se mate na tamata. Eda kila vakacava? A tukuna na Kalou vei Atama ni na mate ke cakava na ka e vakatoka na iVolatabu me “ivalavala ca.” Ke sega gona ni valavala ca o Atama, ke a sega ni mate. (Vakatekivu 2:16, 17; 5:5) E tukuna na iVolatabu ni “curu” i vuravura na mate ena vuku i Atama. Sa qai vakadewa o Atama vei ira nona kawa kece na ivalavala ca, kei na kena itotogi na mate. E gadrevi kina na ivoli me sereki keda mai na mate e vakadewa o Atama.​—Wilika Roma 5:12; 6:23.

O cei e rawa ni sauma na ivoli me sereki keda mai na mate? Nida mate eda sauma ga na noda ivalavala ca. E sega gona ni dua na tamata ivalavala ca ena rawa ni sauma na nodra ivalavala ca eso tale.​—Wilika Same 49:7-9.





^ para. 3 (Lako 21:29, 30) Ke sa dau veicumu tiko na bulumakau tagane qai vakasalataki kina na kena itaukei, ia e sega ni qarauna o koya, qai vakamatea e dua na tagane se dua na yalewa, me vakaviriki ena vatu na bulumakau tagane, me vakamatei tale ga na kena itaukei. 30 Ke lavaki vua e dua na ivoli,* me solia o koya na ka kece e lavaki vua me ivoli ni veisereki ni nona bula.

Se “ilavo me isau ni ka e vakacacani.”


^ para. 3 (Vkte. 2:16, 17) E vakarota tale ga vua na tagane na Kalou o Jiova: “E rawa ni o kana mai na vunikau kece ga e tu ena were, mo mamau kina. 17 Ia mo kua ni kana mai na vunikau e kilai kina na ka vinaka kei na ka ca, ni o na mate dina ena siga o kania kina.”



^ para. 3 (Vkte. 5:5) O koya gona, na yabaki kece ni bula i Atama e 930, sa qai mate.



^ para. 3 (Roma 5:12) O koya gona, ena vuku ni dua ga na tamata e curu kina i vuravura na ivalavala ca, kei na mate ena vuku ni ivalavala ca, mani dewa na mate vei ira na tamata kece ga ni sa valavala ca na tamata kece ga—.



^ para. 3 (Roma 6:23) Na isau ni ivalavala ca na mate, ia na iloloma ni Kalou na bula tawamudu ena vuku i Karisito Jisu na noda Turaga.



^ para. 4 (Sm. 49:7-9) E sega ni bau dua vei ira e rawa ni volia lesu na tacina Se solia vua na Kalou na kena ivoli,  8 (Sa rui talei na ivoli* ni nodra bula Oya na vuna era na sega tu ga kina ni rawata),  9 Me bula tiko o koya me tawamudu qai sega ni raica na qara.*

Ipe., “veisereki.”
Se “ibulubulu.”








^ ***sjj sere 20 Oni Solia na Luvemuni Lomani***


SERE 20

Oni Solia na Luvemuni Lomani


(1 Joni 4:9)


	1. Jiova, Tamaqu,

Sa oti kece ga.

Na ivoli qai solia

Nuinui kece ga!

Keimami solia,

Neimami vinaka.

Mami na tukuna,

Lomamu me caka.

(ITALETALE)

Luvemu solia,

Mami seretaka,

Caucau tu vei kemuni,

nomu soli Luvemuni.





	2. Na nomu loloma,

Uqeti keimami.

Yacamuni rogo,

Vakasakiti.

Na nomu loloma

Uasivi taudua.

Mate me keimami

Na rawa ni bula.

(ITALETALE)

Luvemu solia,

Mami seretaka,

Caucau tu vei kemuni,

nomu soli Luvemuni.



(ITINITINI)

Jiova, Tamaqu, mami caucau yani.

Vakamuduo, nomu soli Luvemuni.









(Raica tale ga na Joni 3:16; 15:13.)





^ (1 Joni 4:9) E kilai na loloma ni Kalou ena ka e yacovi keda ni tala mai vuravura na Kalou na Luvena e duabau ga e vakatubura, meda vakabulai kina ena vukuna.



^ (Joni 3:16) “Na levu ni nona lomani vuravura na Kalou e solia kina na Luvena e duabau ga e bulia, mera kua ni rusa kina o ira na vakaraitaka nodra vakabauti koya, mera rawata ga na bula tawamudu.



^ (Joni 15:13) E sega ni dua na loloma e sivia na loloma qo, me dua e solia nona bula ena vukudra na nona itokani.









^ ***jy t. 85 para. 1-t. 86 para. 3 Na iVunau Rogo ena Ulunivanua***


E wawale o Jisu ni a masu tu ena bogi taucoko ni bera ni digitaki ratou na le 12 nona tisaipeli me ratou yapositolo. Ia ena siga tarava e vukei ira tale na lewenivanua ena dua na ulunivanua e Kalili, rairai volekati Kapenaumi e dau tiko kina vakalevu.

Era gole vakayawa mai e dua na ilala levu mera raici Jisu. Eso era gole mai na ceva e Jerusalemi kei Jutia. Eso tale era lako mai na koro ena baravi e Taia kei Saitoni ena vuaira. Era via “mai rogoci koya, mera vakabulai tale ga mai na kedra mate.” E mani ‘vakabulai ira kece’ o Jisu. Vakasamataka mada ya, era vakabulai kece na tauvimate. E vakabulai ira tale ga “na curumi yalo velavela” o Jisu, era vakararawataki tu ena vukudra na agilosi ca i Setani.​—Luke 6:17-19.

E vaqara o Jisu e dua na vanua tautauvata ena yasa ni ulunivanua ra qai soqoni yani vua na ilala levu. Era rairai toka voleka e yasana nona tisaipeli, vakabibi o ratou na le 12 na yapositolo. Dua na ka nodra via vakarorogo vua na qasenivuli e rawa ni vakayacora na ka veivakurabuitaki. E yaga sara ga vei ira na rogoci Jisu tiko ena siga ya na nona ivunau. Me tekivu mai na gauna ya, levu tale era vakila na kena yaga. Ena yaga tale ga vei keda, ni vakamacalataki vakarawarawa, vakamatata tale ga na veika titobu vakayalo. E dau vakayagataka o Jisu na ituvaki e sotavi e veisiga kei na veika era kila vinaka na lewenivanua. Qori e vakarawarawataka nodra kila nona ivakavuvuli o ira era via cakava na loma ni Kalou me vinaka kina nodra bula. Cava eso na ka e talei kina na ivunau i Jisu?

O CEI ERA MARAU DINA?

Eda via marau kece. Qori na vuna e vakamacalataka kina e liu o Jisu se o cei era marau dina. E vakavure vakasama sara qori vei ira na vakarorogo. Ia era rairai kurabuitaka eso na ka.

E tukuna o Jisu: “Era marau o ira na kauaitaka nodra bula vakayalo, nira na wili mera lewe ni Matanitu vakalomalagi. Era marau na rarawa, nira na vakacegui. . . . Era marau o ira era via kania era via gunuva na ivalavala dodonu, nira na vakamamautaki. . . . Era marau o ira era vakacacani ena vuku ni ka e dodonu, nira na wili mera lewe ni Matanitu vakalomalagi. Moni marau ni oni vakasewasewani, vakacacani, . . . ena vukuqu. Ni marau, io moni marau vakalevu.”​—Maciu 5:3-12.

Na “marau” cava e vakaibalebaletaka o Jisu? E sega ni tukuna tiko nona mamarau e dua ena gauna ni veivakalasai. E titobu sara na marau dina, e okati kina na lomavakacegu dina, rawaka, qai vakainaki na bula.

E kaya o Jisu nira marau dina o ira na kauaitaka nodra bula vakayalo, era rarawataka nodra bula ivalavala ca, era sa kila na Kalou ra qai qaravi koya. Era marau nira cati se vakacacani ena vuku ni nodra cakava na loma ni Kalou, nira kila era vakamarautaka na Kalou ra qai vakalougatataki mera bula tawamudu.

Era nanuma e levu ni na marau e dua ke qara na iyau kei na lasa. Ia e sega ni duavata kina o Jisu. E rairai vakavure vakasama vei ira e levu na vakarorogo nona veidutaitaka eso na ka, e kaya: “Oni kalouca na vutuniyau ni oni sa taura kece sara tiko ga na kemuni isau. Oni kalouca na mamau tiko ena gauna qo, ni oni na viakana. Oni kalouca na dredre tiko ena gauna qo ni oni na tagi, oni na osi. Oni kalouca nira vakacaucautaki kemuni na tamata kece, ni qori na ka vata ga era cakava na tukadra vei ira na parofita lasu.”​—Luke 6:24-26.

Na cava era kalouca kina na vutuniyau, o ira era dredre, kei ira era vakacaucautaki? Baleta ke sa vakaliuca e dua na veika qori, e rawa ni vakawalena nona qarava na Kalou, ena sega ni vakila na marau dina. E sega ni tukuna o Jisu me dravudravua ga e dua se viakana me qai marau. Ia e via vakaraitaka tiko ni dau ciqoma na ivakavuvuli i Jisu o koya e sega soti ni rawaka vakayago, qai vakila kina na marau dina.

E kaya sara vei ira na nona tisaipeli o Jisu: “O kemuni na masima kei vuravura.” (Maciu 5:13) Era sega ni masima dina. Ia na masima e rawa ni taqomaka vakadede e dua na ka. Dua na iwase levu ni masima e maroroi tu volekata na icabocabonisoro ena valenisoro ni Kalou, e dau vakamasimataki kina na isoro. E vakatakarakarataka tale ga na veitaqomaki mai na ca. (Vunau ni Soro 2:13; Isikeli 43:23, 24) O ira na tisaipeli i Jisu era “masima kei vuravura,” ni veitaqomaki nodra ivakavuvuli mai na ivalavala torosobu kei na veika e veivakaleqai vakayalo. Nodra itukutuku e rawa ni vakabulai ira era rogoca.

E tukuna tale ga o Jisu vei ira na tisaipeli: “Oni rarama kei vuravura.” E sega ni dau waqa na cina qai biu ena ruku ni basikete, ena biu ga ena kena itutu me rawa ni veivakararamataki. E veiuqeti kina o Jisu: “Me serau tale ga na nomuni rarama e matadra na tamata, mera raica na nomuni cakacaka vinaka, mera vakalagilagia kina na Tamamuni mai lomalagi.”​—Maciu 5:14-16.





^ para. 2 (Luke 6:17-19) Ni siro vata mai kei ratou, e lai duri sara ena dua na vanua tautauvata, era wawa tu kina e dua na iwiliwili levu ni nona tisaipeli kei na dua na ilala levu era gole mai Jutia, Jerusalemi, kei na baravi kei Taia kei Saitoni mera mai rogoci koya, mera vakabulai tale ga mai na kedra mate. 18 Era vakabulai tale ga o ira na curumi yalo velavela. 19 Era saga kece mera tarai koya, nira vakabulai kece tiko ena kaukaua e lako mai vua.



^ para. 5 (Maciu 5:3-12) “Era marau o ira na kauaitaka nodra bula vakayalo,* nira na wili mera lewe ni Matanitu vakalomalagi. 4 “Era marau na rarawa, nira na vakacegui. 5 “Era marau na yalomalua, nira na taukena na vuravura. 6 “Era marau o ira era via kania era via gunuva na ivalavala dodonu, nira na vakamamautaki. 7 “Era marau na dauloloma, nira na lomani. 8 “Era marau o ira e savasava na lomadra, nira na raica na Kalou. 9 “Era marau o ira na saga na veisaututaki,* nira na vakatokai mera luve ni Kalou. 10 “Era marau o ira era vakacacani ena vuku ni ka e dodonu, nira na wili mera lewe ni Matanitu vakalomalagi. 11 “Moni marau ni oni vakasewasewani, vakacacani, se vosavakacacataki ena vukuqu. 12 Ni marau, io moni marau vakalevu, ni na levu na kemuni isau mai lomalagi, nira vakacacani tale ga va qori na parofita era liu vei kemuni.

Se “o ira na daukerekere ena yalo tabu.”
Se “veiyaloni.”


^ para. 8 (Luke 6:24-26) “Ia oni kalouca na vutuniyau ni oni sa taura kece sara tiko ga na kemuni isau. 25 “Oni kalouca na mamau tiko ena gauna qo, ni oni na viakana. “Oni kalouca na dredre tiko ena gauna qo ni oni na tagi, oni na osi. 26 “Oni kalouca nira vakacaucautaki kemuni na tamata kece, ni qori na ka vata ga era cakava na tukadra vei ira na parofita lasu.



^ para. 2 (Maciu 5:13) “O kemuni na masima kei vuravura, ia ke yali na tuituina ni masima, ena vakatuituinataki tale ena cava? Sa sega ni yaga, me kolotaki ga e tuba me butuki.



^ para. 2 (Vunau 2:13) “‘Me vakamasimataki na isoro kakana kece o cakava, mo raica me kua ni yali mai na nomu isoro kakana na masima ni veiyalayalati ni nomu Kalou. Mo cabora kei na masima na nomu isoro kece.



^ para. 2 (Isik. 43:23, 24) “‘Ni o vakasavasavataka oti qori mai na ivalavala ca, o na cabora e dua na luvenibulumakau tagane yagovinaka mai na qelenibulumakau, kei na dua na tamanisipi yagovinaka mai na qelenisipi. 24 Mo cabora qori vei Jiova, mera kureitaka kina na bete na masima me cabori me isoro kama taucoko vei Jiova.



^ para. 3 (Maciu 5:14-16) “Oni rarama kei vuravura. E sega ni vunitaki rawa na koro e toka ena ulunivanua. 15 Era sega ni waqaca na cina na tamata qai biuta ena ruku ni basikete,* ena biu ga ena kena itutu me vakararamataki ira kece e lomanivale. 16 Me serau tale ga na nomuni rarama e matadra na tamata, mera raica na nomuni cakacaka vinaka, mera vakalagilagia kina na Tamamuni mai lomalagi.

Se “basikete ni vakarau.”








^ ***sjj sere 82 ‘Me Serau Nomuni Rarama’***


SERE 82

‘Me Serau Nomuni Rarama’


(Maciu 5:16)


	1. Dei noda rarama

Jisu a kaya,

Cila e veivanua,

Mera rarama.

Volatabu serau,

Vu ni va’cegu.

Kilai nona rarama

Ke da vulica.



	2. Nona veiliutaki

Tara lomada,

Solia na rarama,

Tavi me caka.

Cina nona Vosa

Nida tukuna,

Nida wasea na dina,

Qai va’tau vei ra.



	3. Da caka vinaka

Vu ni rarama,

Vosa rui totoka,

Vaka na civa.

Da serau tiko ga

Caka donu ga,

Jiova na marautaka

Ka da cakava.







(Raica tale ga na Same 119:130; Maciu 5:14, 15, 45; Kolo. 4:6.)





^ (Maciu 5:16) Me serau tale ga na nomuni rarama e matadra na tamata, mera raica na nomuni cakacaka vinaka, mera vakalagilagia kina na Tamamuni mai lomalagi.



^ (Sm. 119:130) E veivakararamataki na vakatakilai ni nomuni vosa, E vakayalomatuataki ira na yalowai.



^ (Maciu 5:14, 15) “Oni rarama kei vuravura. E sega ni vunitaki rawa na koro e toka ena ulunivanua. 15 Era sega ni waqaca na cina na tamata qai biuta ena ruku ni basikete,* ena biu ga ena kena itutu me vakararamataki ira kece e lomanivale.

Se “basikete ni vakarau.”


^ (Maciu 5:45) me kilai kina ni dou luvei Tamamudou e tiko mai lomalagi, ni dau vakacabea na matanisiga vei ira na daucaka ca kei na daucaka vinaka, e vakatauca tale ga na uca vei ira na yalododonu kei ira na sega ni yalododonu.



^ (Kolo. 4:6) Moni vosa ena yalovinaka ena gauna kece, me vakamasima, moni kila kina na ka moni tukuna vua na tamata yadua.















^ (Luke 23:1-24:53) Era mani tucake kece na ilala levu mera kauti koya vei Pailato. 2 Oti era sa qai beitaki koya nira kaya: “Keimami raica na tamata qo ni vagolei ira tiko vakatani na lewenivanua, e tarova na soli ivakacavacava vei Sisa, e kaya tale ga ni o koya na Karisito na tui.” 3 E tarogi koya o Pailato: “O iko na nodra Tui na Jiu?” E sauma o Jisu: “O sa kaya tiko ga mai qori.” 4 Mani kaya o Pailato vei ira na iliuliu ni bete kei ira na lewenivanua: “Au sega ni raica e dua na cala vua na tamata qo.” 5 Era cike toka ga nira kaya: “E yavalati ira na lewenivanua ena nona veivakavulici ena vanua taucoko o Jutia, e tekivu sara ga mai Kalili me yaco mai ke.” 6 Ni rogoca ya o Pailato sa qai vaqaqa se kai Kalili dina se sega. 7 Ni kila ni tiko ena yasayasa e lewa o Eroti,* e mani vakatalai koya vei Eroti ni a tiko tale ga mai Jerusalemi ena gauna ya. 8 Ni raici Jisu o Eroti, dua na ka nona marau ni sa dua na gauna balavu nona via raici koya, ni a rogoca voli ga na kena itukutuku qai via raica sara ga eso nona cakamana. 9 E levu na taro e tarogi koya kina, e galu toka ga o Jisu. 10 Ia era sega ni dabe dei na iliuliu ni bete kei ira na vunivola, e kaukaua na gusudra ena levu ni nodra veibeitaki. 11 E qai vakasewasewani koya o Eroti kei ira nona sotia, e vakalialiai koya tale ga ena nona vakasulumi koya ena dua na isulu totoka, qai vakatalai koya lesu vei Pailato. 12 Erau mai veitokani tale o Eroti kei Pailato ena siga sara ga ya, ni rau dau veimecaki tu. 13 E kacivi ira vata mai na iliuliu ni bete, ira na veiliutaki, kei ira na lewenivanua o Pailato 14 qai kaya vei ira: “Oni kauta mai na tamata qo ena nomuni kaya ni uqeti ira na lewenivanua mera vakaduduile. Niu vakatarogi koya e matamuni e sega sara ga ni dua na ka au raica me tokona nomuni veibeitaki. 15 O Eroti mada ga e vakasukai koya mai ni sega ni raica e dua na ka, e sega ni cakava o koya e dua na cala me mate kina. 16 Au na totogitaki koya ga qai sereki koya.” 17* ——18 Ia era qai kailavaka kece yani, “Vakamatea na tamata qori,* sereki Parapa ga vei keimami!” 19 (Na tagane qo a bala i valeniveivesu ni saqata na veiliutaki ena koro, e laba tale ga.) 20 E vosa tale vei ira o Pailato ni vinakata me sereki Jisu. 21 Era qai kailavaka yani: “Me lauvako ena kau! Me lauvako ena kau!”* 22 E kaya vei ira ena ikatolu ni gauna: “Baleta? Na cava nona cala? Au sega ni raica vua e dua na ka me mate kina, au na totogitaki koya ga qai sereki koya.” 23 Sa qai rogolevu ga na domodra ena nodra cikeva me vakamatei,* e robota na vanua na domodra. 24 Mani lewa o Pailato me sa yaco ga na lomadra. 25 E sereka na tagane a bala i valeniveivesu ni a saqata na matanitu e laba tale ga, na tagane era cikeva me sereki, sa qai soli Jisu yani vei ira me vaka na nodra gagadre. 26 Nira sa kauti koya yani, era qai vesuki Saimoni na kai Kirini ni lesu tiko mai na lomanivanua. Era vakataqara vua na kaunirarawa* me colata ni muri Jisu. 27 Era muri koya voli e dua na ilala levu sara, ra wili kina na yalewa, era tavia na seredra ena levu ni nodra rarawa nira tagicaki koya. 28 E vuki o Jisu vei ira na yalewa qai kaya: “Kemuni na luvei Jerusalemi, ni kua ni tagicaki au. Ni tagicaki kemuni ga kei ira na luvemuni. 29 Raica! Ena yaco mai na siga era na qai kaya, ‘Era marau na yalewa era sega ni vakaluveni, na katonigone e sega ni vakasucu gone, kei na sucu e sega ni sucumi!’ 30 Era na qai kaya ina veiulunivanua, ‘Lutuki keimami mai!’ ina veidelana, ‘Vunitaki keimami!’ 31 Baleta ke ra cakava tiko qo ni se drokadroka na kau, ena qai wacava ni sa madu?” 32 Erau kau tale ga yani e rua na tagane dau basulawa me ratou lai vakamatei vata. 33 Nira yaco ina vanua e vakatokai o Qavokavoka, era sa qai vakoti koya ena kau e yasadrau na daubasulawa, e dua ena imatau, dua tale ena imawi. 34 Ia e kaya o Jisu: “Tamaqu, vosoti ira, era sega ni kila na ka era cakava tiko.” Era sa qai vakawirimadigi mera vota nona isulu. 35 Era mani vakararai tu yani na tu e kea. Ia era kaya ena veivakanini na veiliutaki: “E lai veivakabulai sara tiko, ke Karisito, na Digitaki ni Kalou, me vakabulai koya mada e liu.” 36 Era vakalialiai koya mada ga na sotia, era lako yani vakavoleka ra qai solia vua na waini wiwi. 37 Era kaya: “Ke o nodra Tui na Jiu, vakabulai iko.” 38 E volai tale ga e cake e dua na matavosa e kaya: “Qo na nodra Tui na Jiu.” 39 Ia e vosavakacacataki koya e dua vei rau na dau basulawa eratou vakaliligi vata: “O iko na Karisito? Ke o Karisito vakabulai iko mada, vakabulai keirau tale ga.” 40 E cudruvi koya na dau basulawa adua qai kaya: “O sega ni bau rerevaka na Kalou, o iko mada ga o lewai tiko? 41 E ganiti kedaru qori, daru totogitaki me isau ni nodaru ivalavala, ia na turaga qo e sega sara ga ni dua na ka ca e cakava.” 42 E tomana: “Jisu, qai nanumi au ni oni sa tiko ena nomuni Matanitu.” 43 E qai kaya vua: “Au tukuna vakadodonu vei iko nikua, daru na tiko vata mai Parataisi.” 44 Se qai rauta tiko na ikaono ni aua,* ia e qai butobuto na vanua taucoko me lai yacova sara na ikaciwa ni aua,* 45 ni sega ni cila mai na siga, e qai kasei veimama na ilati ni valenisoro. 46 E kaci yani ena domoilevu o Jisu: “Tamaqu, au sa solia na noqu bula* ina ligamuni.” Ni cavuta oti na vosa ya, sa qai ciba.* 47 Ni raica na turaganivalu na ka e yaco, sa qai vakacaucautaka na Kalou, e kaya: “Qo dina e dua na turaga yalododonu.” 48 Nira raica tale ga na veika e yaco na ilala levu era tu e kea, era tavia na seredra nira lesu i vale. 49 Era tu yani vakayawa o ira kece na kilai koya. O ira tale ga na yalewa era muri koya mai Kalili era raica na veika e yaco qo. 50 E dua na turaga na yacana o Josefa, e lewe ni Matabose,* e turaga vinaka qai turaga yalododonu. 51 (E sega ni tokona na tagane qo na nodra inaki ca kei na ka era cakava.) E kai Arimacea, e dua na nodra koro na kai Jutia, qai waraka voli o koya na Matanitu ni Kalou. 52 E lako vei Pailato qai kerea na yago i Jisu. 53 E kauta sobu mai na yago i Jisu, solega ena dua na lineni matailalai, e lai vakadavora sara ena dua na ibulubulu e ta ena vatu, e sega ni dua e se vakadavori kina. 54 Qo na siga ni Vakavakarau, sa voleka tale ga na Siga ni Vakacecegu. 55 Ia era muri tale ga yani na yalewa era a tomani koya mai Kalili mera lai irova na ibulubulu nanumi,* mera raica se davo tu vakacava na yagona, 56 era mani suka mera lai vakarautaka eso na isaluaki kei na ilumu boivinaka. Ia era cegu ena Siga ni Vakacecegu me vaka e vakaroti ena Lawa. 
24 Ia ena imatai ni siga ni macawa, eratou sou ina ibulubulu,* eratou kauta na isaluaki eratou a vakarautaka tu. 2 Eratou raica sara ni sa vaqiqici tani na vatu mai na ibulubulu,* 3 ni ratou curu i loma eratou sega ni raica na yago ni Turaga o Jisu. 4 Ni ratou se veilecayaki tu ga va ya, rau sa duri tu e yasadratou e rua na tagane erau vakaisulu ena isulu ramase. 5 Eratou domobula na yalewa, eratou cuva tu ga, rau qai kaya na tagane: “Cava dou vaqarai koya kina e bula tiko ena kedra maliwa na mate? 6 Sa yali eke o koya, sa vakaturi. Dou vakananuma na nona vosa vei kemudou ni se tiko mai Kalili, 7 e kaya ni dodonu me soli na Luve ni tamata vei ira na tamata ivalavala ca qai vakamatei koya ena kau, ia ena tucake tale ena ikatolu ni siga.” 8 Eratou sa qai nanuma na ka e tukuna, 9 eratou biuta na ibulubulu* qai lai tukuna na ka kece qo vei ratou na le Tinikadua kei ira na vo ni tisaipeli. 10 Qo o Meri e vakatokai tale ga me o Makitala, o Joana, kei Meri na tinai Jemesa. Era lai tukutuku tale ga vei ratou na yapositolo na vo ni yalewa era lako vata yani. 11 E vaka ga na itukutuku wale vei ira, ratou sega kina ni vakabauti ratou na yalewa. 12 E tucake o Pita qai cici ina ibulubulu.* Ni iro i loma e raica ga na isulu lineni. Mani lesu ni vakasamataka tiko na ka e sa yaco. 13 Ena siga vata ya erau lako tiko e rua na tisaipeli i Emeo, e dua na koro e rauta ni tinikadua na maile mai Jerusalemi, 14 rau qai veitalanoataka tiko na ka kece e yaco. 15 Ni rau veivosakitaka voli na veika qo, e lako voleka yani vei rau o Jisu qai tomani rau, 16 ia e tarovi na matadrau me rau kua ni kilai koya. 17 E kaya vei rau: “Cava drau veivosakitaka tiko ni drau taubale voli?” Erau mani tu vakadua ena matararawa. 18 E kaya vua o Kaliopasa: “Kena irairai ni o iko duadua ga o sega ni kila na veika e yaco tiko e Jerusalemi ena gauna qo.” 19 E tarogi rau: “Na cava ya?” Erau kaya vua: “Na veika e baleti Jisu na kai Nasareci, na parofita e veivakurabuitaki nona cakacaka kei na nona vosa ena mata ni Kalou kei na tamata kece ga, 20 kei na nodra soli koya na neimami iliuliu ni bete kei ira na veiliutaki me totogimate ra qai vakoti koya ena kau. 21 Ia keimami a nuitaka ni na vakabulai Isireli o koya. Io, qai kena ikuri sa oti qo e tolu na siga na yaco ni ka kece ya. 22 Era vakidroataki keimami eso na neimami yalewa ni ratou lako vakamataka ina ibulubulu.* 23 Ni ratou sega ni raica na yagona, eratou kaya ni ratou raica na agilosi qai tukuna vei ratou ni sa bula tale o koya. 24 Eso vei keimami era lako sara ina ibulubulu* ra qai raica na ka vata ga ya, me vaka ga na ka eratou mai tukuna na yalewa, ia eratou sega ni raici koya.” 25 E qai kaya vei rau: “Drau sa sesewa qai berabera nomudrau vakabauta na ka kece era tukuna na parofita! 26 Vakacava e sega ni dodonu me sotava na Karisito na veika rarawa qo me qai taura nona itutu lagilagi?” 27 Sa qai vakamacalataka vei rau na ka me baleti koya e volai tu ena iVolatabu kece me tekivu mai na ivola i Mosese kei na nodra ivola na Parofita. 28 Ni ratou sa volekata yani na koro erau lako tiko kina, e toso tiko ga o Jisu me vakaraitaka ni na sega ni cegu. 29 Ia erau tarovi koya, rau kaya: “Ni tiko ga kei keirau, sa yakavi mai, sa voleka ni dromu na siga.” E mani gole vata kei rau. 30 Ni ratou sa kana, e taura na madrai, vakavinavinakataka, tikitikica, qai solia vei rau. 31 E widri sara ga na matadrau ni rau sa qai kilai koya, ia e qai yali ena kedrau maliwa. 32 Erau sa qai kaya: “E uqeta sara ga na lomadaru na nona vosa tiko vei kedaru e gaunisala, ni sereka voli* na iVolatabu, se vakacava?” 33 Erau tucake ena gauna vata ya me rau lesu i Jerusalemi, rau raici ratou na le Tinikadua kei na so tale na tisaipeli nira soqo vata tiko, 34 era kaya: “Sa vakaturi dina na Turaga, a vakaraitaki koya vei Saimoni!” 35 Rau sa qai vakamacalataka na veika a yaco e gaunisala kei na nodrau kilai koya ena nona tikitikica na madrai. 36 Nira se veivosakitaka tiko ga na ka kece ya sa qai lako yani o Jisu qai kaya vei ira: “Me nomuni mada ga na vakacegu.” 37 Ia ena levu ni nodra domobula kei na rere, era nanuma ga nira raica e dua na yalo. 38 E qai kaya vei ira: “Na cava oni taqayataka? Na cava e vakatitiqa kina na lomamuni? 39 Ni raica na ligaqu kei na yavaqu, o yau ga qo. Ni tarai au mada moni raica ni sega ni vakalewe se vakasuina na yalo me vaka oni raica vei au.” 40 Ni tukuna tiko ya e qai vakaraitaka vei ira na ligana kei na yavana. 41 Ia nira se sega tiko ga ni vakabauta ena levu ni nodra marau kei na lomatarotaro, e qai kaya vei ira: “E tiko qori e dua na ka me laukana?” 42 Era solia vua e dua na tiki ni ika tavu, 43 e taura qai kania nira rai kece tu. 44 E qai tukuna vei ira: “Qo na ka au dau tukuna niu se tiko vata voli kei kemuni, ni dodonu mera vakayacori na ka kece e baleti au e volai ena Lawa e vola o Mosese, nodra ivola na Parofita, kei na Same.” 45 Mani dolava na nodra vakasama mera kila na ibalebale ni iVolatabu, 46 e kaya vei ira: “Qo na ka e volai: ni na vakararawataki na Karisito, ena qai vakaturi tale mai na mate ena ikatolu ni siga, 47 ena vunautaki ina matanitu kece na veivutuni me vosoti kina na ivalavala ca ena yacana—me tekivu mai Jerusalemi. 48 Mo dou na vakadinadinataka yani na ka kece qo. 49 Raica! Au sa tala vei kemudou na ka e yalataka o Tamaqu. Ia o kemudou, mo dou tiko ga ena koro mo dou vakasulumi mada ena kaukaua mai cake.” 50 E qai kauti ratou yani me yaco sara i Pecani, e laveta na ligana qai vosa vakalougatataki ratou. 51 Ni se vosa vakalougatataki ratou tiko ga, sa biubiu mai na kedratou maliwa qai kau cake i lomalagi. 52 Eratou cuva vua. Dua na ka nodratou marau ni ratou sa lesu i Jerusalemi. 53 Eratou dau tiko ena valenisoro, eratou vakacaucautaka tiko ga na Kalou.

Raica na vmr ni Lu 3:1.
Raica na iKuri A3.
Kir., “Kauti ka qo tani.”
Se “Vakamatei koya ena kau! Vakamatei koya ena kau!”
Se “me vakamatei ena kau.”
Raica na iVakamacala ni Vosa.
Oya rauta na 12 ena sigalevu.
Oya rauta na 3 ena yakavi.
Kir., “pneu’ma,” kena ibalebale na “igu ni bula.”
Se “sa qai solia na iotioti ni nona icegu.”
Se “ni Sanadrini.”
Raica na iVakamacala ni Vosa.
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “ibulubulu nanumi.”
Se “vakamatatataka.”

